
Модул њамчун захираи таълимї барои шунавандагони курсњои такмили ихтисоси 

омӯзгорони фанни география пешбинї шуда ба пешбурди усулњои инноватсионии 
муњити таълим равона гардидааст. Дар доираи модул унсурњои калидии муњити 
таълимии самаранок, аз љумла вазъиятњои таълимї, тањлили кейсњо (кейс-стадї), 
супоришњои навъи кушода ва лањзањои STEM-дарсњо муфассал шарњ дода мешаванд. 

Њар яке аз ин унсурњо ба рушди салоњиятњои касбї, тафаккури тањлилї ва 

ќобилияти татбиќи дониш дар амал мусоидат мекунад. Модул ба омӯзгорон имкон 
медињад, ки равишњои муосири таълимро татбиќ намуда, равандњои таълимиро ба 

самти тањлил, эҷодкорї ва фаъолиятњои мустаќилонаи хонандагон равона созанд. 
Модул ба баланд бардоштани сифати тањсилот, мутобиќсозии мазмуни фанњои 

таълимї ба талаботи замони муосир ва рушди малакањои касбии омӯзгорон мусоидат 
мекунад. 

ПЕШГУФТОР 
 

Тањсилоти муосир, ки ба рушди шахсият равона шудааст, ниёз ба бознигарии 

стратегияњо, аз ҷумла дар таълими фанни география дорад. География њамчун предмети 

байнифаннї ва дорои ҷанбањои амалї, имкониятњои васеъро фароњам меорад, то 
хонандагон саводи функсионалї, тафаккури интиќодї, тањлили бонизом ва ќобилияти 
ќабули ќарорњоро дар худ рушд дињанд. Аммо ин танњо дар сурате имконпазир аст, ки 

раванди таълим на њамчун интиќоли дониши тайёр, балки њамчун эҷоди вазъиятњои 
таълиме ташкил ёбад, ки хонандаро ба њамкории зењнї ва арзишманд бо мазмун водор 
созад. 

 

Тарњрезии вазъиятњои таълимї, вазифаи асосии омӯзгори муосире мебошад, ки  
он барои татбиќи муносибати  босалоњият дар таълим кушиш мекунад. Ин раванд на 
танњо омодагии методиро таќозо дорад, балки дарки амиќи маќсад, замина ва мантиќи 
рушди раванди таълимро низ талаб мекунад. Вазъиятњои таълимї имкон медињанд, ки 
на танњо мазмуни китоб такрор шавад, балки дониш аз соњањои гуногун ба њам пайваст 

гардад, таҷрибаи хонанда фаъол шуда, ҷустуҷӯйи мустаќили њалли масъаларо ташвиќ 

ва њавасмандии омӯзишии устуворро ташаккул дињанд. 
 

Модули «Тарњрезии вазъиятњои таълимї барои рушди салоњиятњо дар омӯзиши 

фанни география» мањз ба њамин ниёз посух медињад. Он ба омӯзиши амалї ва 
истифодаи технологияњое равона шудааст, ки хонандагонро ба фаъолияти маърифатии 

мазмуннок ва самаранок ҷалб менамоянд. Мазмуни модул ба омӯзгорон воситањоеро 

пешнињод мекунад, ки ба бознигарии муњити таълим, ғанисозии дарсњо тавассути 
тањлили кейсњо (кейс-стадї), супоришњои кушода ва лањзањои STEM дарсњо, ба рушди 

салоњиятњои калидӣ мусоидат мекунад. Дар шароити мушкилоти љањонии асри XXI, ба 

мисли тағйирёбии иќлим, урбанизатсия, ҷањонишавї ва рушди устувор, таълими фанни 
география бояд на танњо иттилоотї, балки тањлилї, ба њамкорї нигаронидашуда ва ба 
татбиќи дониш равона бошад. 

 

Тарњрезии вазъиятњои таълимї вазифаи асосии омӯзгори муосир ба шумор 
меравад, ки ба татбиќи муносибати босалоњият мусоидат мекунад. Ин раванд на танњо 

омодагии методӣ, балки дарки амиќи маќсадњои таълим, асос ва мантиќи рушди 
раванди таълимро талаб мекунад. Вазъиятњои таълимї имкон медињанд, ки на танњо 
мазмуни китоб такрор карда шавад, балки дониш аз соњањои гуногун њамгиро ва 

таҷрибаи шахсии хонанда фаъол гардад, ҷустуҷӯйи мустаќили њалли масъалањо ташвиќ 
шуда ангезаи устувори таълим ташаккул ёбад. 

НАТИҶАҲОИ ТАЪЛИМ  
Пас аз омӯзиши мавзуъ метавонед: 
 

1. Бо кадом хусусиятҳо фарқ намудани вазъияти таълимиро аз супориши 

маъмулӣ фаҳмед. 

2. Сохтори вазъияти таълимӣ: унсурҳо, қисмҳо ва вазифаи ҳар кадоми онҳоро 

таҳлил кунед. 

3. Нишонаҳои вазъияти таълимиро дар амалияи омӯзишӣ шиносед. 

4. Бо дарназардошти сохтор ва мазмуни мавзуъ вазъиятҳои таълимӣ тарҳрезӣ 
намоед. 

 
 

Чиро донистан муњим аст? 
• Таърифи вазъияти таълимї ва фарќияти он аз супориши анъанавї. 

• Сохтори вазъияти таълимї: муҳтаво, мушкилот, амалњо, интихоб, натиҷа. 
• Алоќамандии вазъияти таълимї бо муњити таълим ва муносибати босалоњият 

дар таълим. 
• Наќши вазъияти таълимї дар рушди салоњиятњои калидї (4К+). 

Чиро бояд тавонист? 

• Шинохт ва тањлили вазъиятњои таълимї дар таҷрибаи шахсї. 

• Ҷудо кардани ҷанбањои ќавї ва заифи сохтори вазъияти таълимї. 
• Тањияи вазъиятњои таълимї дар доираи мавзуъњои барномаи таълимї. 
• Интихоби усулњое, ки амал, тафаккур, муошират ва њамкориро таќвият медињанд. 

Саволњои асосї барои баррасї 
• Вазъияти таълимї аз супориши маъмулї бо чї фарќ мекунад? 
• Кадом унсурњо вазъиятро дар маънои пурра  «таълимї» месозанд? 
• Чї гуна вазъияти таълимиро бо муњтавои дарс алоќаманд кардан  мумкин аст? 
• Кадом мавзуъњо дар таълими фанни география дорои имконияти тањия намудани 

вазъиятњои таълимї мебошанд? 

 

 

 

 

 

 

МАВЗУИ 1 

Вазъияти таълимӣ — ҳамчун унсури муҳити таълим 

Як дарс дар мактаб метавонад бо роњњои гуногун ташкил шавад. Дар як њолат, 
ин наќли матни китоб ва пурсиш дар назди тахтаи синф бошад, дар њолати дигар, 

ҷустуҷӯйи муштараки роњњои њалли масъала, баррасї ва андешаронї мебошад. 

Тафовут на танњо дар усул, балки дар наќши хонанда низ аст: оё ӯ танњо ҷавоб медињад 

ё амал мекунад? Ӯро ҷалб мекунанд ё донишашро месанҷанд? Вазъияти таълимї ин 
роњест, ки дарсро ба фазои амалкарди маърифатї табдил медињад, на танњо назорат. 

Ғайр аз ин, вазъияти таълимї унсури калидии муњити таълим аст, ки тавассути он 
муносибати босалоњият амалї мегардад.  

Дар ин мавзуъ мо тањлил менамоем, ки вазъияти таълимї аз супориши маъмулї 

бо чї фарќ мекунад, сохтори он аз чї иборат аст, чї гуна ба рушди салоњиятњои калидӣ 

( эҷодкорї, тафаккури интиќодї, муошират, њамкорї ва мањорати омӯхтан дар 

таҷрибаи байналмилалї њамчун 4К+ ишора карда мешавад). Аз ин рӯ дар модул ин 
истилоњ истифода карда мешавад, алоќаманд аст ва чї тавр метавон онњоро ба раванди 
таълим ворид кард. Ин мавзуъ замина барои мавзуъњои минбаъдаи модулњо мебошад.  

Дар ин мавзуъ на танњо намунаи овардашудаи мисолњоро меомӯзем, балки 
онњоро тањлил ва тарњрезї хоњем кард, то бубинем, ки вазъияти таълимї чї гуна 
метавонад ба унсури фаъоли дарс табдил ёбад. 

 

 

Вазъияти таълимї супоришест, ки аз ҷониби омӯзгор тарњрезї шуда,  дар он 

хонанда бо мушкилот рӯ ба рӯ мешавад, роњњои њалро меҷӯяд, ќарор ќабул мекунад ва 
дар шароити номуайян амал менамояд.  

Муҳтаво (Контекст) чањорчӯбаи маъної ё сюжае мебошад, ки супоришро бо 

њаёти воќеї ва ҷомеа пайваст намуда, масъалаи омӯзиширо барои хонанда ањамиятнок 
мегардонад.  

Проблема—даъвати асосї ё тазодест, ки ниёз ба андешаронї, тањлил ва њал 
кардан дорад.  

Амал — ќадамњои мушаххаси таълимї, аз ќабили тањлил, муќоиса, баррасї, 
интихоби стратегия ва моделсозї мебошад.  

Интихоб — раванди ќабули ќарор аз рӯйи имкониятњо ва вариантњои гуногун 

дар асоси рушди шахсї, иҷтимої ва касбї аст.  

Натиҷа — мањсул, мавќеъгирї, ќарор ё хулосае, ки донишу салоњиятњоро 
инъикос мекунад. 

 Салоњиятњои калидї (4К+) — маҷмӯи мањоратњои асосї, ки дар таълими тамоми 
фанњо рушд дода шуда, барои зиндагї ва кори њар шахс новобаста аз касбу соња муњим 
аст. 

 

 

Муқаддима 

Шарҳи мафҳумҳои асосӣ 

МАШҒУЛИЯТИ 1 

 

НАТИҶАҲОИ ТАЪЛИМ:  

1. Бо  кадом хусусиятҳо фарқ кардани вазъияти таълимиро аз супориши маъмулӣ 
фаҳмидан. 

2. Сохтори вазъияти таълимӣ: унсур, қисм ва вазифаи ҳар кадоми онҳоро таҳлил 
кардан. 

 

1. Се тасаввурот 

Савол:  

Вазъияти таълимиро чї гуна мефањмед? 
Се калимаеро номбар кунед, ки аввалин шуда ба хотиратон мерасанд.  

2. Ҷавоб ба далелњо 
Дар поён чанд далел оварда шудааст, ки метавонед бо онњо розї шавед, рад 

кунед ё дар бораи онњо аќидаи худро пешнињод кунед. Барои худ ќайд кунед: ✅ — ња; 

❌ — не; ❓ — мутмаин нестам. 

1. Супориши китоби дарсї метавонад вазъияти таълимї бошад. 

2. Вазъияти таълимї њамеша ин кори гурӯњї аст. 
3. Вазъияти таълимї њамеша ба њаёти воќеї марбут аст. 
4. Вазъиятњои таълимї ваќти зиёд талаб мекунанд. 
5. Вазъияти таълимї ќисми муњити таълим аст. 

3. Як супориш  

Таърифи вазъияти таълимиро дар гурӯњњо бо  як ҷумла тарзе тањия намоед, ки 

гӯё барои омӯзгорон китоби дарсї менависед. 

4. Оё ин вазъияти таълимї аст ё не?  

Намуна: Омӯзгор мавзуъро шарњ дода, аз њамин параграф ба хонандагон савол 

дод, пурсид ва вазифаи хонагї супорид: ҷадвали «Минтаќањои иќлимии ҷањон»-ро пур 
кунед. Дар дарси оянда  инро мепурсем. 

Саволњо: 

‒ Дар ин ҷо кадом унсур метавонад бо вазъияти таълимї мувофиќат кунад ва 
кадом не? Чаро? 

‒ Барои ба вазъияти таълимї табдил ёфтан, чї намерасад? 

 

 

АЗ МИСОЛҲОИ СОДА ОҒОЗ МЕКУНЕМ 

Чиро медонед ва мефаҳмед? 

1. Вазъияти таълимї чист? 

Дар маркази вазъияти таълимӣ масъалаи маърифатї ва супоришњои кушода 

мебошад, на танњо супориши ҷолиб. Тафовути асосї дар сохтор муњтаво, мушкилот, 

минтаќаи фаъолият, интихоб ва натиҷа мебошанд. Мањз њамин сохтор вазъияти 
таълимиро «њамлу наќл»-и салоњиятњои калидї мегардонад.  

Ин гуна вазъиятњо метавонанд ќисми дарс, асоси тамоми машғулият ё ядрои 
лоиња бошанд. Муњим аст, ки онњо диќќатро на танњо ба дониш, балки ба фаъолияти 

хонанда равона месозанд (то ҷое,  муњим нест омӯзгор чї кор мекунад, муњим он аст, ки 
хонанда чї кор мекунад). 

2. Сохтори вазъияти таълимї 

Барои он ки вазъияти таълимї таваҷҷуњро ҷалб намуда, ба амал табдил гардад, 
сохтори он бояд дуруст тарњрезї шавад. Вазъияти мусоид дорои мантиќу пайвастагии 

дохилї аз муњтаво — ба амал, аз амал — ба интихоб ва натиҷа мебошад.  
Унсури аввал — МУЊТАВО. Ин на танњо замина, балки пули маъноиест миёни 

дониш ва њаёт. Контекст метавонад ба воќеияти географї, далелњои ҷолиб ё мушкили 

њаёти воќеї асос ёбад. Муњим он аст, ки он воќеъї, муњим ва ҷолиб бошад.  
Масалан: «Шумо дар комиссияи банаќшагирии захирањои обї дар кишварњои Сахел 

кор мекунед. Пешгӯйї нишон медињад, ки хушксолї дар се соли охир 30% афзоиш 
ёфтааст. Вазифаи шумо арзёбии хатарњо ва пешнињоди чорабинињо оид ба пешгирии ин 
хатарњост». 

 Унсури дуюм— ПРОБЛЕМА. Ин масъала зиддият аст, ки тањлил ва ќабули 

ќарорро талаб мекунад. Проблемаи мусоид ҷавоби якмаъногї надорад, он ниёз ба 
њалли мушкилот дар шароити ноаёнї ва мањдудиятњоро таќозо дорад.  

Масалан: «Чї гуна бо об таъмин намуданро  нигоњ дошт, дар сурате, ки захирањо 
кам мешаванду ањолї афзоиш меёбад? Чї муњимтар аст – фаъолияти кишоварзї ё 

дастрасї ба оби нӯшокї?».  

Унсури сеюм — АМАЛ.  Хонанда бояд чї кор кунад: маълумот ёбад, дар гурӯњ 
баррасї кунад, харита тањия кунад, имконоти гуногунро пешнињод намояд. Ин амалњо 

ба ӯ имкон медињанд, ки вазъияти таълимиро ба вуҷуд орад, дар бораи он гап занад ва 
дар дохили он  фаъолият кунад. 

Унсури чорум — ИНТИХОБ. Хонанда якчанд роњњои имконпазирро интихоб 

мекунад, ки њар кадом тарафњои мусбї ва манфии худро доранд. Ӯ дар вазъияте ворид 
мешавад, ки бояд роњњои њалли онро муќоиса, афзалиятњои онро муайяну  асоснок 
намуда, тавзењ дињад, ки чаро мањз њаминро интихоб кардааст. 

Шарњи методї: дар воќеъ, амал ва интихоб метавонанд муназзам ҷараён гиранд 

ва баъзан дар як супориш якҷоя шаванд. Аммо муњим аст, ки минтаќаи амал ва 

минтаќаи интихоб махсус тарњрезї шаванд, зеро мањз њамин ҷо салоњиятњои калидї 
рушд меёбанд.  

Унсури панҷум — НАТИҶА. Ин воситаест, ки хонандаро  ба кор кардан дар 

вазъияти таълимӣ ба вуҷуд омадани мавќеъи хонанда, пешнињод намудани роњи њал, 

њосил шудани мањсул (мисли харита, наќшаи амалиёт, рӯнамо) ворид месозад. Натиҷа 

кори анҷомёфтаро инъикос мекунад ва асос барои робитаи мутаќобила мегардад: чї ба 
даст омад, кадом душворињо буд, кадом саволњо пайдо шуданд. 

 

 

ЧИРО БОЯД ДОНЕД? 

Варақаи иттилоотии 3.1-ро бодиққат хонда, сатҳи фаҳмиши худро бо истифода  

аз варақаи худбаҳодиҳии 1.1. санҷед. 
 

Варақаи иттилоотии 3.1. 

3. Шарњи методї: вазъияти таълимї ба кадом заминаи дониш такя мекунад  
Вазъияти таълимии дар боло зикршударо ба асос мегирем: «Шумо дар комиссияи 

банаќшагирии захирањои обї дар кишварњои Сахел кор мекунед. Пешгӯйї нишон медињад, 
ки хушксолї дар се соли охир 30% афзоиш ёфтааст. Вазифаи шумо — арзёбии хатарњо ва 
пешнињоди чорабинињо барои пешгирї намудани ин хатарњо мебошад».  

Ин масъала ба мазмуни мавзуи «Масъалањои экологии ҷањон» мувофиќ аст, ки 

дар синфњои 9–10 омӯзонида мешавад. Дар он њамаи унсурњои калидии вазъияти 
таълимї равшан нишон дода шудаанд:  

• муњтаво — минтаќаи Сахел, хушксолї ва хатарњои иќлимї;  

• мушкилот — афзоиши хушксолї, савол: чї гуна буњрони обро пешгирї кардан;  

• амал — ҷамъоварии маълумотњо, тањлили стратегия ва тањияи тавсияњо;  

• ќарор — интихоби стратегия ва асосноксозии он.  
 

Савол ба миён меояд, ки агар супориш ба рушди салоњиятњо нигаронида шуда 
бошад, оё хонанда метавонад бидуни донишњои ќаблї аз уњдаи он барояд? Њатто 
супориши хуб тањияшуда наметавонад њамчун вазъияти таълимї кор кунад, агар он ба 
заминаи мустањками дониш такя накунад.  

 

Барои он ки хонанда онро бо дарки маъно иҷро кунад, зарур аст:  

1. Ҷойгиршавї ва хусусиятњои географии  минтаќаи Сахел (кишварњо, иќлим, 
зичии ањолї)-ро донад.  

2. Сабабу оќибатњои хушксолї: биёбоншавї, корношоям шудани (деградатсия) 

замин, таъсири он ба хоҷагиро фањмад.  
3. Дар бораи усулњои зарурии фаъолияти кишоварзї дар шароити камобї 

тасаввурот дошта бошад.  

4. Малакаи тањлили харита, љадвал, диаграмма ва дигар нишондиҳандаҳои 
иќлимиро дошта бошад.  

5. Оид ба идоракунии захирањои обї тасаввуроти умумї дошта бошад.  

6. Малакањои тањлил, пешгӯйї, асосноксозї ва кор дар гурӯњњоро  дошта бошад.  
 

Аз ин рӯ, барои он ки супориш воќеан вазъияти таълимї гардад, хонанда бояд на 
тахмин ё хаёл, балки ба дониши муайян такя кунад. Ин бори дигар муњиммияти 
алоќамандии мазмун ва салоњиятњоро таъкид мекунад. Салоњиятњо бидуни мазмун ва 

мундариҷа вуҷуд дошта наметавонанд.  
Мо аллакай зикр карда будем, ки вазъияти таълимї метавонад лањзаи дарс ё 

ядрои тамоми лоињаи таълимї бошад. Мисоли минтаќаи Сахел нишон медињад, ки њар 
ќадар масъала амиќтар бошад, њамон ќадар талабот ба дониш ва малакаи хонанда 

баландтар аст. Дар ин ҷо кор бояд зина ба зина сурат гирад, аз ҷамъоварии маълумот 
ва фањмидани он то тањлили муштарак ва ќабули ќарорњо. Албатта, ин осон нест, вале 

мањз чунин супориш ва шаклњои кор ба хонанда тасаввури њаматарафа дар бораи ҷањон 
медињанд. Ин дигар танњо дарси география нест, балки фазоест, ки хонанда дар он 
алоќамандиро мебинад ва роњњои њалли мушкилотро дар доираи як фанни таълимї 
пайдо мекунад. 

 

4. Аз тањлил ба хулосањои методї 
Тањлили вазъияти таълимї дар мавзуи «Сахел» нишон дод, ки танњо ифодаи 

муваффаќи супориш басанда нест. Вазъияти таълимї на танњо як восита, балки як навъ 

санҷиши устувории омодагии хонанда ба њисоб меравад, ки то чї андоза хонанда барои 

њалли масъала омода аст, оё ӯ дониш дорад ва мањорати ӯ инкишоф ёфтааст. Њамаи ин 

омӯзгорро водор месозад, ки андеша кунад. Барои он ки чунин вазъият самаранок 
татбиќ карда шавад, чиро мебояд ба инобат гирифт? 

Нуќтањои методї 
1. Воќеї будан. Чунин вазъият дорои дурнамо аст, эњтимол онро дар доираи як дарс 

бо сифати баланд гузаронидан номумкин аст. Дар чунин њолат ё марњилаи 
омодагї ё усули лоињавї бо таќсимоти вазифањо  лозим аст. 

2. Густариши манбаъњо. Аксар ваќт матни китоби дарсї кофї нест. Ин маънои 
онро дорад, ки бояд пешакї кор бо манбаъњои беруна, харита ва маводди 
интернетї – тарњрезї шавад (васеъсозии фазои маърифатї). 

3. Дониш ё салоњият? Саволе, ки бисёрињо сари он андеша мебаранд: аввал донишу 

баъд салоњият – ё баръакс будан аст? Таҷриба нишон медињад, ки муносибати 
самаранок рушди њамзамон аст. 

4. Захираи асосї – хонанда. Њар ќадаре ки масъала ташаббус, ҷустуҷӯ ва таќсимоти 
наќшњоро талаб кунад, њамон ќадар сифатњое мисли мустаќилият, матонат, 

малакаи омӯзиш ва кори дастаҷамъї муњим мегарданд. 

5. Омӯзгор – меъмор. Вазъияти таълимї намунаи модели тањсилоти оянда аст, ки 

дар он дониш ва амал якдигарро такмил медињанд. Вазифаи омӯзгор он аст, ки 
чунин вазъиятњоро шинохта, тарњрезї намояд ва тавассути онњо раванди 
таълимро идора кунад. 

Мавзуъро аз масъалањои мураккаб оғоз кардем, ки ин тасодуфї нест. Бале, ин 
осон нест, ва дар он «агар» ва «шояд»-њо хеле зиёданд. Мањз њаминро дарк намудан 
зарур аст, ки тањлил мушкил аст, аммо фањмидани њодисањоро сода ва осон мегардонад. 
Бо ин роњ мо ба марњилањои минбаъда замина мегузорем ва ба вазъияти таълимии 
навбатї мегузарем.  

 

5. Вазъияти таълимї: Шахсе, ки биёбонро мағлуб кард 
 

Барои дењќони африќої 
бо номи Яќуб Савадо њамаи ин 

аз солњои 80-уми асри XX оғоз 
ёфт. Њангоме ки дар њудуди 
сукунат доштани ќавми ў 
хушксолии шадиде омад, ки бо 
номи хушксолии «Сахел» 

маълум аст (дар тӯли панҷ сол 
дар ќаламрави чор кишвари 
Африќо камтар аз 20% 
боришоти солона борид), алафњои табиї нобуд шуданд, дарахтон хушк гаштанд, 
заминро ќабати сахт пушонид, саванна ба биёбон табдил ёфт, садњо њазор нафар аз 

гуруснагї ҷони худро аз даст доданд ва бисёрињо дар ҷустуҷӯйи ғизо кӯч бастанд. Аммо 

Яќуб монд, ӯ дар чунин аќида буд - «ин ҷо ќабри падари ман аст, хонаи ман аст» ва ба 

эњёи усулњои суннатии кишоварзї оғоз кард (Яќуб телевизор надошт ва аз ин рӯ вай 

миќёси воќеии фоҷиаро дарк намекард). Табиист, ки њеҷ кас бовар надошт, ки ин кор 

натиҷае медињад. Вале баъд аз ду-се сол њама аз натиҷањои ӯ ба њайрат омаданд! 
 

Моњияти мушкилот (проблема):  

Дар он ҷо боришот (нисбат ба Сурия ё Исроил) хеле зиёд аст, вале њамааш дар 

фосилаи кӯтоњи ваќт меборад. Дар давоми тобистони тӯлонї, замин сахт мехўшкад ва 
ба хоку санг табдил меёбад. Барои замини хушкида ваќти зиёд лозим аст, то нарм 

шавад ва обро ба худ ҷабида гирад. Вале ваќти кофї нест њама чиз дар як-ду њафта 

хушк мешавад. Њамин тавр, мушкиллот-номувофиќї ба вуҷуд меояд: борони зиёд 

меборад, об ба шакли кӯл рӯйи замини хушк пањн шуда, зуд дар атмосфера бухор 
мешавад. 

 
 

https://cs4.pikabu.ru/post_img/2015/04/23/8/1429793808_1639093124.jpg

Супориш:  

Ќањрамони мо, Яќуб Савадо ба технологияњои муосир дастрасї надошт. Ӯ танњо 

он чизеро истифода мебурд, ки дар даст дошт: санг, пору (компост), дониш ва таҷрибаи 
ниёгон (усулњои анъанавии коркарди замин). Вале мањз бо њамин роњ тавонист обро дар 

хок нигоњ дорад, бухоршавиро суст намояд ва ба замини сӯхта њаёт баргардонад. 

Ӯ тавонист, кӯшиш кунед, ки шумо низ тавонед:  
• бухоршавиро суст намоед;  
• обро дар хок нигоњ дошта, њифз кунед;  
• сохтори хоки заминро бењтар созед (яъне, нармї ва њавогузариро бењ намоед). 

 

Вазъияти таълимї: тафаккури эҷодї 
Масъалаи Яќуб Савадо ба таври комил ба сохтори вазъияти таълимї мувофиќат 

мекунад. Онро метавон дар доираи як дарс амалї кард ва тайёрии махсус талаб 

намекунад. Аммо њатто бо вуҷуди дастрас буданаш, омӯзгор бояд ба як ќатор ќарорњои 

муњимми методї таваҷҷуњ кунад. 

1. Агар хонандагон бори нахуст бо супоришњои кушода ва проблемавї рӯ ба рӯ 

шаванд, шояд бењтар аст, ки аз кори умумї: баррасї, савол ва даќиќсозї оғоз кунем. Ин 

ба хонандагон кумак мекунад, ки фикрро фаъол намуда, тарси «ҷавоби нодуруст»-ро 
паси сар кунанд. 

2. Дар синфњои болоӣ, ки ҷойивазкунии мизу курсї душвор аст, бењтар аст корро 

дар дунафарањо ё гурӯњњои хурд (масалан, ду ҷуфт = чор нафар) ташкил кард. Ин 
имкони табодули андешањоро медињад ва идораи синфро осон мекунад. 

3. Муфид аст, ки њалли масъала ба марњилањо таќсим карда шавад: аввал — чї 
тавр бухоршавиро суст кардан; баъд чї тавр обро нигоњ доштан; сипас — чї гуна 
заминро нарм кардан. Дар њар марњила усулњои гуногун метавонанд истифода шаванд: 

ангезиши зењн, «таҳияи рӯйхат» барои ҷудо кардани идеяњои воќеї ва самаранок, 

муколама бо саволу ҷавоб. Баъзе њолатњо ба ишорањои роњнамо ниёз доранд, баъзе 
њолатњо ба шарњи шартњои масъала. 

4. Њамаи ин ќарорњо ќисми муњити таълим мебошанд. Вазъияти таълимї дар 

холигї вуҷуд надорад, он дар сохтори дарс ҷойгир буда, ташкили муайяну идоракунии 
синфро талаб мекунад. 

Акнун, ба роњи эњтимолии њалли масъала мегузарем. Дар поён ҷавобњои 

намунавї оварда шудаанд, онњо ҷавоби ягона надоранд (инњо танњо роњнамо 

мебошанд, ки аз таҷрибаи Яќуб Савадо илњом гирифта шудаанд). Эњтимол, хонандагон 
идеяњои ќобили њаёт ва шояд аслии худро пешнињод кунанд. Мањз ќудрати вазъияти 

таълимї дар њамин аст, ки андешаро фаъол сохта, ҷустуҷӯро ба роњ мемонад, на ин ки 

танњо дониши азбаркардашуда санҷида шавад. 
 

Усулњои анъанавии коркарди замин: 
 

1. Сохтани њавзчањои хурд аз шағал бо баландии 

то «зону». Дар рӯйи онњо чанг менишинад ва обро аз 

пањншавї бозмедорад. Натиҷа: њар ќадар ки сатњи рӯйи 
об камтар бошад, њамон ќадар бухоршавии он сусттар 
мегузарад. 

2. Кандани чуќурчањо. Барои он аст, ки об дар 
дохили онњо мудати тулонї нигоњ дошта шуда, хубтар 

ба хок ҷаббида шавад (гуфта метавонем микрочоњњо).  
3. Шинонидани дарахтон дар њамин чуќурчањо. 

Решањои онњо хокро нарм карда, ҷаббидани обро осонтар мекунанд ва худи онњо обро 

ҷаббида, нигоњ медоранд. 

4. Навоварии Яќуб Савадо — пеш аз мавсими боронњо ба чуќурчањо коњро бо 
пору ва хокистар омехта ворид мекунад. Аз як тараф, ин иќтидори нигоњдории обро 

зиёд мекунад, аз тарафи дигар, термитњоро1 ҷалб мекунад. Термитњо поруро дӯст 
медоранд ва њангоми кофтани роњњо хокро нарм мекунанд, ки ин ба нигоњдории 

бењтари намї ва ғизо кумак мекунад.  

Натиҷа: њар ҷое, ки намї дар хок нигоњ дошта 

мешавад он ҷо боғњо месабзанд ва заминњо њосилхез 
мешаванд. Беш аз 20 сол аст, ки Яќуб Савадо дар 

биёбон дења ба дења гашта, аз њисоби маблағњои худ 
технологияи кишоварзии ќадимаро эњё мекунад. 

Гарчанде ки саводу хат надорад, ӯ миёни мардум бо 
эњтиром ва эътимод ќадр ёфтааст. Ягона асбоби 
кораш бел ва боварии ќавї ба он аст, ки њама чизро 

тағйир додан мумкин аст. Ин аст тамоми њикоя. 

Сохтори вазъияти таълимї 
 

Унсур  Шарњ 

Муњтаво 
Вазъияте, ки ба хонандагон шинос ё фањмо аст, бо њаёти воќеї иртибот 

дорад: таърихи пешина, муњити пайдоиш ва вуҷуд доштани проблема. 

Мушкилот  
Савол ё зиддияти мавҷуда, ки тањлил, ҷустуҷӯйи сабабњо ва роњњои 

эњтимолии њалли онро талаб карда, фаъолияти маърифатиро ба вуҷуд 
меорад. 

Амал 
Корњое, ки бояд анҷом дода шаванд: тањлил, мубоњиса, интихоб, 

моделсозї, кӣ равиши корро нишон медињанд ва хонандагонро ба кор бо 

иттилоот ва њамкорї бо дигарон ҷалб мекунанд. 

Интихоб 
Роњњои гуногуни њалли масъала, ки њар кадом оќибатњои мусбат ва 
манфї доранд. Хонанда бояд роњро арзёбї карда, интихоби худро бо 
далелњо асоснок намояд. 

Натиҷа 

Ҷамъбаст: хулоса, мањсул, мавќеъ, асосноккунї, наќша ё тавсия. 

Ҷамъабст на танњо дониш, балки ќобилияти фикр кардан ва амал 
намуданро низ нишон медињад. Онњоро метавон ба таври шифоњї, хаттї 

ё визуалї (аёнӣ) пешнињод кард. 
 

6. Навъњои вазъиятњои таълимї 
Мо баррасї кардем, ки вазъияти таълимї аз кадом унсурњо иборат аст. Аммо 

муњим аст, ки фањмем чунин супоришњо метавонанд вобаста ба намудњои вазифа фарќ 

кунанд. Ќадами навбатї фањмидани шаклњои вазъиятҳои таълимӣ   ва фарќияти онњо 
мебошад.  

Вазъиятњои таълимї метавонанд шаклњои гуногун дошта бошанд ва њар кадоми 

онњо ҷанбањои гуногуни тафаккур ва амалиёти хонандагонро фаъол менамояд (аз 

супориши кӯтоњ то лоињаи хурд). Новобаста аз гуногунї онњоро ба се шакли асосї 

метавон ҷудо кард, ки њар кадоме ба як вазифаи маърифатї ва динамикаи мушаххаси 
њамкорї равона шудааст.  

 

 

 

 

 
1Ҳашаротҳое, ки пору ва коҳро ба хок табдил медиҳанд 

Шаклњои вазъиятњои таълимї 

Шаклњои 

вазъият 
Тавсиф Намуна 

Проблемавї 

Муаммо ё вазъияте вуҷуд 

дорад, ки роњи њалли равшан 

надорад 

Чї гуна метавон норасоии обро 

њал кард? Кадоме авлотар аст — 

кишоварзї ё вазъи экологї? 

Тањќиќотї 

Зарур аст маълумот ҷамъ 

гардида, тањлил ва хулоса 

карда шавад 

Тағйирёбии сатњи оби Амударёро 

дар давоми 10 сол омӯзед 

Мубоњисаю 

наќшофарї 

Аќидањои гуногун, наќшњо, 

асосноккунии мавќеъ ва ќабули 

ќарор зарур аст. 

Шумо ҳамчун фермер, эколог, 

чорводор ва намояндагони 

њокимият бояд ба созиш расед? 

 

Чї гуна метавон шаклҳои вазъиятњои таълимиро фарќ кард? 

Мо бо шаклҳои асосии вазъиятњои таълимї шинос шудем. Њар кадоми онњо 
мантиќ, динамика ва афзалиятњои хоси худро доранд: 

▪ Супоришњои тањќиќотї одатан бо саволи «Чаро?» оғоз мешаванд. Дар ин њолат 

хонанда сабабњоро меҷӯяд, тањлил карда,  тавзењ месозад. Ин раванд барои 
фањмиши  амиќи падидањо мусоидат мекунад. 

▪ Дар супоришњои проблемавї саволи «Чї гуна?»  гузошта мешавад, яъне чї гуна 
њал кардан, чї гуна амал кардан, чї гуна захирањоро таќсим кардан. Он бештар 
ба амал ва њалли амалї равона мегардад. 

▪ Супоришњои  мубоњисаю наќшофарї бештар бо саволњои «Чї муњим аст?» ё 

«Шумо кадом мавќеъро интихоб мекардед?» оғоз мешаванд. Дар ин ҷо интихоби 

мавќеъ, асосноккунии он ва истеъдодї аз чанд ҷониб дидан муњим мебошад. 
Албатта, ин саволњо тамоми њолатњоро фаро намегиранд, аммо барои муайян 

кардани масъала  ва фаъол сохтани омозиш кумак мекунанд. Мањз чунин саволњо 
фаъолияти таълимиро самаранок намуда, хонандаро ба андеша ва амал кардан водор 
месозанд. 

Ҷудо кардан  ба шаклњо маънои онро надорад, ки вазъиятњои таълимї њамеша 
танњо чунин мемонанд. Аксар ваќт як вазъият метавонад аз як намуд ба намуди дигар 

масалан, аз тањќиќот оғоз шуда, ба мубоњиса гузашта ва анҷом ёбад. Аз ин ҷост, ки 
фањмидани вазъи таълимї пеш  аз њама, аз босаводона тањия намудани он вобастагї 
дорад. 

 
7. Тарњрезии вазъиятњои таълимї 

Оё мумкин аст, танњо дар асоси китоби дарсї дарсро шавќовар гузаронд? 
Мумкин аст, вале оё бо њамин роњ метавон салоњиятњои калидї, мисли тањлил ва 

ҷустуҷӯйи роњњои ғайримаъмулро рушд дод? Албата, ин бо осонї амалї намешавад. 
Мањз ба њамин хотир, малакаи тарњрезии вазъиятњои таълимї  аз муњимтарин 

воситањои фаъолияти омӯзгор аст. 

Чї гуна дониш ба вазъият табдил меёбад? 
 Њар як мавзуи китоби дарсиро метавон ба як вазъияти таълимї табдил дод, агар 

ба худ савол дињем: «Кадом тазодро метавон дар марказ гузошт?» Тарњрезии вазъияти 

таълимї мањз аз њамин савол оғоз мегардад. 
Мехоњед фањмед, ки ин чї гуна кор мекунад? Биёед як намунаро мебинем. 

Мавзуъ аз географияи синфи 7: «Захирањои обии Осиёи Марказї». Ин мавзуъ барои њар 

як омӯзгори фанни география шинос аст ва донистани вазъи захирањои обї барои 
кишварњои минтаќа хеле муњим аст. 

Агар танњо дар бораи дарёњо ва истифодаи об сухан ронем, интиќоли маълумот 
хоњад буд. Аммо агар чунин савол дињем: «Чї гуна метавон сарфи обро дар кишоварзї 
кам кард, то њосил нигоњ дошта шуда, ба экосистема зарар нарасад?». Чунин муносибат 
ба  таълим комилан дигар аст. Дар ин њолат зарурати тањлил, интихоби роњњои  гуногун 

ва ҷустуҷӯйи далелњо ба вуҷуд меояд. Ба ибораи дигар, чунин савол имконият медињад, 
ки гузариш аз мазмун ба амал сурат гирад. 

 

Ба кадом самт метавон вазъиятро равона кард? 

Омӯзгор њамеша муњитеро фароњам меорад, ки дар он интихоби фаъолияти 
педагогї имконпазир аст. Як вазъият вобаста ба њадаф ва хусусиятњои синф метавонад 
ба самтњои гуногун роњ ёбад.  

 Масалан: 
• Майдони мубоњиса ва наќшофарї. Хонандагон наќшњоро интихоб мекунанд: 

фермер, муњандис, эколог, намояндаи њокимият ва  баррасї мекунанд, ки ниёзњои 

кадом гурӯњ муњимтар аст ва чї гуна метавон  ба созиш расид. 

• Кори гурӯњї бо «харитаи ќарорњо». Њар як гурӯњ тадбирњои истифодаи оќилонаи 

обро пешнињод намуда, онњоро дар наќша ё ҷадвал ворид мекунад. 
• Тањќиќот. Маълумотњо оид ба иќлим тањлил карда мешаванд: миќдори боришот, 

њаҷми об, таќсимшавии он дар минтаќањо. Дар асоси маълумот диаграмма сохта, 

пешгӯињо тањия мегарданд. 
Њар яке аз ин равишњо намудњои гуногуни фаъолияти маърифатиро ташаккул ва  

салоњиятњои гуногунро рушд медињанд. Вазифаи омӯзгор на танњо супоридани мавзуъ, 
балки равонасозї ба фаъолияти таълимї мебошад, то хонанда на танњо маълумот 

гирад, балки андеша карда, интихоб намояд ва эҷод кунад. 
 

Санҷиш: оё вазъият дуруст кор мекунад? 
Акнун ба супорише ки ба мо дода шуда буд бармегардем: «Чї гуна метавон 

сарфи обро дар кишоварзї кам кард, то њосил нигоњ дошта шуда,  ба экосистема зарар 
нарасад?» 

Зарур аст муайян кунем, ки то чї андоза ин масъала ба сохтори вазъияти 

таълимї мувофиќат мекунад. Оё њамаи унсурњо мавҷуданд? Чї аллакай пешбинї 

шудааст ва кадом ҷињатњо  бояд такмил дода шаванд? Чї гуна дарс ҷараён мегирад ва 
вазъият чї хел рушд меёбад, дарс аз њамин омилњо вобаста аст. 

 

Компонент 
Оё дар супориш 

мавҷуд аст? 
Шарњ 

 
Муњтаво 

 
Ња 

Минтаќа зикр шудааст (Осиёи Марказї), дарёи 
Амударё, пастшавии сатњи об. Бо илова кардани 
омор ва далелњо метавон онро пуртар сохт. 

 

Мушкилот  

 
Ња 

Зиддияти равшан: сарфи обро коњиш додан, вале 

њосилро нигоњ доштан. Метавон нерӯи онро бештар 
кард: сарф кам шавад ва њосилнокї зиёд гардад. 

 
Амал 

 
Ќисман 

Супориш вуҷуд дорад («чї гуна сарфи обро кам 
кардан»), аммо лозим аст даќиќ карда шавад, ки 
хонандагон чї кор бояд кунанд (масалан, пешнињод 
кардани роњњо, бањс кардан, арзёбї). 

 
Интихоб 

 
Норавшан 

Пешбинї шудааст, вале равшану мушаххас нест. 
Муфид мебуд, ки ишора шавад: роњњои гуногун 

мавҷуданд ва хонанда бояд интихоб кунад ва 
мавќеъро асоснок намояд. 

 

Натиҷа 

 
Не 

Зикр нашудааст, ки натиҷа дар кадом шакл 
пешнињод мегарданд: муаррифии шифоњї, наќша, 

рӯнамо ва ғайра. 

Тањлилњо нишон медињанд, ки дар тањияи ибтидої аллакай унсурњои калидї - 

муњтаво ва проблема мавҷуданд. Вале баъзе компонентњо, масалан, амал ё натиҷа ба 

даќиќсозї ниёз доранд. Мањз вазифаи омӯзгор «њамоњанг кардан»-и вазъият аст то ба як 

воситаи воќеии рушди тафаккур табдил ёбад.  
 

Танзим ва оғози вазъияти таълимї 
Дар ин марњила мо аз тањлил ба такмил мегузарем. Омода кардани вазъияти 

таълимї пояи асосиро дар бар мегирад, вале бояд ҷузъиётњои муњим ба монанди 

амалњои хонандагон, шакли натиҷа ва фикр кардан возењ нишон дода шавад. Бењтар аст 
муайян шавад, ки бо кадом метод ё усул бањс, тањќиќ ё лоињаи хурдро тањия намудан 
зарур аст. 

Ин самт аз он сабаб муњим аст, ки мањз дар ин ҷо идея ба як ќисми пурраи дарс 

табдил ёфта, бо мақсад, мазмун ва муњити таълим алоќаманд мешавад. 
 
МЕТОД: «Майдони бањс»  
Мавќеи истифода: дар марњилаи амал ва интихоб.  
Чї гуна кор мекунад: 
• Хонандагон бо намунањои пешнињодшудаи њалли масъала шинос мешаванд. 

• Дар синф минтаќањо муайян шуда, њар гурӯњ кунҷи девор ё ќисмати синфро 
интихоб мекунад. 

• Нисфи хонандагон яке аз ќарорњоро интихоб намуда, ба «минтаќаи» мувофиќ 

мегузаранд (нисфи дигар њамчун бетараф дар ҷояшон мемонанд). 
• Барои пуштибонии ќарори худ далелњо омода мекунанд. 

• Миёни гурӯњњо бањси кӯтоњ баргузор мешавад, кӯшиш мекунанд «бетарафон» -

ро ба ҷонибдории худ ҷалб намоянд. 
 

Ќарорњои пешнињодшуда: 
1. Гузариш ба обёрии ќатрагї.  

Хеле сарфакорона аст, вале таҷњизот ва сармояро мехоњад. 

2. Истифодаи таҷњизоти обпошї.  

Истифодаи обпошакњо самараноктар аст, вале нерӯ, маблағ ва таъмир мехоњад. 

3. Барќарор кардани ҷӯйњои анъанавї (ариќњо).  

Ќарори одї, вале талафи об метавонад то 50% расад. 

4. Парвариши зироатњое, ки ба об эњтиёҷи камтар доранд.  

Сарфи об кам мешавад, вале даромади хоҷагињо коњиш меёбанд. 

5. Ташкил намудани навбатдорӣ барои истифодаи об байни хоҷагињо. 

Њамоњангсозї талаб мекунад ва метавонад бо бањс ва низоъњо рӯ ба рӯ гардад. 

Салоњиятњо: тафаккури интиќодї, муошират, њамкорї. 

МЕТОД: «Тањияи харитаи роњи њалли масъала»  

Кай бояд истифода бурд: дар марњилаи натиҷагирї. 
Шакли кор: 

• Гурӯњњо як ё якчанд роњи њалро интихоб мекунанд. 
• Наќшаи татбиќи марњила ба марњиларо тањия мекунанд: 

1. Кадом тадбирњоро ҷорї бояд кард? 
2. Кї бояд ширкат кунад? 
3. Кадом захирањо лозим мешаванд? 
4. Чї гуна муайян мешавад, ки ин ќарор самаранок аст? 



16 
 

• Бознигарї аз рӯйи меъёрњо: амалишаванда будан, мувофиқ будан ба талаботи 
экологї, самаранокии иќтисодї, самаранокии дарозмуддат. 

• Гурӯњњо рӯнамои кӯтоњ пешнињод мекунанд ва бо назардошти меъёрњо 
бознигарї мекунанд. 

Салоњиятњо: тафаккури интиќодї, муошират 

Фаъолият: кори гурӯњї. 
 
Хулоса: чї гуна вазъияти таълимї ба ќисми муњимми дарс табдил меёбад  
Мисол дар  мавзуи «Захирањои обии Осиёи Марказї» нишон медињад, ки дар як 

дарс метавон якбора якчанд вазъияти таълимиро татбиќ кард,  њам «майдони бањс» ва  
њам «харитаи ќарорњо». Ин шаклњо якдигарро мукаммал мекунанд: аввалї андеша ва 
муоширатро фаъол мекунад, дувумї гузариш ба амалњои мушаххасро фароњам меорад. 

Хусусияти «харитаи ќарорњо» дар он аст, ки он метавонад дар ду марњила амалї 
гардад: 

1. Муаррифии ибтидої дар дарс баргузор мегардад; 

2. Марњилаи нињої метавонад њамчун супориши хонагї иҷро шавад. 

Мањз ба воситаи њамин раванд метавонад салоњияти калидї — мањорати омӯзиш 

фаъол шавад: такмил додан, ҷустуҷӯйи маълумоти иловагї, асосноккунии амиќи 
наќшаи амал. 

Њамзамон, муњим он аст, ки хусусиятњои тағйирпазирии омӯзгор ба таври равшан 

зоњир мегардад, мањз ӯ ќарор мекунад, ки дар куҷо бояд таваќќуф кард ва аз куҷо бояд 
идома дод. 

Дар маҷмуъ, истифодаи вазъиятњои таълимї дар дарс имкон медињад: 
• супоришро ба як масъалаи њаќиќии зењнї табдил дињем, ки бо интихоби роњ, 

асосноккунї ва натиҷа алоќаманд аст; 

• сањмгирии фаъолонаи хонандагонро тавассути баррасии гурӯњї рушд дињем; 
• принсипи фаъолиятро татбиќ намоем: хонанда на танњо фикр мекунад, балки бо 

такя ба донишу тафаккур ва муошират амал мекунад.   
Мањз дар чунин лањзањо вазъияти таълимї на эпизод, балки ба ќувваи 

њаракатдињандаи дарс табдил меёбад. 
 

1. Вазъияти таълимї — ин шакли ташкили фаъолияти таълимї мебошад, ки ба 
ќисми муњити таълим табдил меёбад. 

2. Сохтори вазъияти таълимї аз муњтаво, мушкилот, амал ва интихобу натиҷа 
иборат аст. 

3. Ин гуна сохтор ба ташаккули тафаккур, ќобилияти интихоб, асосноккунї ва 

омӯзиш аз таҷрибаи шахсї мусоидат мекунад. 

4. Вазъиятњои таълимї худ ба худ ба вуҷуд намеоянд, онњо тарњрезї талаб 
мекунанд. 

5. Вазифаи омӯзгор дидани вазъияти эњтимолї, муайян кардани муњтаво, 
пешнињоди мушкилот ва ташкил кардани фазои фаъолият мебошад. 

6. Шаклњои вазъияти таълимиро омӯзгор метавонад бо дарназардошти шароити 
синф, огоњии хонандагон, мавзуъ ва захирањо ба таври огоњона мутобиќ созад. 

 
 
 

Ҷамъбаст: хулосаҳои асосӣ 

I. Дарку фањми андешањои калидї 

1. Вазъияти таълимї аз супориши одї чї фарќ дорад? 
2. Чаро вазъияти таълимї як ќисми муњити таълим шуморида мешавад, на як усули 

методи таълим? 
3. Кадом унсурњои сохтори вазъияти таълимї барои шумо фањмоянд? Кадом 

мушкилиро эҷод мекунанд? 
4. Шумо чї гуна робитаи байни сохтори вазъияти таълимї ва рушди салоњиятњои 

калидиро дарк мекунед? 
 

Шакли фаъолият: муњокима дар ҷуфтҳо ё гурӯњњои хурд 
 

 II. Худбањодињии таҷрибаи шахсї 
1. Дарсњои охирини худро ба ёд оред. Оё дар онњо лањзае буд, ки ба вазъияти 

таълимї монанд бошад? 

2. Кадом унсурњои сохтор (муњтаво, проблема, амалњо, интихоб, натиҷа)–ро шумо 

аллакай истифода мебаред, маќсаднок ё ғайримаќсад? 
3. Дар тањияи супоришњое, ки унсурњои интихоб, номуайянї ё баррасиро дар бар 

мегиранд, бо кадом мушкилот рӯ ба рӯ мешавед? 
 

Шакли фаъолият: ќайдњои инфиродї + табодули андеша дар ҷуфтҳо 
 
III. Гузариш ба амал 

1. Яке аз ќадамњое, ки метавонед барои наздик кардани супориш ба вазъияти 

таълимї анҷом дињед, кадом аст? 

2. Кадом мавзуъро барои таҳияи вазъияти таълимї мувофиќ мењисобед? Барои чї? 
3. Дар истифодаи вазъиятњои таълимї шумо кадом душворињоро мебинед? Барои 

рафъи онњо чї метавонад кумак кунад? 
 

Шакли фаъолият: ќайдњои инфиродї + баррасї дар гурӯњњои хурд 

  

Саволҳо барои робитаи мутақобила  

Як ё якчанд ҷавоби мувофиќро интихоб кунед.  

1. Вазъияти таълимї аз супориши одї чї фарќ дорад?  
A. Аз ёд кардани далелњоро  талаб мекунад  

B. Дар он унсури интихоб ва номуайянї вуҷуд дорад  
C. Њамеша ба кор бо  харита алоќаманд аст  
D. Тафаккур ва баррасиро фаъол месозад 

 
2. Кадоме аз ин  вазъиятњо ба вазъияти таълимї наздиктар аст?  

A. Параграфро хонед ва ба саволњо ҷавоб дињед  
B. Ду варианти рушди минтаќаи мушаххасро муќоиса кунед  

C. Рӯйхати истилоњоти мавзуъро тартиб дињед  
D. Кор бо харитаи тарњї 

 
3. Чї ба вазъияти таълимї имкон медињад, ки ба ќисми муњити таълим табдил ёбад?  

A. Ҷавобњои дурусти хонандагон ба мавзуъ  
B. Имконияти баррасї ва интихоби алтернативї  

C. Истифодаи рӯнамо  
D. Ваќти бештар барои фањмондани мавзуъ 

 
4. Унсурњои вазъияти талимиро бо тавсифи онњо мувофиќа кунед: 

Унсур Тавсиф 

A. Мазмун (Контекст) 
3. Сюжети ҳаётие, ки мазмуни вазъияти таълимиро мукамал 
мекунад. 

B. Мушкилот 
1. Супорише, ки хонандаро ба андеша водор мекунад 

C. Амал 2. Тањлил, муќоиса ва баррасии роњњои њал 
D. Интихоб 4. Ќарори асоснокшуда дар асоси тањлил 

Ҷавоби шумо     A — … ;   B — … ;   C — … ; D — … 

5. Мувофиќа кунед, ки салоњиятњо чї гуна дар вазъиятњои таълимї рушд дода мешаванд: 

Унсур Тавсиф 

A. Тафаккури интиќодї 1. Баррасии далелњо дар гурӯњ  

B. Эҷодкорї 2. Тањлили ғалатњо, андешаи тањлилии амалњои худ  

C. Коммуникативї 3. Пешнињоди роҳҳои ғайримаъмули њал  

D. Мањорати омӯхтан 4. Арзёбии паёмадњои ќарорњо, тањияи пешгӯї 

Ҷавоби шумо     A — … ;   B — … ;   C — … ; D — … 

 
  

 

ХУДБАҲОДИҲӢ: ЧИРО ДАР ХОТИР ДОРАМ ВА 

ФАҲМИДАМ 

 Саволҳо барои худбаҳодиҳӣ 

3.1. 

Кори  амалии 1. Ташхиси вазъияти таълимї 

Маќсад: Омӯхтани фарќияти вазъияти таълимї аз супориши маъмулии таълимї ва 
муайян кардани унсурњое, ки дар супоришњо салоњиятњои калидиро фаъол месозанд. 

Шакли фаъолият: кор дар ҷуфт ё гурӯњњо. 

Марњилањои иҷро: 
Ќадами 1. Бо лањзањои дарс шинос шавед.  

Ќадами 2. Бо истифода аз саволномаи санҷишї (чек-лист), њар як ќисмати дарсро 
тањлил намоед.  

Ќадами 3. Барои њар ќисмат хулоса тањия кунед. Оё онро метавон вазъияти 

таълимї њисобид? Агар не — чиро тағйир додан мумкин аст, то он вазъият гардад? 
 

Лањзањои дарс 
Лањзаи 1.  

Омӯзгор мегӯяд: «Мавзуи  ҷойгиршавии географии Тоҷикистонро хонда, ба 5 

саволи охири матн хаттї ҷавоб нависед». Пас аз иҷро — пурсиш. 
 

Лањзаи 2.  

Омӯзгор: «Бачањо, дар Тоҷикистон афзоиши муњоҷират ба шањрњои калон 

мушоњида мешавад. Барои чї ин њолат рӯй медињад? Ва он чї паёмадњо дошта 

метавонад? 2 даќиќа вақт, фикр кунед, баъд баррасиро оғоз мекунем.» 
 

Лањзаи 3.  

Омӯзгор мавзуъи минтаќањои географии Осиёи Марказиро мефањмонад. Баъд 
тавассути тест муайян намудани истилоњњо ва  пурсиши фањмиш мегузаронад. 

 

Лањзаи 4.  

Харита дар тахтаи синф овехта шудааст. Омӯзгор макони истихроҷи канданињои 
фоиданокро нишон медињад. Хонандагон онњоро дар дафтар сабт мекунанд. Сипас 

омӯзгор савол медињад:  

• «Кон дар куҷо ҷойгир аст?»  

• «Аз кадом унсурњо бой аст?»  

• «Дар ин ҷо кадом маъдан истихроҷ мешавад?» 
 

Лањзаи 5.  

Мавзуъ: «Оё сохтмони НБО (нерӯгоњи барќи обї) дар болооби дарё зарур аст?» 

— Хонандагон дар ду гурӯњ муттањид карда мешаванд: ҷонибдорони сохтмон ва 

мухолифон. Њар гурӯњ далелњоро ҷамъоварї карда, баромади кӯтоњ омода месозад. Пас 
аз баррасї овоздињии умумї гузаронида мешавад. 

 
 

МАШҒУЛИЯТИ 2 

НАТИҶАҲОИ ТАЪЛИМ: 

1. Нишонаҳои вазъияти таълимиро дар амалияи омӯзишӣ шинохта тавонистан 

2. Бо дарназардошти сохтор ва мазмуни мавзуъ вазъиятҳои таълимӣ тарҳрезӣ  
кардан 

 

 

КОРИ АМАЛӢ: ТАРҲРЕЗИИ ВАЗЪИЯТҲОИ ТАЪЛИМӢ 

Вараќаи санҷишї (чек-лист) барои тањлил 

Унсури вазъият Савол барои тањлил ✔ / ✘ / ? 

Муњтаво 
(Контекст) 

Оё вазъияти ваќеї ё ба воќеият наздик мавҷуд аст?  

Мушкилот 
Оё ихтилоф, даъват ё супориши ғайримаъмулии 

фикрталаб мавҷуд аст? 
 

Амал 
Оё хонанда бояд тањлил кунад, интихоб намояд, 

бањс ё эҷод кунад? 
 

Интихоб 
Лозим аст, ки ќарор ќабул шуда, асоснок карда 
шавад? 

 

Натиҷа 
Оё натиҷа вуҷуд дорад: хулоса, њалл, мањсул, рӯнамо 

ё ақидаҳои шахсї? 
 

Салоњиятњо 
(4К+) 

Кадоме аз салоњиятњо фаъол мешаванд? (нависед)  

✔ – ња, мавҷуд аст; ✘ – не, вуҷуд надорад; ? – на њамаҷониба, ќисман ё ба таври 
норавшан. 

Кори амалии 2. Тањлили вазъияти таълимии омодашуда 

Маќсад:  сохтори вазъияти таълимї ва арзёбии зарфияти рушди салоњиятњои 
калидиро мушоњида карда тавонистан. 

Шакли фаъолият: кор дар гурӯњњо 
 
Марњилањо: 
Ќадами 1. Бо вазъияти пешнињодшуда шинос шавед.  
Ќадами 2. Сохтори онро тањлил карда, муайян намоед, ки он ба кадом навъи 

вазъият тааллуќ дорад.  
Ќадами 3. Баррасї намоед: кадоме аз салоњиятњои калидї 4К+ дар ин вазъият 

рушд дода мешаванд. 

Ќадами 4. Чї чизро метавонед бењтар созед ё тағйир дињед, то вазъият 
самараноктар гардад? 

 

Мавзуъ: «Ҳудудҳои табиии махсус њифзшаванда» – синфи 8  
Вазъияти таълимї: Њукумат ният дорад шоњроњи наве созад, ки ду минтаќае, ки 

дастрасии душвор доранд ба њам мепайвандад. Аммо ин роњ аз њудуди минтаќаи табиии 

њифзшаванда мегузарад. Хонандагон ба гурӯњњои муњандисон, экологњо, сокинони 

мањаллї ва тоҷирон ҷудо мешаванд. 

Супориш: омода кардани мавќеи гурӯњ ва тањияи ќарори муштарак, ки њама 

ҷонибњоро ќонеъ кунад. 

Тањлили вазъият 

Унсури вазъият Дар он чї амалї шудааст? 

Контекст Дар куҷо ва дар кадом воќеияти ҳаётӣ ин вазъият рух медињад? 

Мушкилот Зиддият ё диле́мма2 дар чї зоњир мегардад? 

Амал ва интихоб 
Хонандагон чиро бояд анҷом дињанд? Оё зарурат ба интихоб, 

баррасї ё эҷодкорї вуҷуд дорад? 

Натиҷа Натиҷаи нињої чист? «Мањсул»-и кор чї гуна метавонад бошад? 

 

Арзёбии рушди салоњиятњо 

Салоњиятњо 4К+  (✔/✘)  Чї гуна зоњир мешаванд  

Тафаккури 
интиќодї 

 
 

Эҷодкорї  
 

Коммуникативї  
 

Њамкорї  
 

Мањорати 

омӯхтан 
 

 

 
Шумо чї илова мекардед? 

• Чї гуна проблемавї будани супоришро пурзӯр кардан мумкин аст? 
• Кадом амалњои иловагиро метавон пешнињод намуд? 
• Барои он ки вазъият тафаккур ё интихоб-ро барангезад, чиро бояд илова кард? 
• Кадом унсурњои муњити таълимро (захирањои раќамї, шаклњои њамкорї, васоити 

аёнӣ) метавон дар он ворид кард? 
 

Кори амалии 3. Тарњрезии вазъияти таълимї 
Маќсад: мустаќилона тарњрезии вазъияти содаи таълимї бо истифода аз 

мавзуъњои барномаи дарсӣ. 

Шакли фаъолият: кор дар ҷуфтҳо 

Қадамҳо: 
Ќадами 1. Яке аз мавзуъњои фанни географияро (синфњои 7–11) интихоб намоед.  
Ќадами 2. Аз сохтори зерин истифода намуда, вазъияти таълимии худро тарњрезї 

кунед: 

‒ Контекст (њолати воќеї); 

‒ Проблема (Мушкилот)/ даъват; 

‒ Амалњо ва интихоб; 

‒ Натиҷа. 
Муайян намоед, ки кадоме аз салоњиятњои 4К+ дар ин вазъият рушд меёбанд. 
Ин вазъияти таълимї барои хонандагон чї ањамият дорад? Чаро ин масъала 

метавонад барои хонандагон ҷолиб, муњим ё пурмаъно бошад? 
Аз ќолаби тарњрезї истифода баред. 

 
2 Делима ин вазъиятест, ки шахс бояд аз байни ду ва ё зиёда қарорҳои душвор пешниҳодшуда, якеро 

интихоб кунед, ки ҳар кадом паёми мусбат ё манфии худро дорад. 

Ќолаби тарњрезї  

Бахш 
(Компонент)  

Тавсифи вазъияти тањиянамудаи шумо 

Мавзуъ, синф  

Контекст 

(Дар куҷо рух 
медињад) 

 

Проблема 
 

(Ихтилоф, дилемма, 
супориш) 

 

Амал ва интихоб 

Чї  кор бояд кард, 

таҳия, интихоб, 

баррасї 

 

Натиҷа 

(Чи гунн, натиҷа, 
мањсул) 

 

Салоњиятњои 
калидї (4К+) 

(Чињо фаъол 
мешаванд, чї гуна 
зоњир мешаванд) 

 

Ањамияти 
вазъият барои 

хонанда 

(Маънї, ањамият, 

ҷолибї) 

 

 

 

 

 

 

 

 

 
  



23 
 

Кори амалии 4. Худбањодињї ва арзёбии мутаќобилаи вазъияти таълимї 
Маќсад:  вазъиятњои таълимиро аз нуќтаи назари сохтор, мантиќ, арзиши 

таълимї ва зарфияти онњо барои рушди салоњиятњои калидӣ арзёбї карданро омӯхтан. 
Шакли фаъолият: кор дар дунафарањо 

Қадамҳо: 
Ќадами 1. Кори тањиякардаи худро бо дигарон иваз намоед.  

Ќадами 2. Вазъияти таҳиянамудаи шариконро бо диќќат мутолиа кунед.  

Ќадами 3. Бо истифода аз вараќаи санҷишї (чек-лист) фикру мулоњизаи муфассал 
пешнињод намоед: 

‒ чї чиз аллакай хуб кор мекунад?;  

‒ кадом ҷузъро метавон таќвият бахшид?; 

‒ кадом унсур ниёз ба такмил дорад?. 

Ќадами 4. Баррасии кӯтоњ анҷом дињед, фикри худро шарњ дода, асоснок намоед. 
 

Вараќаи санљишї (чек-лист) оид ба арзёбии вазъияти таълимї 

Унсури вазъият Савол барои тањлил Арзёбї (1–3) 

Контекст ва 

мушкилот 

Оё сюжете њаст, ки супоришро бо њаёти воќеї 

мепайвандад? Оё даъват, масъала ё зиддияти 

ғайримаъмулии фикрталаб нишон дода шудааст? 

 

Амал ва интихоб 
Оё дар вазъият интихоб, тањлил, баррасї ва зарурати 

ќабули ќарор мавҷуд аст? 

 

Натиҷа Оё натиҷа, мушаххас аст? Дар чї ифода ёфтааст? 
 

Салоњиятњои 
4К+ 

Кадоме аз салоњиятњои 4К+ дар супориш воќеан 
фаъол мегарданд? 

 

Ањамият барои 
хонанда 

Оё маънии шахсї, робита бо зиндагї ё имкони 
изњори фикр эњсос мешавад? 

 

Фањмо ва 
амалишаванда 

будан 

Оё супориш равшан аст? Оё иҷрои он дар дарс 
воќеист? 

 

 
Тавсияњо барои робитаи мутаќобила: 

 

• Арзёбї танњо  бо меъёри «дуруст/нодуруст» мањдуд нашавад, бењтар аст аз рӯйи 

дараҷаи зоњиршавї ва фикрронї сурат гирад. 

• Кӯшиш кунед на танњо нуќтаи заъфро нишон дињед, балки андешањоро барои 
такмил ва бењтарсозии он пешнињод намоед. 

• Бознигарї бештар њамчун табодули таҷриба бошад, на раќобат. 

• Нишон дињед, ки кадом ғояњои њамкоронро мехоњед дар амалияи худ истифода 
баред. 

• Ба вазъияти худ баргардед ва онро бо дарназардошти пешнињодњо такмил дињед. 

НАТИҶАҲОИ  ТАЪЛИМ  
Пас аз омўзиши мавзуъ метавонед  

1. Донед, ки кейс (мисол) Аз дигар намудҳои супоришҳо чӣ фарқ доштани кейсро 
муайян кунед.  

2. Сохтори кейс: замина (контекст), проблема, маълумот, саволҳо, вариантҳоро 
шиносед.  

3. Қисми супориш ё кейсро таҳлил кунанд: кадом ҷузъҳо дуруст кор мекунанд, чӣ 
намерасанд. 

4. Кейсро бо дарназардошти сатҳи омодагии хонандагон мутобиқ созед. 

 

Чиро донистан муҳим аст? 

• Омӯзишї кейс ва вазъияти таълимї чї монандї ва фарќият доранд. 

• Таркиби кейс чї гуна аст: мазмун, проблема, маълумот, савол, роњњои њал. 

• Чї тавр кейс ба рушди салоњиятњои калидї мусоидат мекунад. 

• Кейсро чї гуна дар дарси география истифода бурдан мумкин аст. 

Чиро бояд тавонист? 

• Фарќ кардани кейс аз дигар шакли супоришњо. 

• Тањлили сохтори кейс: муайян кардани тарафњои ќавї ва заиф. 

• Тањияи кейси одї дар асоси мавзуи таълимї. 

• Ҷалби маълумоти воќеї, њуҷҷатњо ва тағйир додани сохтори кейс. 

• Идора кардани муњокима ва бознигарї њангоми кор бо кейс. 

Саволњои барои баррасї: 

• Кейс њамчун шакли таълим чи гуна хусусиятњоро дорад? 

• Сохтори «кейси фаъол» бояд чї гуна бошад? 

• Чї гуна кейсњо метавонанд муњити таълимро «бунёд» кунанд? 

• Кейс-стадї чї гуна ба вазъияти омӯзишї табдил дода мешавад? 

• Барои тањияи кейс кадом мавзуъњои барномаи таълимї бештар мувофиќанд? 

• Чї тавр кейсњоро барои оғози фаъолиятњои лоињавї истифода кардан мумкин аст? 

 

 

МАВЗУИ 2 

Кейс-стадї (таҳлили мисолҳо) ҳамчун шакли рушди  

тафаккур ва салоҳиятҳо 

Дар дарси география мо аксар ваќт дар бораи масъалањои мубрами рӯз — 

камбуди об, муњоҷирати ањолї, тағйирёбии иќлим суњбат мекунем. Аммо чигуна 

метавон чунин мавзуъњоро ба масъалањои воќеї табдил дод, то хонанда на танњо хонад, 

балки тањлил кунад, муќоиса намояд ва ќарор ќабул кунад. Яке аз ҷавобњо кейс-стадї 

мебошад. 

Кейс-стадї (case study), ин як модели таълимиест, ки дар он хонанда бо як 

вазъияти мушаххас ва бисёрќабата рӯ ба рӯ мешавад, ки дар он проблема, маълумот ва   

манфиатњои иштирокчиён мављуданд. Аз хонанда талаб карда мешавад, ки на фаќат аз 

ёд кунад ё наќл намояд, балки фањмад, арзёбї кунад, интихоб намояд ва шарњ дињад. 

Ин шакл тафаккури тањлилї (аналитикї)-ро инкишоф медињад, робитаи байни 

дониши фаннї ва њаёти воќеиро мустањкам мекунад, ба шомил кардани унсурњои 

фаъолияти лоињавї ва рефлексия (робитаи мутаќобила) кумак мерасонад. Кейс 

метавонад як супориши мустаќил, ќисми дарс ё нуќтаи оғози як лоињаи бузург бошад. 

Дар ин дарс мо: 

• мефањмем, ки кейс аз дигар супоришњо бо чї фарќ мекунад; 

• сохтор ва марњилањои кор бо кейсро меомӯзем; 

• мисолҳои мушаххасро тањлил мекунем; 

• муњокима мекунем, ки чї гуна кейсњоро ба сатњи синф мутобиќ кунем; 

• кӯшиш мекунем, ки худ кейс тарњрезї кунем. 

Мақсади асосї фањмидани чї гуна кейс-стадї ќисми муњити таълим мегардад ва 

чї гуна омӯзгор метавонад онро њамчун воситаи ташаккули салоњиятњо ва тафаккур 

истифода барад, мебошад. 

 

Кейс-стадї — усули таълимиест, ки ба тањлили як вазъияти мушаххас бо 

масъалаи (проблема) воќеї ё моделсозишуда асос ёфтааст.  

Контекст — шароит, маълумоти пеш аз њодиса, макон ва иштирокчиёни вазъият, 

ки онро воќеї ва пурмазмун мегардонанд.  

Проблема— чолиши асосї ё ихтилофе, ки роњи њалли омода надорад.  

Вариантњои њал — чанд роњи имконпазири њал, ки њар кадом бартарї ва 

мањдудиятњои худро доранд.  

Тањлили пайомадњо — асосноккунї ва арзёбии натиҷањои эњтимолии њар як 

ќарор. 

Наќши хонанда — вобаста ба шакли кейс, метавонад иштирокчии вазъият ё 

тањлилгари беруна бошад. 

Муқаддима  

 

 

Шарҳи мафњумҳои асосӣ 
 



26 
 

МАШҒУЛИЯТИ 1 

НАТИҶАҲОИ ТАЪЛИМ: 

1. Фарќи кейсро аз дигар намуди супоришҳо фарқ кардан  

2. Сохтори кейс: замина (контекст), проблема, маълумот, саволҳо, вариантҳоро 
шинохтан  

 

 

1. Бо кадом мафњумњо калимаи «кейс» пайванд мегирад? 

Се калимаро номбар кунед, ки аввалин шуда ба хотир меоянд.  

Шакли фаъолият: 

– Инфиродї – 1 даќиќа  

– Ду нафарї: муќоиса кунед, ки монандї ва фарќи андешањои (дастаи) шумо 

дар чист – 2 даќиќа 

2. Изњоротро хонда, муайян кунед: ✅    Бовар дорам ё ❌   Бовар надорам  

Шакли фаъолият: 

 – Инфиродї  

 

№ Тасдиќ  

1. Кейc-стадї — як ќисаи кӯтоњ бо як ҷавоби дуруст мебошад.  

2. Дар кейс њамеша номуайянї ва чанд роњњои њал мавҷуданд  

3. Кейc њатман бояд ба як вазъияти воќеї асос ёфта бошад.  

4. 
Дар кейс ҷой барои андешаи шахсии хонанда мавҷуд нест — хонанда 

танњо далелњоро тањлил мекунад. 
 

5. Вазъияти таълимї – ин кейс-стадї гуногуншакл мебошад.  

6. Як кейсро метавон дар марњилањои гуногуни дарс истифода бурд.  

7. Кейcро метавон аз худ бофт, на танњо аз матни китоб ё маҷмуа гирифт.  

 

 

 

АЗ МИСОЛҲОИ СОДА ОҒОЗ МЕКУНЕМ 

Чиро медонед ва мефаҳмед? 

1. КЕЙС - СТАДЇ (CASE STUDY) — ЊАМЧУН ШАКЛИ                            

ВАЗЪИЯТИ ТАЪЛИМЇ 

Ваќте ки мо дар бораи рушди салоњиятњо, махсусан дар доираи омӯзиши фанни 

география суњбат мекунем, муњим танњо чизи омўхтаро донистан, балки чи гуна онро 

иҷро кардан аст. Хонанда метавонад танњо дар хотир гирад, ки дар минтаќаи Сахел 

хушксолињо зуд-зуд рух медињанд, инчунин метавонад кӯшиш кунад, фањмад, ки чаро 

ин њодиса рух медињад, кї аз оќибатњои он ањолї зарар мебинад ва роњњои њалли 

имконпазир кадомњоянд.  Мањз дар чунин њолат, дар  дарс метавон аз  кейс – стади  

истифода кунем.    

Кейс дорои контекст, далел, њуҷҷат ва шоњидони асл аст. Хонандагон бояд 

матнро бодиќќат хонанд, проблемаро дарк кунанд, роҳҳои њалли худро пешнињод 

намоянд, онњоро асоснок намуда, муќоиса кунанд. Ин дигар танњо супориши дар китоб 

овардашуда нест, балки кори воќеии њаётї аст, ки донишу тафаккур ва иштироки 

фаъолро талаб мекунад. 

Кейс яке аз шаклњои вазъияти таълимї буда, хусусиятњои хоси худро дорад: кейс 

ба маълумоти воќеї ва маводњои аслї такя мекунад, унсурњои номуайяниро дар бар 

мегирад ва чандин нуќтаи назарро пешнињод мекунад.  

Дар ин дарс мо тањлил хоњем кард, ки вазъияти таълимї аз кейс чї фарќ дорад, 

кай истифодаи кейс мувофиќ аст ва чї гуна он метавонад ба рушди салоњиятњои калидї 

мусоидат намояд. 
 

2. ВАЗЪИЯТИ ТАЪЛИМЇ ВА КЕЙС-СТАДЇ: МОНАНДЇ ВА  

ФАРЌИЯТ ДАР ЧИСТ? 

Дар назари аввал, вазъияти таълимї ва кейс-стадї хеле ба њам монанд 

менамоянд. Дар њарду њолат, хонанда бо мушкилот рӯ ба рӯ мешавад, алгоритми тайёр 

надорад, контекст (замина)-и масъала мавҷуд аст ва зарурати ќабули ќарор пеш меояд. 

Њар ду шакл  на ба такрори дониш, балки ба амал тањлил, интихоб ва асосноккунии 

ќарорњо – такя мекунанд. Аз ин рӯ, дар амалия онњо метавонанд якдигарро иваз 

намоянд, ё њамдигарро пурра гардонанд. 

Аммо фарќиятњои бунёдї низ мавҷуданд. Вазъияти таълимї бештар аз ҷониби 

омӯзгор тарњрезї мешавад ва метавонад шартї бошад ба масъалаи гипотетикї 

(пешниҳоди фарзия) ё моделсозишуда асос ёбад. Маќсади асосии он рушди 

салоњиятњост, на њатман мувофиќат ба воќеият. Кейc-стадї бошад, ќариб њамеша ба як 

воќеаи мушаххас ё далели аслї такя мекунад ва вазифаи асосиаш тањлили вазъияти 

воќеї бо дарназардошти нуќтаи назари гуногун, маълумот ва пайомадњо аст. 

 

ЧИРО БОЯД ДОНЕД? 

Варақаи иттилоотии 3.2-ро бодиққат хонда ва фаҳмиши худро бо истифода аз 

варақаи худбаҳодиҳии 3.2  санҷед. 

Варақаи  иттилоотии 3.2 

Кейс омодагии амиќтарро талаб мекунад. Он танњо супориш нест, балки маводди 

иттилоотиро низ дар бар мегирад (њуҷҷат, порча аз мусоњибањо, омор ва ғ.). Дар иваз, 

имкониятњои васеътарро барои рушди тафаккури интиќодї, тањлили низомї ва 

алоќамандии байнифаннї фароњам меорад. Вазъияти таълимї метавонад кӯтоњтар ва 

осонтар дар як дарс дохил шавад, дар њоле ки кейс бештар њамчун асоси лоиња ё якчанд 

дарс истифода мешавад. 

Муњим аст фањмем: кейсњо як шакли махсуси вазъияти таълимї мебошанд, аммо 

онњо дорои иттилооти зичтар ва наздиктар ба њаёти воќеї мебошанд. Баъзан вазъияти 

таълимиро метавон ба кейс табдил дод, агар њуҷҷатњо, манфиатњои мухталиф ва нуќтаи 

назар илова шаванд ва баръакс агар диќќат ба як ќарор ё марњила равона шавад, 

кейсро метавон сода карда, ба як вазъияти кӯтоњ табдил дод. 

3. СОХТОРИ КЕЙС АЗ ЧЇ ИБОРАТ АСТ? 
 

Барои он ки кейс-стадї ба як воситаи воќеии таълимї табдил ёбад, на танњо як 

њикояи ҷолиб, он бояд сохтори возењ ва даќиќ дошта бошад. Њар як унсури кейс 

хонандаро ба дарки масъала ҷалб мекунад, ӯро ба фикрронї ва асосноккунии андеша 

водор месозад. Баръакси вазъияти таълимї, кейс ќариб њамеша ба маълумоти воќеї 

такя мекунад ва тањлили муњтаворо (контекст) талаб менамояд. 
 

Унсурњои калидии кейс-стадї: 

1. Контекст 

Кейс дар вазъияти мушаххаси географї, иҷтимої, таърихї ё экологї давр 

мезанад. Сюжет њамеша ба рӯйдодњои воќеї асос меёбад. Контекст чорчӯбаи 

кейсро муайян ва хонандаро ба он ҷалб месозад. 
 

2. Проблема 

Дар кейс њамеша як зиддият мавҷуд аст, ҳолати экологї, ихтилофи манфиатњо ё 

натиҷањои амалњои инсон. Њалли мушкилот одї нест, он одатан мураккаб, 

номуайян буда, тањлили њамаҷонибаро талаб мекунад. 
 

3. Манбаъњо/Маълумотњо  

Кейси хуб њамеша ба далелњо такя мекунад: харитањо, омор, иќтибосњо, санадњо, 

мусоњибањо, аксњо, диаграммањо. Ин «мавод»-дест, ки хонандагон меомӯзанд, 

баррасї карда, њамчун далел истифода мебаранд. 
 

4. Савол ва супоришњо  

Бе супориш кейс танњо як ривоят мемонад. Мањз саволњои дуруст тањияшуда 

кейсро ба фаъолияти таълимї табдил медињанд: 

– Чї рух дод? Чаро?  

– Роњњои њал кадомњоянд?  

– Паёмадњои онњо чї гунаанд? 

– Шумо чї интихоб мекардед ва чаро? 
 

5. Роњњои имконпазири њал  

Кейс як ҷавоби ягонаи дуруст надорад. Хонандагон равандњоро муќоиса намуда, 

пайомадњоро тањлил менамоянд ва интихоби асоснок мекунанд. Баъзан 

пешнињод мешавад, ки онњо на танњо як вариантро интихоб намоянд, балки 

стратегияи худро тањия кунанд. 

6. Тањлил ва асосноккунї 

Натиҷаи кор бо кейс на танњо ҷавоб, балки асосноккунии он аст. Хонанда мавќеи 

худро муайян карда, маълумотро истифода мебарад ва дар гурӯњ муњокима 

мекунад. Ин раванд салоњиятњои калидӣ: тафаккури интиќодї, эҷодкорї, 

муошират, њамкорї ва малакаи омӯзишро ташаккул медињад. 
 

Барои он ки кейс воќеан ба як воситаи таълимии муассир табдил ёбад, бояд  

дуруст тањия карда шавад.  

Дар зер сохтори кейс-стадї бо тавзењоти кӯтоњ ба њар як унсури он пешнињод 

мегардад. 
 

Сохтори Кейс-стадї 
 

Унсур Вазифа / Тавзењот 

Контекст 
Вазъияти воќеие, ки бо география, экология, иќтисодиёт, таърих ва 

ғайра алоќаманд аст 

Проблема 
Ихтилоф, дилемма, ё мушкилот. Њалли ягона надорад. Тањлил ва 
арзёбї талаб мешавад 

Манбаъњо, 
маълумотњо 

Ҷадвал, харита, акс, љадвал, маълумот – маводе, ки њангоми њалли 
масъала ба он такя мекунем 

Савол ва 
супоришњо 

Саволњои махсус тањияшуда, ки диќќати хонандаро ҷалб ва 
тафаккурро барангехта месозанд 

Роњњои 
имконпазир 

Њолатњои алтернативие, ки хонандагон бояд муќоиса ва арзёбї 
кунанд 

Тањлил ва 
асосноккунї 

Ќисми нињої, ки дар он хонанда мавќеи худро баён мекунад, далел 
меорад ва онро асоснок месозад 

 

Акнун, мо фањмидем, ки кейс-стадї аз кадом унсурњо иборат аст, табиист, ки ба 
намунаи амалия гузарем. Мо аллакай бо мавзуи минтаќаи Сањел дар заминаи вазъияти 
таълимї шинос шуда будем, акнун мебинем, ки чї гуна њамин маводро метавон дар 
шакли кейс истифода бурд. 

Ин имкон медињад, ки на танњо фањмиши сохтори кейсро тањким бахшем, балки 
дида бароем, ки як мавзуи географии ягона дар шаклњои гуногуни таълимї чї гуна 
амал мекунад. 
 

4. КЕЙС-СТАДЇ: САХЕЛ — ЗАМИН  ДАР КУҶО БА ОХИР МЕРАСАД? 

География ва воќеияти шароитњои иќлимї 

Сахел як минтаќаи бартанг дар сатњи замин аст, ки дар канори ҷанубии биёбони 

Сањрои Кабир  тӯл кашидааст. Дар њудуди он кишварњои Буркина-Фасо, Малї, Нигер 

ва Чад ҷойгир шудаанд. Ин макон на биёбон ва на замини њосилхез аст. Дар ин ҷо 

иќлими хушк, мавсими кӯтоњи боронї ва муњимтар аз њама замин оњиста-оњиста  хушк 

мешавад, гуё ки мемирад ва олимон ин падидаро таназзул (деградатсия)-и хок 

меноманд. 

Таназзули хок чист? Ин равандест, ки дар натиҷаи он хок хусусиятњои муњимми 

худ: њосилхезї, ќобилияти нигоњ доштани намї ва муќовимат ба эрозияро гум мекунад. 

Хок ба хоктуда мубадал мешавад, њосилнокии худро аз даст медињад, зери таъсири бод 

ва об бодхурда мешавад. Як воќеаи харобиовари табииест, ки суст ва ноаён рух 

медињад. 

Ин њодисањо боси хушксолї, гуруснагї ва сар задани муњоҷират мегарданд. 

Мардум дењотро тарк мекунанд, зеро дар замин дигар чизе намерӯяд. 

Заминаи таърихї  

Проблемањои минтаќаи Сахел њанӯз дар замони сиёсати мустамликадорї оғоз 

ёфта буданд. Давраи Сеюми мустамликадории  Фаронса (1870–1940)  он даврае буд, ки 

мустамлика намудани мамлакатҳои ҳудуди Африќои Ғарбї фаъол гашта, Иттињоди 

маъмурии Африќои Ғарбии Фаронса (1895–1958) ташкил шуд. Дар он замон: 

• ҷангалњо барои эњтиёҷоти метрополия (Фаронса) бурида мешуданд, 

• чӯб барои сохтмони роњи оњан ва гармидињии шањрњо истифода мешуд, 

• заминњо барои кишти зироатњои содиротї чун пахта ва чормағзи заминї васеъ 

карда мешуданд, 

• навъњои гаронбањои дарахт барои содирот бурда мешуданд. 

Ин амалњо тавозуни табииро вайрон карданд. Бешазор на танњо манбаи чуб, 

балки  намиро нигоњ дошта, заминро аз бод муњофизат мекунад ва хоки фарсударо 

барќарор менамояд. Ваќте ки дарахтон нест шуданд, муњофизати муњит низ нопадид 

гашт. 
 

Одамон ва замин  

Яке аз шахсоне, ки бо бењосилшавии замин розї набуд, дењќон Яќуб Савадо аз 

давлати Буркина-Фасо буд. Вай на техникаи муосир дошт ва на кумаки давлат. Ӯ бо 

истифода аз усули ќадима, чоњчањои хурд ба барќарор намудани замин шуруъ кард. Дар 

ин чоњчањо пору, хокистар ва партовњои ғизоиро мегузошт. Њангоми борон, об нигоњ 

дошта мешуд ва моддањои ғизої ба замин мегузаштанд. Бо мурури замон, замин 

њосилхез шуда, дарахтон аз нав мерӯиданд. 

Усули ӯ натиҷа дод. Дар замин аз нав рустанињо сабзиданд. Аммо њодисаи аҷиб 

шуд: њангоме ки замин њосилхез шуд, давлат аз нав онро соњиб шуд. Яќуб маҷбур шуд 

он заминеро, ки худаш барќарор карда буд, дубора аз давлат харидорӣ кунад. 
 

Мушкили истифодаи об  

Дар минтақаи Сахел арзиши об ба тилло баробар аст. Он њанӯз пеш аз расидан 

ба майдон талаф меёбад: 

• таќрибан 50–60% об њангоми интиќол аз сабаби бухоршавї ва ҷабидан ба замин 

нест мешавад; 

• афзоиши ањолї ва зичии он боиси камшавии захирањои обњои зеризаминї 

гаштааст; 

• боришот кам шудааст. 

Технологияњои гуногун аз ќабили обёрии ќатрагї, ҷамъоварии оби борон, 

микроирригатсия мавҷуданд, аммо онњо барои дењќонон хеле гарон мебошанд ва бе 

дастгирї, имкони истифодаи онњо мушкил аст. Яъне, роњи њал  вуҷуд дорад, аммо 

дастрасї нест. 

Гирењи зиддиятњо  

Чорводорї яке аз усулњои асосии зинда мондан барои миллионњо нафар дар 

Сахел аст. Он на танњо ғизо ва мањсулот, балки як ќисми фарњанг аст. Аксар миллату 

халќиятњо, масалан, туарегњо ё фулбењо, њаёти кӯчї доранд ва бо рамањои худ дар 

ҷустуҷӯйи чарогоњњо њаракат мекунанд. 

Аммо хушксолї њама чизро тағйир медињад: 

• чарогоњњо месӯзанд, об кам мешавад, 

• чорводорон маҷбуранд то наздикии заминњои кишоварзон раванд 

• миёни чорводорон ва дењќонон низоъњо пайдо мешаванд: муњим он аст, ки 

зироат кишт мекунад ё чорво парвариш мекунанд? 
 

Инҷо ихтилоф ба миён меояд:  

Аз як тараф, чорводорї барои зинда мондан зарур аст, аз тарафи дигар, он ба 

замин фишорро меафзояд ва бењосилшавии хокро метезонад. 
 

Чаро мардум ин заминњоро тарк мекунанд?  

Зиёда аз 60% ањолии минтаќа ба  кишоварзї машғуланд. Онњо ин заминњоро тарк 

мекунанд: 

• зеро замин дигар ба онњо ҳосил намедињад, 

• зеро кафолати молик будан ба замин нест, 

• зеро дастрасї ба ќарз, субсидия, техника ва агротехнология вуҷуд надорад, 

• зеро дониши кофї дар бораи агротехнология ва њифзи њосилнокї надоранд. 

Замин  њосил намедињад , яъне ғизо нест. Аз њамин сабаб аксарияти мардум онро  

тарк мекунанд: ба шањрњо, ба кишварњои дигар, ё танњо дур аз он ҷо мераванд. Онњое 

ки дар ин ҷо мемонанд, мубориза мебаранд, аммо як нафар наметавонад низомро 

тағйир дињад. 

Саволњо барои баррасї дар синф: 

1. Чаро бењосилшавии хок на танњо проблемаи экологї, балки иҷтимої низ 

мебошад? 

2. Оё усулњои анъанавї, мисли усули Яќуб Савадо, метавонанд аз усулњои муосир 

самараноктар бошанд? 

3. Чї муњимтар аст: сармоягузорї ба технологияњо ё ба одамон? 

4. Чї бояд кард, то чорводориро нигоњ дошт, вале аз низоъњо ва фарсуда шудани 

хок ҷилавгирї кард? 

5. Се мушкили асосии соњаи кишоварзии минтаќа кадомњоянд? Барои њар кадом 

роњи њалли эњтимолї пешнињод намоед ва онњоро арзёбї кунед. 
 

Мушкилот Роҳи ҳал Тањлил ва арзёбї 

1.    

2.    

3.   

Роњњои имконпазири њал: 

• Истифодаи чоњчањо ва компост3 (таҷрибаи Савадо) 

• Дастҷамъона шинонидани дарахтон 

• Тарњрезии низомњои хурди нигоњдории об 

• Кооперативњои мањаллї 

• Њимояи њуќуќи дењќонон ба замин 

 
3 Моддаҳои органикие, мебошанд, ки аз партовҳои табиӣ дар натиҷаи пусидан ва таҷзия ба вуҷуд меоянд 

(нурии табиӣ) 

5. ШАРЊИ МЕТОДЇ 
 

1. Кейсро метавон мутобиќ ба сатњи синф бо дараҷаи душвории саволњо, њаҷми 

маълумот ва умќи тањлил тағйир дод. Дар синфњои 7–8 агар маълумот кам карда 

шавад ва диќќат ба як проблема равона гардад муфид аст. Дар синфњои болої (9–11) 

кейс метавонад мураккабтар, бо маълумоти васеъ ва силсилаи масъалањо бошад. 

2. Дар њолати ихтилоф, омӯзгор ҷавобро мушкил намекунад, балки бањсро фаъол карда, 

савол медињад, далелњоро меорад ва робитаи мутаќобиларо дастгирї менамояд. Ин 

малакањои муошират ва тафаккури интиќодиро рушд медињад. 

3. Кейсњоро метавон њамчун шакли пешазомӯзишї истифода бурд: хонандагон 

метавонанд дар хона бо мавод шинос шаванд, ин худомӯзї, малакаи ҷустуҷӯ ва 

ќобилияти омӯзишро таќвият медињад. 

4. Кейс-стадї заминаи мусоид барои гузариш ба кори лоињавї мебошад. Агар кейс ба 

тањлили беруна равона бошад, дар лоиња хонандагон метавонанд роњњои њалли худ, 

харитаи хатарњои экологї, инфографика бо тавсияњо ё модели рушди устуворро 

тањия кунанд. Лоиња малакањои тањќиќотї ва робитаи байни дониш ва салоњиятњоро 

мустањкам мекунад. 

5. Кейс воситаи муассири рушди тафаккур, салоњиятњо ва донишњои фаннї мебошад. 

Агар аз тањлили беруна ба иштироки фаъолона, наќшофарї, муњокима ва ќабули 

ќарорњо гузарем, пурра кейс метавонад ба вазъияти таълимї табдил ёбад. 

 

6. ВАЗЪИЯТИ ТАЪЛИМЇ ВА КЕЙС-СТАДЇ:  

ДУ ШАКЛ – ЯК САМТИ РУШД 
 

Муњим аст донем, ки кейс-стади ва вазъияти таълимї хонандагонро ба шевањои 

гуногун ҷалб мекунанд. Агар дар кейс тамаркуз бештар ба тањлили берунї - «чї рух 

додааст ва чї метавон пешнињод кард» бошад, пас дар вазъияти таълимї хонанда дар 

дохили проблема ќарор дорад: мо дар ин вазъиятем ва бояд онро њал кунем. Чї бояд 

кард? 

Намунаи одї: 

1. Вазъияти таълимї: «Шумо намояндагони ҷамъияти фермерњо мебошед, ки бо 

камшавии захирањои об рӯ ба рӯ шудаанд. Роњњои њалли имконпазирро 

пешнињод намоед, роҳи бењтаринро интихоб намуда, асоснок кунед». 

2. Кейс-стадї: «Дењќонон дар минтаќаи X дар натиҷаи хушксолї бо коњиши 

њосилнокї рӯ ба рӯ шудаанд. Дар зер маълумот дода шудааст. Тањлил намоед, ки 

кадом чорањо метавонистанд андешида шаванд ва натиҷањои эњтимолии онњо 

кадомњоянд».  
 

Ин фарќиятро метавон маќсаднок истифода бурд.  

  Кейс тафаккури тањќиќотии тањлилӣ, вазъияти таълимї бошад иштирок ва 

тафаккури амалиро рушд медињанд. Њар ду шакл муфиданд, хусусан агар дар доираи як 

мавзуъ пай дар пай истифода шаванд. 

Бо кадом хусусиятњояшон онњо ба њамдигар монандан: 

• Њам кейс ва њам вазъияти таълимї муњтаво доранд; 

• Дар њарду проблема вуҷуд дорад, ки ҷавоби тайёр надорад; 

• Њар ду тањлил, бањс ва пешгӯиро талаб мекунанд; 

• Њарду ба рушди салоњиятњои калидӣ мусоидат мекунанд. 

Фарќият дар чист? 

Меъёр Вазъияти таълимї Кейс-стадї 

Пайдоиш Педагогика, муносибати фаъол Таълими соњибкорї, њуќуќ, тиб 

Њадаф 
Рушди салоњиятњои калидї 

тавассути амал 

Тањлили вазъияти воќеї ва 

тањияи ќарорњо 

Шакл 
Порчае аз дарс, метавонад ба 

ҷараёни таълим ворид карда шавад 

Маводди алоњида: тавсиф + 

супоришњо 

Тамаркуз Амал, интихоб ва кори гурӯњї 
Ба тањлил, муќоисаи далелњо ва 

мантиќи тањлил 

Наќши 

хонанда 

Иштирокчии дохилии вазъият, 

аксаран дар шакли наќшофарї 
Тањлилгари берунаи вазъият 

Сохтор 
Контекст –Проблема – Амал – 

Интихоб – Натиҷа 

Тавсиф – Саволњо – Баррасї – 

Хулосањо 

Сенария 
Метавонад нотамом, кушода ва бо 

рушди сюжет бошад 

Аксар ваќт дорои тавсифи 

пурраи вазъият бо њамаи 

маълумоти муќаддимавї 
 

Њамин тариќ, кейс — ин «таърих барои тањлил» ва вазъияти таълимї — «муњите 
барои амал» мебошанд. 

• Агар онњоро ба таври оќилона пай дар пай истифода барем, метавон як хати 
мантиќии ќавии дарсро ташкил дод: Аввал кейс — њамчун воридшавї ба дохили 
проблема тавассути тањлил; 

• Сипас, вазъияти таълимї — њамчун воридшавї ба ќабули ќарорњо ва њамкорї. 
 

Ин ду усул аз ҷињати шакл фарќ мекунанд, аммо моњиятан якгонаанд, онњо 
дарсро ба муњити тафаккури фаъол ва амал табдил медињанд. 

 

7. КЕЙС-СТАДЇ ДАР ДАРСИ ГЕОГРАФИЯ ЧӢ ГУНА ФАЪОЛИЯТ МЕКУНАД: 

ТАВСИЯЊО ВА ХУЛОСАЊО 

Чи гунае, пештар қайд кардем кейс яке аз шаклњои вазъияти таълимї буда, 

хусусиятњои хоси худро дорад: кейс ба маълумоти воќеї ва маводњои аслї такя мекунад, 

унсурњои номуайяниро дар бар мегирад ва чандин нуќтаи назарро пешнињод мекунад. 

География њамчун фанни таълимї барои ин амал заминаи мусоид фароњам 

меорад: захирањои табиї, иќлим, фаъолияти хоҷагидорї њамаи инњо бо якдигар 

алоќаманданд, ки кишварњо ва минтаќањо бо онњо рӯ ба рӯ мешаванд. 

Кейси дуруст интихобшуда майдонеро барои тањлил, муњокима, пешгӯї ва 

интихоби њаллӣ масъала мекушояд. Хонанда маҷбур аст, ки ба маълумоти воќеї такя 

карда, проблемаро аз дидгоњи гуногун масалан, дењќон, эколог ё намояндаи маъмурият 

бинад. 
 

Истифодаи кейс имкон медињад: 

• тафаккури байнифаннї (география + иќтисодиёт + ҷомеашиносї + экология) 
рушд ёбад; 

• салоњиятњои калидӣ ташаккул ёбанд; 
• дар асоси тањлил, интихоби ќарор ва њамкорї сохтори дарсро тањия намоем; 
• маълумотњои воќеиро (харитањо, омор, иќтибосњо),  ки робитаи байни дониш ва 

њаёти воќеиро мустањкам мекунад, истифода намоем. 

Кейсро метавон ба шевањои гуногун њамчун як супориш, ќисми вазъияти таълимї 

ё њамчун асоси лоиња истифода бурд. Њама чиз ба њадафњо ва сатњи омодагии 

хонандагон вобаста аст. Баъзан кейс як дарсро фаро мегирад ва баъзан чанд марњиларо 

талаб мекунад. Онро метавон ба мавзуъ ворид кард, фасли навро оғоз бахшид ё њамчун 

василаи такрор ва хулоса истифода намуд. 
 

Ваќте, ки хонанда худаш кейс тањия мекунад, ин сатњи олї аст, зеро: 

− онро барои њамсинфон мегузаронад, наќши омӯзгорро ба ӯњда мегирад; 

− онро барои омӯзиши хонандагони синфњои поёнї истифода мебарад; 

− онро њамчун як ќисми кори тањќиќотї ё лоињавї пешнињод мекунад; 

− онро дар шакли маводи раќамї рӯнамо ё видео тањия менамояд; 

− … идеяи худро пешнињод намоед. 
 

Ба назар гирифтан муњим аст: 

• кейс маводи дидактикї нест, балки супориши кушода аст; 

• он донишро бо роњи татбиќ ташкил ва мустањкам мекунад; 

• њангоми истифодаи кейс муњим аст сатњи душворї, шакли фаъолият (гурӯњї ё 

фардї) ва роњњои бозгашти омӯзиширо пешакї фикр кард. 

Хулоса: кейс-стадї, воситаест, ки имкони кор байни дониш ва амалро фароњам 

меорад. Ҳангоми истифодаи дуруст, он дарси географияро на танњо пурмазмун, балки 

аз нигоњи рушди салоњиятњо самарабахш мегардонад. 

1. Вазъияти таълимї ва кейс-стадї унсурњои муштарак доранд, вале аз ҷињати 
шакл, тамаркуз ва сатњи иштироки хонанда фарќ мекунанд. 

2. Кейсро метавон ба шевањои гуногун истифода бурд: њамчун ќисми дарс, як 
супориши алоњида ё заминаи лоиња. 

3. Вобаста ба сатњи хонандагон ва њадафи дарс, кейсро метавон мутобиќ, кӯтоњ ва ё 
ба силсилаи супоришњо табдил дод. 

4. Кейсро метавон бо дигар методњо муттањид сохт: муњокимаи наќшофарї, лоињаи 

хурд, харитаи ќарорњо ва ғайра. 

5. Кейсњо муњити таълимиро ќобили эњсос мегардонанд: онњо дониш, њамкорї ва 
мустаќилиятро дар доираи як масъала муттањид мекунанд. 

 
 

 
 

1. Дар кейс-стадї чї чиз масъалањоро «кушода» месозад ва хонандаро ба 
андешаронї водор мекунад? 

 
2. Шумо кадом фарќиятро байни кейс ва супориши одии китоби дарсї мебинед? 

 

3. Хонанда дар кейс кадом наќшро иҷро карда метавонад: тањлилгар, иштирокчї, ё 
ташкилкунанда? 

 

4. Омӯзгор пеш аз истифодаи кейс дар синф бояд дар бораи чї андеша кунад? 
 

5. Кадом унсурњои кейсро шумо метавонед дар дарси навбатии худ дохил намоед? 
 

6. Њангоми кор бо кейс кадом душворињо метавонанд ба вуҷуд оянд ва чї гуна 
онњоро паси сар намудан мумкин аст? 

 
7. Кейс чї гуна кумак намоед, ки дониш, њамкорї ва мустаќилияти хонандаро бо 

њам пайваст кунад? 

  

 

Саволҳо барои робитаи мутақобила 

Ҷамъбаст: хулосаҳоои асосӣ 

 👉 Ҷавоби дурустро ќайд кунед 

1. Чї чиз хусусияти асосии кейс-стадї аст?  

A. Ҷавоби даќиќ ва якмаъно ба саволи додашуда  

B. Тањлили вазъияти воќеї ва ташаккули мавќеи асоснокшуда  

C. Машќи хотира тавассути кор бо далелњо  

D. Санҷиши сатњи аз худ кардани боби мавзуъ 

2. Њадафи асосии истифодаи кейсњо дар дарсњои география чист?  

A. Шинос кардан бо истилоњоти географї 

B. Нигоњ доштани номи кишварњо ва пойтахтњо 

C. Навсозии дониш дар бораи иќтисодиёт  

D. Ҷалб кардан ба тањлил, пешгӯї ва ќабули ќарорњо вобаста ба масъалаи воќеї 

3. Кадом унсур дар кейс њатмї нест?  

A. Омор ва графикњо  

B. Шарњи таърихї  

C. Проблема бо њалли кушода  

D. Контексте, ки ба њаёти воќеї алоќаманд аст 

4. Кейс аз супориши анъанавие, ки дар китоби дарсї дода шудааст, чї фарќ дорад? 

A. Мутолиаи адабиёти иловагиро талаб мекунад 

B. Ба фикру мулоњизањои омӯзгор ниёз надорад  

C. Маънои иштироки шахсї ва гуногунҷавобиро дорад 

D. Танњо дар шакли тест пешнињод мешавад 

5. Дар кадом маврид истифодаи кейс-стадї мувофиќтар аст?  

A. Ваќте ки истилоњњои нав омӯзонда мешаванд  

B. Барои такрори харитањои географї 

C. Њангоми баррасии проблемањои экологї, демографї ва истењсолї  

D. Барои санҷиши кори хонагї 

 

6. Фаъолиятњои педагогиро бо хусусиятњои калидии онњо мувофиќ кунед: 

Фаъолият Хусусият 

A. Вазъияти таълимї 1. Иштирок дар интихоб, амал ва њалли масъала 

B. Кейс-стадї 2. Тањлил ва шарњи рӯйдодњои аллакай рухдода 

Ҷавоби шумо: А –    ;  В –  

  

 

ХУДБАҲОДИҲӢ: ЧЇ ДАР ХОТИРАМ МОНД, ЧИРО 

ФАҲМИДАМ? 

Варақаи худбаҳодиҳӣ 3.2 

МАШҒУЛИЯТИ 2 
 

НАТИҶАҲОИ ТАЪЛИМ: 

1. Қисми супориш ё кейсро таҳлил кардан: кадом ҷузъҳо дуруст кор мекунанд, чӣ 
намерасад  

2. Кейсро бо дарназардошти сатҳи омодагии хонандагон мутобиқ сохтан. 

 

 

Кори амалии 1.  Ин кейс аст ё не? 

Маќсад: фарќ карда тавонистан кейс-стадї аз дигар намуди супоришњои 

таълимї. 

Шакли фаъолият: кор дар ҷуфтњо. 

Марњилањои иҷро: 

Ќадами 1. Намунаи супоришњоро хонед.  

Ќадами 2. Тавсифњои кӯтоњро тањлил намоед ва муайян кунед: кадом аз онњо ба 

кейс-стадї, кадом ба вазъияти таълимї ва кадомњо ба супоришњои маъмулї нисбатан 

наздик мебошанд. Ҷавобњои худро асоснок намоед. 

Намунањо: 

1. Хонандагон харитаи боришотро истифода намуда, ноњияњои сербориштаринро 

муайян мекунанд. 

2. Ба хонандагон пешнињод мешавад, ки моделсозї кунанд: агар сатњи об дар дарё 

50% паст шавад, зиндагии мардум дар минтаќа чї гуна тағйир меёбад. 

3. Лозим аст муайян кунанд, ки кадом кишвар — Канада ё Ӯзбекистон захирањои 

обро оќилона истифода мебарад (ҷадвали маълумот дода шудааст). 

4. Маќоларо оид ба коркарди (утилизатсия) батареяи офтобї хонед ва ба 3 саволи 

китоби дарсї ҷавоб дињед. 

 
Кори амалии 2. Тањлили кейс 

Маќсад: сохтори кейс-стадиро дарк карда тавонистан 

Шакли фаъолият: кор дар гурӯњњо. 

Марњилањои иҷро: 

Ќадами 1. Кейсро таҳлил намуда, унсурҳои онро ҷудо намоед: контекст, 

проблема, маълумот, имконоти њалли масъала, паёмадњо (оќибатњо) 

Ќадами 2. Кадом унсурњоро метавон пурзур кард? 
 

«Бод, энергия ва паррандањо» 
 

Мамлакатњо дар ҷањон њарчи бештар ба манбаъњои барќароршавандаи энергия 

мегузаранд. Яке аз намудњои маъмули он — нерӯгоњњои бодї аст. Онњо барќро бе 

сӯзондани сӯзишворї истењсол мекунанд ва гази карбонро (CO₂) хориҷ намекунанд. 

 
КОРИ АМАЛӢ: ТАРҲРЕЗИИ КЕЙС 



38 
 

Аммо тањќиќотњо нишон медињанд, ки турбинањои бодї метавонанд ба муњити 

зист таъсири манфї расонанд. Тибќи арзёбињои гуногун, њар сол аз зарбаи шохањои 

турбина дањњо њазор парранда ба њалокат мерасанд, бахусус дар минтаќањои 

муњоҷирати онњо (аз ҷумла дар фасли бањор ва тирамоњ), паррандагоне, ки барои 

лонагузорї меоянд. 

Саволе ба миён меояд: чї гуна метавон экологї будани энергетикаро бо њифзи 

табиат мутобиќ сохт? 

• Шумораи паррандањои ба њалокатрасида: аз 10 000 то 40 000 дар як сол 

(мувофиќи маълумотњои муњаќќиќони гуногун). 

• Хусусияти осебпазир — гурӯњи паррандањои муњоҷир.  

• Баъзе кишварњо (масалан Олмон) 

нерўгоҳҳои барқии бодиро аз масирњои 

муњоҷирати паррандагон берун кардаанд, 

аммо ин хароҷоти иловагї талаб мекунад. 

• Кӯшиш намудан, ки роњњои њаракати 

паррандагонро њангоми муњоҷират ба 

воситаи техника, рӯшної ва садо тағйир 

дињанд, аммо ин натиҷа надодааст. 

• Насби дачикњо барои хомӯш кардани 

турбинањо њангоми парвози оммавии паррандањо (дар Норвегия ва Канада 

озмоиш карда шуда истодааст). 

• Лоињакашї бо истифода аз харитањои муњоҷират: орнитологњо ва экологњо 

пешнињод мекунанд, ки дар куҷо турбина бояд насб нашавад. Ин дар марњилаи 

банаќшагирї кумак расонида метавонад.  Аммо бо турбинањои аллакай 

насбшуда чї кор бояд кард? 

Супоришњо: 

1. Ҷињатњои мусбї ва манфии истифодаи генераторњои бодї дар чист? 

2. Шумо барои муњофизати паррандањо кадом чорањоро пешнињод мекунед? 

3. Оё лозим аст насби турбинањо дар минтаќањои њассос мавќуф гузошта шавад? 

Далел оред. 

4. Кадом созиш (компромисс)-ро миёни манфиатњои соҳаи энергетика ва њифзи 

муњити зист роњандозї кардан мумкин аст? 

Намуна барои банақшагирӣ кейс 

Унсур Намуна/Шарњи кейс дар мавзуи «Бод, энергия ва 

паррандањо» 

Мазмун (Контекст)   

Њодисањои воќеие, ки 

кейсро мубрам месозанд 

 

Мушкилот (Проблема)  

Бархурди манфиатњо, 

Мухолифат ё тазодњо, 

супоришњо 

 

Манбаъ/маълумот 

Маълумотњое, ки бо 
такя ба онњо метавон 
вазъиятро тањлил ва 
роњњои њалли онро тањия 
кард 

 

Роњи њал 

Кадом манбаъҳоро ба 

хонандагон барои 

муњокима пешнињод 

кардан мумкин аст. 

 Манбаъ = тањлил, 

арзёбии паёмад ва 

натиҷањо 

 

Наќши хонанда 

Мавќеи хонанда: 

тањлилгар, коршинос, 

иштирокчии муњокима 

 

 

 

Кори амалии 3. Тањияи кейс: «Агар чизе монеъ шавад, мумкин аст онро нобуд 

сохт?!» 

Маќсад:  тарњрезї намудани кейс-стадї дар асоси алоќаи байнифаннї бо 

истифодаи маводи географӣ ва экологї. 

Шакли фаъолият: кори дунафарї ё дар гурӯњњои хурд. 

Марњилањои иҷро: 
Ќадами 1. Маълумотро хонед.  

Ба саволњои зерин посух дињед: 
o Чї чиз вазъиятро ба кейс табдил медињад? 

o Кадом сарчашмањо/њуҷҷатњоро бояд илова кард (иќтибосњо, харитањо, 
диаграммањо)? 

o Кадом саволњои асосиро метавон ба хонандагон пешнињод кард? 
 

Ќадами 2. Намунаи тањияи кейсро истифода бурда, наќшаи кейсро тарњрезї намоед. 

Ќадами 3. Саволњоро истифода намуда, рефлексия (робитаи мутаќобила) гузаронед. 

МАЪЛУМОТИ МУХТАСАР: Чин, охири солњои 1950 

«Агар чизе монеъ шавад — онро нобуд бояд кард!» — чунин ќарор карданд 

мардуми Чин соли 1958. Дар чорчӯби сиёсати «Сарозершавии бузург» дар саросари 

кишвар маъракаи мањви «чор зараррасон» оғоз гардид: калламуш, магас, курпаша 

(камар) ва гунҷишк. Њукумати он замон 

бовар дошт, ки ин њайвонот ва њашарот ба 

иќтисодиёти миллї зарар мерасонанд. Ба 

гунҷишк таваҷҷуњи бештар равона гардид, 

зеро гумон мерафт, ки онњо миќдори зиёди 

донро мехӯранд. 

Миллионњо нафар дар саросари 

кишвар дар мањви гунҷишкњо иштирок 

карданд: паррандањоро бо садо 

метарсонданд, тир мепаронданд, лонањои онҳоро нобуд мекарданд. Дар натиҷа, 

шумораи гунҷишкњо якуякбора коњиш ёфт. 

Баъдан чї њодиса рух дод: 

− Соли 1959 њосилнокї дар њаќиќат бењтар гардид. 

− Вале дар соли 1960 њосилнокї якбора коњиш ёфт. 

− Сабаб — афзоиши дањшатноки њашароти зараррасон (аз ҷумла малах), ки ќаблан 

гунҷишкњо онњоро мехӯрданд. 

− Ин ҳодисаҳо яке аз омилњои гуруснагии оммавї гардиданд, ки Чинро солњои 

1960–1961 фаро гирифта, боиси марги миллионњо одамон гардид. 

 

Намуна барои тањияи кейс 

Унсур Ҷавоби шумо 

Мавзуъ, синф 

Дар кадом мавзуъ, барои 

кадом синф  

 

Контекст  

Кадом бахшњо метавонанд 

кейсро пурра ва васеътар 

гардонанд? 

Мисол: усулњои дастгир 

кардани гунҷикњо ё чаро 

гунҷишкњо кӯч накарданд. 

Номи бахшњо 

Манбаъ/Маълумотњо 

Кадом далел, њуҷҷат, омор 

ё тасвирњоро метавон 

дохил кард, то контекстро 

васеътар гардонем? Барои 

кадом бахшњо? 

Намунаи маълумотњо: 

 



41 
 

Проблема  

Кадом тазод, вазифа ва 

мушкилотњоро метавон дар 

ин кейс ҷой дод 

Проблема ва тазодњо, ихтилофњо: 

Савол/Супориш 

Саволњо барои муњокима 

супоришњо чї гуна 

мешаванд 

Савол ва супоришњои намунавї: 

Ањамияти кейс барои 

хонанда 

Маъно, муњиммият, кадом 

салоњиятњо ташаккул 

меёбанд? 

Ањамият ва салоњиятњо: 

 

 

  

 

 

1. Кадом ҷанба дар тањияи кейс мушкилтар буд: тањияи проблема, интихоби 
маълумотњо ё тањияи супоришњо? Чаро? 

2. Оё муваффаќ шудед, ки робитаи кейсро бо мавзуи таълимї ва дониши бунёдї нигоњ 
доред? Ин дар чї намудор гардид? 

3. То кадом андоза кейс бисёрҷониба баромад? Оё дар он муњит барои тањлил, 

интихоб ва асосноккунии андешањо вуҷуд дорад? 

4. Ба назари шумо, кадом унсурњои кейс барои ҷалб намудани хонандагон ба 
баррасї муњимтар мебошанд? 

5. Њангоми тањияи навбатии кейс  шумо чї чизро тағйир медињед? Кадом идеяњоро 
амалї кардан мехоњед? 

 

 

 

 

Саволҳо барои робитаи мутақобила  

НАТИҶАҲОИ ТАЪЛИМ 
Пас аз омўзиши мавзуъ метавонед: 

 

1. Хусусиятҳои супоришҳои навъи кушодаро фаҳмед 

2. Чӣ гуна супориши навъи кушода меҳвари вазъияти таълимӣ гардиданро, дарк 
кунед 

3. Супоришҳои навъи кушодаро дар асоси далели илмӣ тарҳрезӣ кунед 

 

Чиро донистан муњим аст? 

• Супориши кушода чист ва он аз супориши маъмулї бо чї фарќ мекунад.   

• Кадом унсурњо супоришро воќеан кушода мегардонанд 

• Супоришњои кушода чї гуна саводнокии функсионалиро ташаккул медињанд 

(табиї-илмї, риёзї, хондан ва ғ.) 

• Супоришњои кушода бо тањќиќоти байналмилалї (ба монанди PISA ва TIMSS) 
чї гуна алоќаманданд.  

Чиро бояд тавонист? 
• Шинохтани супоришњои кушода аз миёни дигар намудњои супоришњо. 

• Тањлили сохтори супоришњои кушода: кадом унсурњо фаъолият мекунанд ва 
кадомашон халал мерасонанд 

• Табдил додани супориши «пӯшида» ба  «кушода»  

• Тарњрезии супориши кушода дар асоси далели илмї, матн, харита ё проблемаи 

мавҷуда 

Саволњои асосї барои баррасї: 
• Чаро супоришњои кушода махсусан дар замони муосир муњим шудаанд? 

• Кадом равиши таълимї дар паси супориши кушода меистад? 

• Чї гуна метавон супориши кушодаро «воќеан супориши таълимї» гардонд, на 

танњо супориши ҷолиб? 

• Чаро муњим аст, ки хонанда на танњо ҷавоб дињад, балки асоснок, муќоиса ва 
интихоб кунад?  

 

 

 

 

 

МАВЗУИ 3 

Супоришҳои кушода – заминаи саводнокии функсионалӣ 

Чї чиз супоришро воќеан рушддињанда месозад? Чаро баъзе саволњо дарсро 

ҷазобу фаъол мегардонанд, дар њоле ки дигар саволњо танњо ќобилияти дар хотир нигоњ 

доштанро месанҷанд? 

Супориши навъи кушода, ин роњи гузариш аз матни «китоби дарсї» ба њаёти 

воќеї мебошад. Онњо хонандаро ба андешаронї, тањќиќ ва асосноккунии фикрњо ҷалб 

мекунанд. Ин гуна саволњо ҷавоби ягонаи дурустро нахоста, аммо фањмиш, маънї ва 
амалро талаб мекунанд. Мањз чунин супоришњо дар асоси саводнокии функсионалї 
ќарор доранд, ки дар тањќиќоти байналмилалї чун PISA ва TIMSS арзёбї мешаванд ва 

бештари онњо ба воситаи кори омӯзгори муосир табдил меёбанд. 

Дар ин мавзуъ мо мефањмем, ки 

‒ супориши кушода чист ва сохтори он чї гуна аст; 

‒ он бо тафаккури илмї ва њаёти воќеї чї гуна робита дорад; 

‒ чї гуна шумо, њамчун омӯзгори фанни география бе мавҷудияти манбаъњои 
махсус, вале бо фоидаи бузург барои хонандагон, чунин супоришњоро метавонед 
тањия кунед. 

 

 

Супориши кушода – супориши таълимиест, ки ҷавоби ягонаи дуруст надорад ва 
аз хонанда андешаронї, интихоби њалли проблема, асосноккунии андеша ва кор бо 

ноустуворї (ғайрияќинї)-ро талаб мекунад. 
Хусусиятњои супориши кушода: 

• дорои контексти воќеї ё наздик ба њаёти воќеї мебошад; 
• њалли масъала метавонад якчанд роњњои имконпазир дошта бошад; 

• зарурати асоснок кардани интихоби худ аз ҷониби хонанда; 
• њамгироии дониш ва малакањо аз соњањои гуногун. 

 

Контексти супориш, метавонад ба њаёти воќеї, фаъолияти касбї, проблемаи 

иҷтимої ё табиї наздик бошад. Контекст ба хонанда кумак мекунад, ки маќсад ва 
ањамияти супоришро фањмад. 

Вазъияти проблемавї – душворї ё тазодест, ки ҷавоби омода ва одї надорад. 

Саводнокии функсионалї – ќобилияти истифода ва тањлилу татбиќи дониш ва 

малакањо дар шароити воќеии ҳаётӣ мебошад. Он намудњои гуногун дорад, аз ҷумла 
саводнокии хондан, математикї, табиї-илмї ва дигарњо.  

Гипотеза – шарњи эњтимолии як падидаи аст, ки онро метавон санҷид. Дар 
супоришњои кушода хонандагон аксаран гипотеза пешнињод мекунанд, то тавзењ 

дињанд, ки чї рӯх медињад ва чї гуна метавон идеяњои худро озмоиш кард. 

Муқаддима  

Шарҳи мафҳумҳои асосӣ 

МАШҒУЛИЯТИ 1 

НАТИЉАЊОИ ТАЪЛИМ: 
1. Хусусиятњои супоришњои кушодаро фањмидан 
2. Чї гуна супориши навъи кушода метавонад мењвари вазъияти таълимї 

гардад, дарк кунед. 
 

 

1. Савол: Агар хонандагон саволњои одиро бо душворї иҷро кунанд, пас чаро ба онњо 
супоришњои кушода дињем, ки мураккабтар мебошанд? 

Шакли фаъолият – кори гурӯњї: 

• Шумо кадом далелњоро «тарафтор» ва «бетараф» пешнињод менамудед? 

• Чї гуна метавон супоришњои кушодаро дар синфе истифода бурд, ки дар он 
сатњи дониши хонандагон гуногун аст? 
 

2. Ҷавобњо барои тасдиќ 
Дар зер тасдиќњо оварда шудаанд, ки шумо метавонед бо онњо розї бошед, розї 

набошед  ё бовар  надошта бошед. 

Нишон дињед: ✅ — ња, ❌ — не, ❓ — бовар надорам. 
 

1. Супориши кушода супоришест, ки ҷавоби ягонаи дуруст надорад.    

2. Супоришњои кушода барои хонандагони дорои ќобилиятњои баланд 
мувофиќ аст. 

   

3. Барои омода кардани супоришњои кушода, дарси ҷудогона лозим аст.    

4. Супориши кушода бояд њамеша бо вазъияти њаётї вобаста бошад.    

5. Хонанда вазифадор нест, ки ба «хулосаи дуруст» расад ӯ бояд фикри 
худро шарњ дињад. 

   

 

1. Оё ин супориши кушода аст ё не? 

Шакли фаъолият: баррасї дар гурӯњњо 

Омӯзгор харитаи муњоҷирати дохилиро нишон ва мафњумњоро тавзењ дод, чанд 

савол аз рӯйи параграф пешнињод кард ва сипас аз хонандагон талаб намуд, ки ҷадвалро 

пур карда, сабаб ва паёмадњои муњоҷирати дохилиро дар Тоҷикистон муайян кунанд. Дар 

дарси дигар санҷиш гузаронида мешавад. 
 

Саволњо барои баррасї: 

• Дар ин ҷо кадом унсурњо ба супориши кушода монанд мебошанд? 
• Барои «кушода» будани супориш, чї чиз намерасад? 

• Чї гуна метавон ин супоришро тағйир дод, то он воќеан супориши кушода 
гардад? 

 

 

АЗ МИСОЛҲОИ СОДА ОҒОЗ МЕКУНЕМ 

Чиро медонед ва мефаҳмед? 

1. Салоњият дар алоњидагї амал намекунанд 

Дар амал хеле кам иттифоќ меафтад, ки танњо як салоњият рушд ёбад. Одатан, 

супоришњое, ки хонандаро ба фикр кардан, роњи њалли масъаларо ҷустан ва муошират 

бо дигарон водор месозанд, якбора якчанд салоҳиятро рушд медињанд. 

Мисол, мавзуи тағйирёбии иќлим. Хонанда тањлил мекунад: Чаро майдони 
пиряхњо дар Помир кам шуда истодааст? Ин тафаккури интиќодї аст – кор бо 
маълумот, муайян кардани сабабњо, арзёбии паёмадњо. 

Вале саволи нав пайдо мешавад: Барои ин чї бояд кард? Чї гуна мутобиќ шудан 

лозим аст? Дар ин њолат салоњияти эҷодї рушд меёбад – пешнињод кардани њалли 

ғайрианъанавї, масалан: 
• тарњрезии «минтаќаи сабз»; 

• ҷорї намудани системаи ҷамъоварии оби аз яхњо њосил шуд; 
• ташкил намудани ширкати иттилоотї барои ањолии мањаллї. 

Аммо ин фикрњо амалї шаванд, салоњиятњои дигар низ лозиманд. Бе тафаккури 
иртиботї (коммуникативї) хонанда наметавонад фикри худро равшан баён кунад ва 

вокуниш гирад. Бе њамкорї амалисозии идея дар гурӯњ, бо дарназардошти фикри 

дигарон ғайриимкон мегардад. Бе мањорати омӯхтан наметавонад ғалатҳоро тањлил 

кунад, мутобиќ шавад ва таҷрибаро ба њолати нав интиќол дињад. 

Як вазъият – чанд салоњият. Ин принсипи асосиест, ки дар заминаи он вазъияти 

таълимї ҷойгир аст. Вазифаи мо аст, ки тањия намудани муњитњои методиро омӯзем, то 

ки вазъияти таълимї гуногунҷанба гардад: бо имконияти интихоби супоришњо, усулњо 

ва фшаклњои гуногуни иҷрои он. 
 

2. Супоришҳои кушода њамчун мењвари вазъияти таълимї 
 

Зинаи марказии вазъияти таълимї проблема мебошад, он шиддат, савол ё 

зиддиятест, ки ҷавоби омода ва якмаъно надорад. Бе проблемаи дарунї, чунин вазъият 

ҷолибияти худро аз даст медињад ва ба як супориши маъмулї мубаддал мегардад. 
Супориши кушода роњи пешнињод кардани проблема аст, дар сурате, ки он  

таваҷҷуњро бедор карда,  баррасиро барангезад ва хонандагонро ба ҷустуҷӯйи њалли 
масъалањо роњнамої кунад. 

Чї супоришро «фаъол» ва рушдкунанда месозад. Дар дохили он метавон 

унсурњои зеринро ҷой дод: 
• падидањое, ки шарњи равшани якмаъно надоранд; 

• ғайриэњтимолї (парадокс) ё тазод байни воќеият ва мантиќ; 

• маълумоти ҷолиб ё њатто мушоњидањои рӯзмарра. 

Ҷустуҷӯйи чунин далелњо мушкил нест. Муњим он аст, ки на танњо далел ёбем, 

балки занҷираи табдилро пайгирї намоем: аз далел → ба контекст, аз контекст → ба 

проблема, аз проблема → ба вазъияти таълимї. 

Мисол: Мавзуи «Тӯфон ва сиклонњо, падидањои шадиди атмосферї» – синфи 7. 
 
 

 
ЧИРО БОЯД ДОНЕД? 

Варақаи иттилоотии 3.3-ро бодиққат хонда, фаҳмиши худро бо истифода  

аз варақаи худбаҳодиҳии 3.3 санҷед. 
 

Вараќаи иттилоотии 3.3 

Ќадами 1 – ҷустуҷӯйи далелњо. 

Бо истифода аз манбањои интернетї хонандагон маълумоти ҷолибе оид ба туфон 

ҷамъоварї мекунанд: 

o Дар маркази тӯфон «чашм» ҷойгир аст, ки диаметри он 30–60 км буда, дар он 
њавои соф ва шамоли суст аст; 

o Дар канорњо борон, раъду барќ буда, суръати бод то 200 км/соат мерасад; 

o Баландии мавҷи об дар марказ то 6–9 метр мерасад, ки ин метавонад сабаби 
обхезї гардад; 

o «Чашми тӯфон» бо суръати то 30 км/соат њаракат мекунад. 
Ќадами 2 – аз далелњо то супориш. 
Маълумот интихоб гардид. Акнун бояд онро ба як ривояти муштарак табдил дод, 

ки дар он проблема ё саволи кушода инъикос ёфта, сарлавњаи ҷолиб барои супориш 
интихоб гардад. 

 «Чашми тӯфон: оромиш дар миёни гирдбод» 

Њама медонанд, ки тӯфон як падидаи 
харобиовари атмосферї мебошад.  Бод бомњоро 

меканад, дарахтонро аз реша бармекашад, кӯчаву 

мањаллањоро зери об мекунад. Вале тӯфон як 

хусусияти ғайриоддї дорад, ки ќариб ба афсона 
монанд аст: дар маркази он – оромист. Ин 

минтаќаи махсус бо номи «чашми тӯфон» маъруф 
аст, ки масоњати он то 50 км расида, осмон дар он 

ҷо соф, суръати бод хеле суст ва боришот вуҷуд 
надорад.  

Чаро дар маркази чунин гирдбоди шадид – оромиш њукмфармост?  

Чаро тӯфон худ аз дохил пош намехӯрад? 
 Муњим: Баъзе одамон, ки дар бораи ин падида иттилоъ надоранд, гумон 

мекунанд, ки тӯфон ба поён расидааст ва аз паноњгоњ мебароянд. Аммо пас онњоро 

мавҷи дуюм  – ќисми ќавитар фаро мегирад. Чаро ин тавр мешавад? Чї гуна метавон 

донишро оид ба «чашми тӯфон» барои амнияти мардум истифода бурд? 

Супориши кушода њамчун унсури фаъоли дарс, метавонад унсури қавии дарс 

гардад, таваҷҷуњро бедор кунад, тафаккурро фаъол, роњу воситањои гуногуни њалли  
масъаларо кушояд. Вале агар ба он унсурњои дигарро илова намоем, он ба вазъияти 
таълимии бисёрќабата табдил меёбад, ки барои мувофиќ шудан ба имкониятњои 

хонандагон, мақсадҳои дарс ва гурӯњњои гуногуни салоњиятњо фарогир мегардад. 
Ќадами сеюм – аз супориш ба вазъияти таълимї 
Барои он ки супориши кушода ба вазъияти пурраи таълимї табдил ёбад, бояд: 

➢ Наќшњоро илова кард: кї (олимон, наҷотбахшон, рӯзноманигорон, муњандисон ва 

ғ.) иштирок мекунад?  
➢ Мањсули фаъолият муайян шавад: чї (наќша, макет, буклети иттилоот, видео, 

гузориш, модел) бояд омода гардад?  

➢ Супоришњо (тањлил, пешгӯї, моделсозї, рӯнамо) имкони интихоби роњњои корї 
дода, васеъ гарданд.  

Супоришњо (барои интихоби хонандагон): 

I. Гипотеза пешнињод кунед: «чашми тӯфон» чї гуна ба вуҷуд меояд? Чаро он ҷо 

ором аст? Кадом равандњо дар он минтаќа ҷараён доранд, ҷисм, атмосфера? 

II. Наќшаи сохтори тӯфон, њаракатњои амудї ва уфуќии њаворо кашед. 

Фањмонед, ки «чашми тӯфон» дар куҷо ва чаро ташаккул меёбад. 

III. Худро њамчун аъзои гурӯњи метеорологњо тасаввур кунед. Барои хадамоти 
њолатњои фавќулода тавсияњо тањия намоед, ки чї гуна мардумро огоњ кардан лозим 

аст, то оромиш - поёни тӯфон нест, балки байни он аст? 

IV. Тӯфонро бо сиклон муќоиса кунед. Як хабарномаи графикӣ ё ҳикояи намоишӣ 

бо унвони «Чашми тӯфон чист?» тањия намоед.  

V. Кор дар гурӯњњои «дастањои тӯфонї»: њар гурӯњ масъули як ҷузъи мавзуъ 

(гипотеза, наќшаи тӯфон, метеорология, инфографикаи «чашми тӯфон») аст.  

Хулоса: 
Супориши кушода на танњо савол, балки дарвоза ба вазъиятеро мекушояд, ки дар 

он имкони муколама, тањќиќ, баррасї ва эҷод вуҷуд дорад. Аз он метавон ба як 
вазъияти пурмуњтавои таълимї гузашт, ки бо супоришњои гуногун, амиќсозии 
чандќабата ва рушди 2–3 салоњият њамоњанг мешавад. Ин сужа метавонад самти тањлил, 

пешгӯї ва њалли мушкилоти воќеиро гирад. Ин на танњо вазъиятро пурмазмун 

мегардонад, балки њолатњои воќеиеро, ки дар њаёти хонандагон ҷой доранд ба онњо 
ошно месозад.   

3. Тафсири методї  
Вазъияти таълимї танњо дар сурате рушди воќеї мегирад, ки дар он 

гуногунҷињатї ҷой дошта, имкони «табдил додани» равиши дарс ба самтњои гуногун 

бошад. Супориши кушода («Чашми тӯфон») ва  маҷмӯи супоришњои интихобиро 
њамчун асос мегирем. Минбаъд тањлил мекунем, ки чї гуна њар як супоришро метавон 
ба  таври методї рушд дод: саволњо пешнињод намуда, истифодаи китобро ворид ва  

кори ҷуфтї ё гурӯњиро ташкил намуд. Ваќте ки супориш ба як таҷрибаи воќеии 

тањќиќотї, эҷодї ва коммуникативї табдил меёбад, ин лањзаи «тафсири методї» аст. 
Дар ин бахш нишон медињем, ки чї гуна аз як вазъият сенарияњои гуногуни 

омӯзишї ба вуҷуд овардан мумкин аст ва чї гуна тавассути чунин гуногунсамтии 

амалњо салоњиятњои калидӣ рушд меёбанд. 

Тафсири аввал: Тањќиќотї - «Гипотеза чист?» 

Тасаввур кунед, ки дарс ҷараён дорад. Омӯзгор тасвиреро аз тӯфон нишон 
медињад ва мефањмонад, ки дар маркази он оромии комил аст, дар њоле ки дар атроф 
суръати бод то 200 км/соат мерасад. Сипас мепурсад: Чаро ин тавр аст? ва меафзояд: 

Њоло кӯшиш мекунем на танњо тахмин кунем, балки гипотезањо созем. 
Гипотеза чист? 
Ин танњо тахмин нест. Ин фарзияи асоснокшуда аст. Гипотеза аз фарзия фарќ 

мекунад, чун мумкин аст онро санҷид. Масалан: 

• Фарзия: «Шояд тӯфон ваќте рух медињад, ки руњњои бад хашмгин мешаванд». 

• Гипотеза: «Чашми тӯфон дар натиҷаи ҷараёни поёнии њаво дар маркази системаи 

сиклон ба вуҷуд меояд». 

Хонандагон дар гурӯњњо муттањид мешаванд. Њар гурӯњ яке аз ин саволро 
интихоб мекунанд: 

1. Чашми тӯфон чї гуна ташаккул меёбад? 

2. Чаро дар он ҷо оромї аст? 

3. Кадом равандњо дар он минтаќа ҷараён доранд – ҷисмонї ё атмосферї? 

Супоришњо: 

• пешнињод кардани на камтар аз 3 гипотеза; 

• баррасї ва интихоби 1–2 гипотезаи эњтимолї; 

• муаррифии он дар  синф. 

Баъд аз муаррифї — баррасї: кадом гипотезањо ба њам монанданд? Кадом 

ихтилофҳо вуҷуд доранд? Чї гуна онњоро метавон санҷид? 

Акнун – кор бо китоб.  Ба хонандагон пешнињод мешавад, ки параграфи мавзуи 

«Сиклонњо ва тӯфонњо»-ро кушоянд.  

Супориш: 

• Оё дар  матн далелњое њастанд, ки гипотезањоро тасдиќ кунанд?, онро ёбед. 

• Кадом гипотезањо бе ҷавоб монданд? 
• Оё саволњои нав пайдо шуданд? 

Хулосаи баррасї метавонад чунин бошад: «Баъзе гипотезањое, ки мо сохтем, бо 

маълумоти китоб мутобиќат карданд. Ин хуб аст, маънои онро дорад, ки мо дар самти 

дуруст фикр мекунем. Аммо он чизе, ки ҷавоб надоранд, онњо низ муњимманд, зеро мањз 

њамин нопуррагї маконест барои тањќиќи минбаъда. Охир, олимон низ на якбора аз 

њама чиз бохабар шуданд». 

Салоњиятњо: 

• Эҷодкорї: пешнињод ва ташаккули гипотезањо; 

• Тафаккури интиќодї: асосноккунї, интихоб ва арзёбї; 

• Муошират: муаррифї ва баррасї; 

• Њамкорї: кор дар гурӯњ; 

• Ќобилияти омўхтан: ҷустуҷӯйи асосњо, муќоиса бо манбаъњо. 
 

Тафсири дуюм: Эҷодї «Тӯфон дар тасвир» 

Акнун синф ба тасвирсозї машғул мешавад. Омӯзгор пешнињод мекунад:  
Тасаввур кунед, ки шумо муаллифи инфографика ё мини-комикс њастед. Ба шумо 

лозим аст фањмонед, ки «чашми тӯфон» чист ва чаро он вуҷуд дорад. Ин на танњо 
«расми зебо», балки ба шакли фањмову сода расонидани моњият мебошад. 

 

Шаклњои эњтимолї: 
• Овеза бо расмњо; 

• Мини-комикс (ҳикояи намоишӣ); 
• Харитаи хирад (карта-разума); 

• Наќша бо номгузориҳо. 
 

Кор бо китоби дарсї: Пеш аз он ки хонандагон маводди визуалї (аёнӣ) эҷод 

кунанд, онњо бояд мавзуи тӯфон ва сиклонњоро хонанд.  
Супориш: 

• Шарњ ва истилоњоти муњимеро ёбед, ки бояд истифода шаванд 
• Кадом маводди китобро метавон барои тасвир истифода бурд? 

• Кадом лањзањои ҷолибро мехоњед ба расм ё наќша табдил дињед? 

Омӯзгор метавонад таъкид кунад: «Китоб — нуќтаи оғоз аст. Зарурати 
нусхабардории одї нест. Вазифа он аст, ки идеяро гирифта, онро ба шакле табдил 
дињед, ки њатто додари хурди ё бибии шумо онро фањмад». 

 

Салоњиятњо: 

• Эҷодкорї: эҷоди тасвирњо ва пешнињоди ғайрианъанавии мавод 
• Иртиботї (коммуникативї): ифода ва тавзењи содаву равшан 

• Мањорати омӯхтан: кор бо матн, ҷудо кардани мафњумњои асосї 

• Њамкорї: таќсимоти вазифањо ва њамоњангсозии гурӯњї 

Тафсири сеюм: «Дастањои тӯфонї» — кор бо наќшњои гуногун 

Омӯзгор синфро ба 4–5 гурӯњ тақсим мекунад. Њар гурӯњ як «дастаи тӯфонї» 

мегардад — гурӯњи коршиносон, ки барои як ҷанба ё ќисми тӯфон масъул аст. 
Хонандагон танњо супориши умумї мегиранд, њамзамон дар наќши мутахассис ворид 
мешаванд: 



49 
 

• «Тањќиќотчиёни гипотеза», гипотезањо пешнињод мекунанд, ки чашми тӯфон чї 

гуна ба вуҷуд меояд; 

• «Муњандисон дар соњаи атмосфера» сохтори ҷараёни њаво ва равандњоро 
тарњрезї мекунанд 

• «Метеоинформаторњо» муроҷиат ба ањолиро омода месозанд (овеза, лавња, 
ёддошт) 

• «Графикњо» — инфографикаи «Чашми тӯфон чист?»-ро тањия мекунанд 

• Агар имкон бошад: «Муњаррирон» — натиҷањоро ҷамъбаст карда, рӯнамои 
умумї омода менамоянд 

 

Кор бо китоби дарсї:  
Ба њар як даста супорише дода мешавад, ки онро аз китоби дарсї бояд пайдо 

кунанд: 
• Тасдиќ ё рад кардани идеяи худ; 
• Ёфтани маълумоте, ки метавон дар лоиња истифода бурд (таъриф, тавсиф ва 

раќамњо); 

• Саволњое, ки дар китоби дарсї ҷавоби онњо мавҷуд нест- онњо дар манбањои 

дигар ҷойгир шудаанд. 

Омӯзгор мегӯяд:  

«Тӯфон — танњо бод нест. Ин як низоми мураккабест, ки дар он њама (њаво, 
фишор, суръат, об) бо њамдигар алоќаманданд. Вазифањои шумо — ќисматњои гуногун 

дар як наќшаи умумї мебошанд. Њар кас ќисми худро иҷро мекунад, вале натиҷаи 
нињої бояд яклухт ва пайваста бошад». 

Натиҷањо: 

• Њар гурӯњ супориши худро муаррифї мекунад (ба шакли овеза, рӯнамо, ҷадвал 

ва ғ.) 

• Дар охир «машварат» гузаронида мешавад, ки гурӯњњо идеяњои худро мухтасар 
њимоя мекунанд 
 

Салоњиятњо: 
• Тафаккури интиќодї: тањлили манбаъњо, интихоби маълумоти калидї 

• Эҷодкорї: тарњрезї ва пешнињоди визуалї 
• Иртибот: муаррифї, асосноккунї, тавзењ 
• Њамкорї: таќсимоти наќшњо, њамкорї ва њамоњангсозї 

• Мањорати омӯхтан: ҷустуҷӯи мустаќилона ва арзёбии иттилоот 

Њамчунин метавон шарти иловагї ташкил намуда, њар гурӯњ бо як «афсонаи 

ғайривоќеї» дар бораи тӯфонњо тањия кунад. Вазифаи дигар гурӯњњо — дарёфти ғалат 
ва исботи он мебоша. Ин тафаккури интиќодиро фаъол мекунад ва унсури танќидии 

ҷолибро  илова менамояд. 
Хулоса: як вазъият — якчанд салоњият 

Омӯзгор вобаста ба маќсад, сатњи омодагии хонандагон ва маводи дастрас 
сенарияи методиро интихоб мекунад,. Вариантњо зиёданд ва њар яке ба тарзи худ муфид 

аст. Дар як гурӯҳ роњ ба эҷодкорї боз мешавад. Дар дувум – тањќиќот амал мекунад, 

дар севум – њамкории гурӯњї фаъол мегардад 
Муњим на оннест, ки «роњи дуруст»-ро интихоб кунем, балки бинем, њамон 

вазъияти таълимї метавонад якбора якчанд салоњиятро фаъол гардонад. Ин аст 

тағйирпазирии педагогї, тањияи дарсњои гуногунҷанба ва фаъол, ки дар онњо 
хонандагон андеша, њамкорї, тањќиќ мекунанд ва наќш меофаранд. 

4. Бонки супоришњои кушода 

Баъзан њама чиз аз як «шарора» оғоз меёбад. Аз 

тааҷҷуб, савол ё носозгорї. Мањз чунин лањзањо нуќтаи 

ибтидоии эҷоди супоришњои кушода мењвари вазъиятњои 

таълимї мешаванд. Дар ин ҷо 4 намуна оварда шудааст, 
ки њар кадом метавонад асоси як дарс ё њатто силсилаи 

машғулиятњо гардад. 
Њар як супориш ба шакли сюжа омода шудааст, на 

чун супориш, балки чун як ќиссаи кӯтоњ, ки саволи 

кушода дар он ҷой дода шудааст. Њамаи онњо дар асоси 

як принсип таҳия шудаанд: воќеияти  ҷолиб → контекст 

→ мушкилот (проблема). Ин аст пояи супоришњои кушода. 

Мавзуъ: Падидањои шадиди атмосферї – синфи 9 

«Борони ќурбоќањо» — тасодуф ё ќонуният? 
Ин як падидаи камназири табиї аст, ки дар он аз 

осмон ќурбоќа меборад. Бори аввал чунин њолат соли 
1794 дар Фаронса сабт шудааст. 

Ин њодиса дар натиҷаи тӯфон ё гирдбодњои 

шаддид (торнадо ё смерч) ба вуҷуд меояд, ки 
ќурбоќањоро аз обанбор бардошта, ба масофаи дур 
мебаранд. Ваќте суръати бод суст мешавад ќурбоќањо ба 
замин меафтанд. 

Чунин боришот дар нуќтањои гуногуни ҷањон мушоњида шудааст, вале падидаи 
маъмул нест. 

Њамчунин, дар Перу, Њиндустон, Австралия ва 
Канада бориши моњї низ сабт шудааст. Аммо чизи 

ҷолиб, ин аст, ки одатан фаќат як навъи ҷонварон 

меафтад. Чаро на њама мавҷудоти обї? Барои чунин 
аномалия чї муњимтар аст: фишор, њарорат, 
географияи мањал…? 

Мавзуъ: Обњои дохилї. Тавозуни об – синфи 9 

«Чаро бањр њамеша шӯр мемонад?» 
Њар сол миллионњо тонна оби ширини дарёњо ба 

бањрњо мерезанд. Садсолањо боз ин раванд идома 

дорад, вале шӯрии бањрњо њамоно тағйир намеёбад. 
Чаро?  

Њамчунин, бањри Каспий бањри сарбаста аст. Ба он зиёда аз 130 дарё мерезад, аз 

ҷумла Волга, Терек, Урал ва дигар дарёҳо. Об зиёд бухор мешавад. Вале шӯрии он 
таќрибан доимист. Чаро? 

Парадокс (ғайриодӣ): Агар дар натиҷаи бухоршавї фаќат об бухор шавад, бояд 

шӯрї афзоиш ёбад. Агар оби ширини дохилшаванда зиёд аст, бояд шӯрї коњиш ёбад. 

Аммо њама чиз муътадил мемонад. Намак куҷо меравад? Об куҷо мешавад? Кист ё чист, 

ки тавозуни аҷибро нигоњ медорад? 

Мавзуъ: Хок ва њосилхезии он – синфи 9 
«Сабзидани бодиринг» 
Дар як дења зиёда аз 100 сол гандум кишт 

мекарданд. Њосил мӯътадил буд, заминро нигоњу бин 
мекарданд.  

Мусибат ин аст,  ваќте ки бодиринг кишт карданд 
— насабзид.  

Хок њаст, офтоб медурахшад, об барои обёрї њаст, вале бодиринг намерӯяд. 

Чаро? Оё баъзе растанињо мерӯянд, баъзе — не? 
Њамчунин,  агар 100 сол пай дар пай дар ин замин бодиринг кошта шавад ва баъд 

гандум, оё гандум њам намесабзад? 
Саволњо барои баррасї: 

• Монокултура ба хок чї таъсир мерасонад? 
• Кадом моддањо аз замин метавонанд нобуд шаванд? 
• Киштгардон  чист ва чаро муњим аст? 
• Наќшаи барќарорсозии хокро пешнињод намоед 

Тањќиќи хурд гузаронед: хешовандони шумо чї кишт мекунанд ва кадом 

растанињо дар заминњои онњо намерӯянд?  

Мавзуъ: Захирањои обї, обёрї ва масъалањои экологї – синфи 9 

«Наҷоти канали Ќараќум» 
Канали Ќараќум (зиёда аз 1440 км) барои 

обёрии заминњои кишти пахта сохта шуд. Вале 
њамагї пас аз 1 сол — соли 1955 — ба њолати 

фоҷиавї дучор шуд. Он аз алафу растанињои обї 
пур шуд, суръати об кам гардид ва садњо њазор 
гектар заминњо бе об монданд, пахта хушк шуд. 
Вазъият дар њолати ногувор монд. Чї гуна бояд 

каналро дар муддати кӯтоњ ва дар масофаи тӯлонї 
аз растанињо тозаву фаъол гардонд? Аќидањои 
худро пешнињод кунед. 

Ҷавоб 

Маълум шуд, ки наҷотдињандаи канал ин моњї аз Шарќи Дур: амури сафед ва 

толстолобик (моҳии саркалон) буданд. Амури сафед алафњои ќадбаланд (найшакар ва 
дигар алафњо) ва толстолобик – фитопланктон, алафњои нињоят хурдро  мехуранд. Дар 

муддати кӯтоњ, моњињо каналро тоза намуданд. 
 

Супоришњои кушода њамчун манбаи омӯзиш барои омӯзгорон ва хонандагон 

Супориши навъи кушода на танњо саволи ҷолиб аст. Ин воситаи табдил додани 

дарс ба фазои фикрронї, баррасї ва ҷустуҷӯйи њалли масъалањо мебошад. 

Супоришњои кушода дар асоси сохтори муайян таҳия мешаванд, ки онњоро 

таълимї ва нерӯманд месозад: 

• Воќеият ё мушоњида – тааҷҷуб меорад, таваҷҷуњро бедор мекунад. 
• Контекст – вазъияти таълимиро бо мавзуи таълимї мепайвандад, онро муњим 

месозад. 

• Мушкилот ё тазод – ҷавоби тайёр надорад, тањлилро талаб мекунад 

• Ќолаби «дар ваќташ» – њудуди масъалањоро васеъ мекунад, ҷузъиёти 

ғайриинтизор илова менамояд. 
• Бисёрќабата будан – имкони ташаккул додани мавзуъ ба самтњои гуногун: 

баррасї, моделсозї, пешгӯйї, визуалї. 
Чунин супориш ба таври одї «њал намешавад», барои њалли он андеша лозим. 

Ин дарсро фаъол  ва донишро бо њаёти воќеї мепайвандад. 

Аммо муњимтар аз ин, хонандагонро омӯзонидан зарур аст, ки онњо чунин 
фаъолиятњоро аз назари худ дида, супоришњо омода созанд. Агар хонанда дар њаёт ба 

чунин супоришњо пайваста рў ба рӯ гардад, ӯ на танњо дорандаи дониш, балки 
муњаќќиќ мегардад. 

Барои омӯзгор бошад, ин манбаи тавонои рушди таълим аст. 
Мањз аз  чунин мушоњидаю андешањои хонандагон метавонад бонки супоришњои 

кушода ташаккул ёбад,  навсозї гардида, гуногунранг бошад. Онро метавон барои 
масъалањои зер истифода намуд: 

• озмунњо дар мавзуъҳои хурд; 

• муборизаи гурӯњї; 

• озмунњои эҷодкорї ва STEM-турнирњо; 
• супоришњои лоињавї ва чорабинињои беруназсинфї. 

Дар ин раванд омӯзгор, на танњо сарчашмаи тањияи супоришњо, балки 

илњомбахши фаъолиятњои хонандагон мебошад. Ӯ хонандагонро ҷалб мекунад, намуна 

нишон медињад ва дар якҷоягї бо онњо баррасї мекунад, ки чї гуна як мушоњидаи 
одиро ба вазъияти таълимї табдил додан мумкин аст. Пас, супориши кушода  на танњо  
ба метод табдил меёбад, балки њамчун фарњанги тафаккур ва шояд яке аз 

арзишмандтарин натиҷањои таълим мегардад. 
 

5. Робитаи супоришњои кушода бо саводнокии функсионалї 
Саводнокии функсионалї чист ва супоришњои кушода дар ин миён чї наќш 

доранд? 
Саводнокии функсионалї — ин ќобилияти истифода бурдани дониш дар 

мавридњои воќеии њаётї, ќабули ќарор, тарзи фикрронї ва амал мебошад. Бар хилофи 

донишњои академие, ки «аз њаёти воќеї ҷудоанд», саводи функсионалї аз хонанда 
фикри фаъол: хондам, фањмидам, муќоиса кардам, интихоб намудам  ва шарњ додамро 
таќозо дорад 

Барномањои PISA  ва TIMSS мањз њамин тавонмандиро месанҷанд: на ту чиро 
медонї?, балки бо он чи, ки медонї, чї кор карда метавонї?. Дар чунин тестњо 

формулањои одї ва саволњои таърихиву иттилоотї мавҷуд нестанд, танњо вазъиятњое 
њастанд, ки дарк ва интихоби њалли дурустро талаб мекунанд. 

Аз њамин сабаб, сохтори масъалањои PISA ва TIMSS бештар њамчун намуна 
барои тањияи супоришњои кушода дар муассисаи тањсилоти умумї истифода мешавад. 

1. Саводнокии хониш 
География яке аз фанњои гуногунљанба ба шумор меравад. Аз ќабили 

дастурамалњо, пешгӯињо, ҷадвалњо, тавсифи иќлим ва амсоли ин. Хонандаро зарур аст, 
ки на танњо бояд инњоро хонад, балки маънои онро дарк кунад, масъалањои асосиро 

ҷудо ва натиҷагирї намояд. 
Масалан: 
Шумо узви комиссияи таќсими захирањо мебошед. Њисобот дар бораи захирањои об 

ва хатарњои экологиро хонед. Ќарор ќабул кунед, ки ба кадом ноњияњо ёрї расондан зарур 
аст. 

Ин масъалањо мањоратњои фањмиши матнро дар амал такмил медињад: матн дигар 
маќсад нест, балки тавассути фикрронї ва амал ба кор меояд. Ин усул бо маќсади рушди 
саводнокии хондан дар PISA мувофиќ аст. 

 

2. Саводнокии математикї 

География њамеша бо раќамњо: масоњат, реҷа, таносуб, афзоиш сару кор дорад.  
Аммо гап сари он намеравад, ки њисоб карданро тавонем, балки фањмем, ки чиро бояд 
њисоб кард ва барои чї. 

Мисол: 

Дар асоси ду фаъолияти истењсоли барои рушди дењот (боғдорї ва кишти ғалла) 

натиҷањои иќтисодї ва табииро муќоиса намоед. Маълумотњо оид ба иќлим, ҷадвали 

боришот, хароҷот ва даромадњоро истифода баред. 

Ин ҷо арифметикаи одї нест, контекстї математика мебошад, ки тавассути 

вазъиятњои воќеї дар TIMSS санҷида мешавад. Чунин супоришњо хотираро не, 
ќобилияти арзёбї ва интихоби њалли муфидро рушд медињанд. 

  

3. Саводнокии илмњои табиї 
Равандњои табиї, алоќамандии  инсон бо муњити зист, пайомадњои дахолати 

инсон ба табиат, њамаи тафаккури илмї ва фањмиши системавиро талаб мекунад. 
Мисол: 

Дарёе, ки аз њудуди ноњияи шумо ғизо мегирад хушк шудааст. Кадом омилњо сабаби 
ин њодиса гардиданд? Кадом маълумотњоро бояд тањлил кард? Чї гуна тадбирњо бояд 
андешида шаванд? 

Хонанда дар раванди омӯзиши фанни география боњамалоќамандии сабабњоро 

меомӯзад, вазъиятњоро шарњ дода, моделсозї мекунад. Ин унсурњои калидии саводи 
илмњои табиї дар PISA мебошанд, ки на дар хотир нигоњ доштани назария, балки 
мањорати шарњ дода тавонистан,  чаро ин њолат рух медињад ва чї бояд кард, арзёбї 
мешаванд. 

География  фане мебошад, ки  донишњоро бо њаёти воќеи мепайвандад. Он 
фарогири: 

• матн ва маълумот; 
• табиат ва инсон; 
• харита ва ќарор; 

• омор ва пешгӯйї; 
• масъалањои љањонї ва контексти мањаллї мебошад. 

Аз њамин сабаб, география яке аз бењтарин фанњо барои дар дарс ворид кардани 
супоришњои кушодаи шакли PISA дар раванди таълим мебошад, ки дар навбати худ 
саводи функсионалиро рушд медињанд. 

 

 
 

1. Супоришњои кушода восита ва стратегияи рушди салоњиятњои калидї мебошанд. 
Тавассути онњо хонанда фикр кардан, интихоб намудан, асоснок кардани андеша 

ва њал намудани масъалањои воќеиро меомӯзад. 
2. Супоришњои кушода бевосита ба мантиќ ва талаботи тањќиќоти байналмилалии 

PISA ва TIMSS иртибот доранд, зеро онњо на он чизеро месанҷанд, ки хонанда 

азёд кардааст, балки онеро, ки бо донишњои худ дар вазъияти нав иҷро карда 
метавонад. 

3. Супориши кушода вазъияти интихоб аст. Дар он ҷавоби ягона вуҷуд надорад, вале 

фазое барои асосноккунии фикр ва роњњои гуногуни њал мавҷуд аст. 
4. Он ба контексти њаётї такя мекунад. Хонанда масъалањоро дар «фазои холї» њал 

намекунад, балки чун коршинос, шањрванди фаъол, тарроњ ва муњаќќиќ амал 
мекунад. 

5. Масъалањо саводи функсионалии зеринро рушд медињанд: 
o саводи хондан - дарёфт ва тафсири иттилоот; 
o саводи математикї - татбиќи раќамњо ва тањлили маълумот; 

o саводи илмњои табиї - фањмондани равандњои табиї ва иҷтимої; 

o саводи шањрвандї ва коммуникативї - кори гурӯҳӣ ва асосноккунии интихоб. 

6. Омӯзгорро зарур нест, ки њама чизро аз сифр оғоз кунад. Басанда аст, ки мавзуи 
маъмулиро интихоб намуда,  дар он тазод ё проблемаи воќеиро пайдо ва ба 
супорише табдил дињад, ки шавќу завќ ва хоњиши фикр карданро дар хонанда 
бедор кунад. 

 
 
 
 
 
 
 
 
 
  

Ҷамъбаст: хулосаҳои асосӣ 

Њама љавобњои мувофиќро ќайд намоед 

1. Чї чиз супоришњоро  «кушода» мегардонад? 

A. Мавҷуд набудани  ҷавоби ягонаи дуруст  

B. Пайванд бо вазъияти воќеї ё рӯзмарра 
C. Зарурати интихоб ва асосноккунии њалли пешнињодшуда  
D. Истифодаи шаклбандии мураккаб ва истилоњоти душвор  
E. Меъёри даќиќи «дуруст / нодуруст» 

2. Кадом хусусиятњои зерин ба супориши кушода тааллуќ доранд?  

A. Дастурамалњои даќиќ мавҷуданд, аммо роњи њал ќаблан муайян нашудааст  
B. Масъала танњо бо алгоритми омода њал карда мешавад  

C. Хонанда наќшро иҷро мекнад (коршинос, сокин, тарроњ)  

D. Имкони интихоби амал вуҷуд дорад, њатман ҷавоби ягона нест  

E. Дониш оид ба азхудкунии боб санҷида мешавад 

3. Фарќи асосии супориши кушода аз супориши анъанавї дар чист?  
A. Дар супориши кушода њамеша матн бештар аст  

B. Дар супориши кушода ҷавоби дуруст вуҷуд надорад  
C. Дар супориши кушода мавќеи фаъол ва асосноккунии интихоби хонанда муњим 
аст  

D. Супориши кушода бояд танњо дар гурӯњњо гузаронида шавад 

4. Кадом намуна ба шакли кушодаи масъала наздиктар аст?  

A. 3 сабаби муњоҷирати ањолии Тоҷикистонро номбар кунед  

B. Ҷадвали «Минтаќањои иќлимии ҷањон»-ро тартиб дињед  
C. Шумо мушовири маъмурият њастед. Лозим аст муайян намоед, ки дар кадом ноњияи 

вилоят барои фарзандони муњоҷирон мактаб бунёд кунанд. Кадом маълумот лозим 
аст? Кадом маконро интихоб мекунед ва чаро? 

 

5. Кадом хусусият нишонаи супориши кушодаи босифат нест?  

A. Супориш дорои контексти иҷтимої ё табиї мебошад  

B. Ҷавоби ягонаи дуруст мавҷуд аст  
C. Хонанда наќш меофарад, ќарор ќабул мекунад 
D. Тањлил ва асосноккунии ќарор талаб карда мешавад 

 

6. Кадом намудњои саводнокї тавассути супоришњои кушода (дар заминаи PISA) рушд 
меёбанд?  

A. Саводи математикї, табиї ва ќисман коммуникативї 
B. Саводи хондан, математикї ва коммуникативї 
C. Саводи табиї-илмї, хондан, математикї ва коммуникативї 
D. Ягонтои он, ин танњо як лоиња аст 

 

7. Элементњоро аз ду сутун мувофиќа кунед. Ба њар як унсури сутуни чап ҷавоби 
мувофиќро аз сутуни рост пайдо намоед. Дунафара кор кунед. 

 

 

ХУДБАҲОДИҲӢ: ЧЇ ДАР ХОТИРАМ МОНД, ЧИРО 

ФАҲМИДАМ? 

Саволҳо барои худбаҳодиҳӣ 

Сутуни A — Тавсиф Сутуни B — Мувофиќат 

A1. Супорише, ки чандин роњи њал дорад А. Супориши пӯшида 

A2. Супорише, ки ба вазъияти воќеї ё наздик 
алоќаманд аст 

Б. Контекст 

A3. Санҷиши дониш ё истилоњи мушаххас В. Супориши кушода 

A4. Хонанда бояд интихоби худро асоснок кунад Г. Саводи функсионалї 

A5. Тањлили дар якҷоягӣ харита, матн ва раќамњо 
Д. Далеловарї ва интихоби 
хирадмандона 

 
 

Саволњо барои андешаи инфиродї 

1. Дар мавзуи супоришњои кушода чї чиз шуморо ба њайрат овард ё ғайричашмдошт 
буд? 

2. Кадом андеша ба назари шумо махсусан муњим менамояд ва чаро? 

3. Пас аз ин машғулият фањмиши шумо оид ба ин супориш чї гуна тағйир ёфт? 
4. Њангоми истифодаи супоришњои кушода дар дарс бо кадом душворињо дучор 

шудан мумкин аст? 

5. Шумо дар таҷрибаи шахсї аз  кадом навъи супоришњо истифода мебаред, ки 
метавон онњоро ба супоришњои кушода нисбат дод? 

Саволњо барои баррасии дунафарї ё гурӯњї 
1. Шумо байни андешањои худ ва фикрњои њамкорон чї умумият пайдо кардед? 

2. Дар кор бо супоришњои кушода наќши хонанда чї гуна тағйир меёбад? Наќши 

омӯзгор чї? 

3. Аз таҷрибаи худ гӯед, ки кадом навъи саводнокї тавассути супоришњои кушода 
осонтар рушд меёбад? Кадомаш мушкилтар аст? Чаро? 

Саволњои интихобї 
1. Кадом супоришро мехоњед аз нав «бознигарї» карда, онро ба супориши кушода 

табдил дињед? 

2. Дар дарси оянда кадом ќадамњоро метавонед анҷом дињед, то ба шакли кушода 
наздик шавед? 

3. Барои тањияи муштараки чунин  супоришњо кадоме аз њамкоронро мехоњед ҷалб 
намоед? Чаро? 

  

Саволҳо барои робитаи мутақобила  

Кори амалї. Тарњрезии супоришњои кушода 

Маќсад: омӯзиши чї гуна шароит фароњам овардан барои  тањияи супоришњои 
кушодаи таълимї 

Шакли фаъолият: кор дар гурӯњњо. 

Марњилањои иҷро: 
Ќадами 1. Маълумотномаро бодиќќат хонед. 
Ќадами 2. Дар асоси маълумоти хондашуда як супориши кушода тањия намоед: 
ном + контекст ва проблема (муаммо). 
Ќадами 3. Барои супориш 3–4 саволи мувофиќ фикр кунед. 

Ќадами 4. Супоришро аз рӯйи меъёрњои кушода будан арзёбї намоед. 

Маълумотнома 

Њама медонанд, ки раъду барќ дар абрњои ғафси тӯда-тӯдаи боронї пайдо 

мешаванд. Дар он ҷо ќатрањои об, кристаллњои ях ва ҷараёнњои болоравии пурќувват 

шиддати электрикиро ба вуҷуд меоранд ва осмон бо барќњои дурахшон метапад. 

Метеорологњо метавонанд пешгӯї кунанд, ки кай раъду барќ рух медињад. Абрњо 
низ «нишон медињанд»: 

• абрњои сафеди ќабат- ќабат – борони дарозмуддатро пешгӯйї мекунанд; 

• абрњои сиёњи тӯда-туда раъду барќ ва садои (гулдуроси) баландро ба вуҷуд 
меоранд. 

Аммо баъзан раъду барќ дар ҷойњое пайдо мешавад, ки кас интизор нест, 
масалан, дар болои вулќони амалкунанда. Дар осмон болои кратерро ногањон  барќ 

мешикофад. Инро «раъди вулќонї» меноманд. Он ҷо нами обу ях нест. Фаќат хок, 

хокистар, њавои бисёр гарм ва газ аст. Аммо барќ вҷуд дорад. Чаро? 
 

Вараќаи санҷишї: Чї гуна супориши кушода тарњезї карда мешавад 

Ќадами 1. Тањлили маълумот 

• Маълумотро хонда, падидаи ғайриодї ё то њол номаълумро ҷудо намуданд. 

• Дарк карданд, ки кадом пањлуњои он њавасмандии илмї ё ҷолиб доранд. 

Ќадами 2. Тарњрезии супориши кушода 

• Барои супориш сарлавњаи ҷолиб ва њавасмандкунанда фикр карда шудааст. 

• Проблема ё саволе интихоб шудааст, ки ҷавоби ягонаи ќатъї надорад. 

• Дар супориш асосноккунии илмї мавҷуд аст (далел, фарзия, муаммо ё 
маълумот). 

• Наќши хонанда дар супориш нишон дода шудааст (масалан: муњаќќиќ, 

рӯзноманигор, мушовир ва ғ.). 

МАШҒУЛИЯТИ 2 

 

НАТИҶАИ ТАЪЛИМ: 

1. Тарҳрезӣ кардани супоришҳои кушода дар асоси далели илмӣ 

 

 

КОРИ АМАЛӢ: ТАРҲРЕЗИИ СУПОРИШҲОИ КУШОДА 

Ќадами 3. Таҳияи супоришњо 
• 3–4 супориши таълимї тањия шудаанд, ки бо проблемаи асосї алоќаманд 

мебошанд. 

• Дар байни онњо чунин супоришњо ҷой доранд: 

‒ супориш барои дарёфт ё шарњ додани маълумот, 

‒ супориш барои пешнињод кардани фарзия ё тавзењи падида, 

‒ супориш барои пешнињод намудани чорањо / хулосањо / амалњо, 

‒ (ихтиёрї) супорише барои робитаи мутаќобила ё алоќамандї бо њаёти воќеї. 

Ќадами 4.  Арзёбии дараҷаи кушода будани супориш 

Савол Ња/ Не 

1. Оё контексти воќеї ё илмї вуҷуд дорад?  

2. Оё супориш тањлил, интихоб ва тавзењро талаб мекунад?  

3. Оё роњњои гуногуни њал ё фарзия имконпазиранд?  

4. Оё супориш унсурњои номуайянии эњтимолиро дар бар мегирад?  

5. Оё асосноккунии фикр вуҷуд дорад, на танњо бозгӯии маълумот?  

6. Оё масъала бо саводи илмњои табиї алоќаманд аст?  

 

 

 
 

1. Чї барои ман њангоми тањияи супориши кушода нињоят мушкил буд? Чаро? 

2. Кадом ќисми маълумоти иттилоотиро бештар мехостам «рушд дињам»? Чаро? 

(кадом ќисми он њавасмандї ё хоњиши бештар омӯхтанро ба вуҷуд овард?) 

3. Оё ба гурӯњ муяссар шуд, ки асоси илмии супориш нигоњ дошта шавад? (Оё дар 

масъала фарзия, саволи њанӯз њаллнашуда ё муаммо мавҷуд буд?) 

4. Кадом шакли супоришњои пешнињоднамудаи мо пурмазмуну ќавї буд ва 

кадомашро мехостем бознигарї ва такмил дињем? 

5. Њоло ман дар бораи супориши кушода чиро дарк кардам, ки то баргузории 

корњои амалї намефањмидам? 

 

 

 

 

  

Саволҳо барои робитаи мутақобила  

Чиро донистан муҳим аст? 

• Моњияти муносибати STEM ва фарќияти он аз таълими анъанавї  

• Принсипњои калидии STEM: байнифаннї, самти амалї, муносибати тањќиќотї, 

њамкорї  

• Шаклњои супоришњо дар таълими STEM ва имкониятњои њавасмандгардонии 

онњо  

• Мушкилот ва хатарњои асосии татбиќ, ки омӯзгор бо онњо рӯ ба рӯ мешавад 

 
Чиро бояд тавонист?  

• Тарњрезї ва истифодаи супоришњои STEM дар асоси мазмуни барномаи таълимї 

• Мутобиќсозии супоришњо ба сатњи тайёрии хонандагон ва захирањои мавҷуда  

• Тањия намудани супоришњои байнифаннї, ки маълумотњои илмњои гуногунро бо 

њам меорад  

• Ташкили вазъиятњои таълимї, ки тањќиќот, тањрезї ва кори гурӯњиро дар бар 

мегиранд 

Саволњо барои баррасӣ 

• Чї гуна наќши омӯзгор ва хонанда дар муњити STEM нисбат ба дарси анъанавї 

тағйир меёбад 

•  Чаро супоришњои марбут ба њаёти воќеї таваҷҷуњи бештарро дар хонандагон ба 

вуҷуд меоранд 

• Чї гуна метавон STEM-ро бидуни захира ва таҷњизоти зиёд татбиќ кард  

• Дар STEM чї муњимтар аст: раванди тањќиќ ва озмоиш, ё натиҷаи нињої 

(мањсулоти тайёр, лоиња) 
 

 

 

 

   

 

МАВЗУИ 4 

STEM- дар таълими география 

НАТИҶАҲОИ ТАЪЛИМ 

Пас аз омўзиши мавзуъ метавонед: 

 

1. Принсипҳои равиши STEM-ро шарњ дода, арзиши педагогии онро фањмонед 

2. Хусусиятњои асосии супоришњои STEM-ро номбар ва аз супоришњои анъанавӣ 
онњоро фарќ кунед 

3. Тањияи вазъиятҳои таълимӣ дар асоси равиши STEM  
4. Мутобиќ сохтани STEM-супориш ба сатњи гуногуни омодагии хонандагон ва 

шароити мављуда 

Муқаддима 

 

Ин мавзуъ барои омӯзгорони фанни география омода шудааст, ки дарсњоро 
тањќиќотї, муосир ва ба њайёти воќеии хонандагон наздик гардонанд. Равиши STEM 

имконият фароҳам меорад нишон дињем, ки география на танњо харита ва китоб, балки 

маҷмӯи масъалањои амалї дар бораи табиат об, иќлим, сарватњои табиї, наќлиёт, њаёт 
ва фаъолияти инсон мебошад.  

Дар раванди дарс мефањмед, ки равиши STEM чї гуна пайдо шудааст ва рушд 

меёбад, принсипњои калидии онро меомӯзед, намунањои вазъиятњои таълимиро 
мебинед, ки географияро бо фанњои математика, экология, иќтисодиёт ва ТИК 
(технологияњои информатсионї коммуникатсионї) муттањид месозанд. 

Дар дарсњои амалї шумо  оид ба чї гуна супоришњои тайёрро такмил додану 

вазъиятњои таълимї эҷод кардан, онњоро мутобиќ сохтан ба шароити гуногун ва сатњи 

тайёрии хонандагон меомӯзед. 
Ин мавзуъ ба шумо на танњо дониш медињад, балки воситањои тайёр: чї гуна 

географияро бо њаёти воќеї пайваст кардан, чї гуна шавќи хонандагонро ба фан зиёд 
намудан ва  чї гуна дар онњо мањорати тањќиќотиро ташаккул додан, ки барои оянда 
заруранд, пешнињод менамояд. 

 

 
 

STEM  равиши таълимие, ки ба њамгироии дониш аз соњањои илм, технология, 
муњандисї ва математика асос ёфта, барои њалли масъалањои амалї равона шудааст. 

Байнифаннї - мутањид кардани  дониш ва методњои фанњои гуногуни таълимї 

барои омӯзиши як масъала ё иҷрои лоиња. 

STEM - супориш, вазифаи таълимие, ки дар асоси вазъияти воќеї ё наздик ба 
воќеият тарњрезї шуда, истифодаи маълумотњоро  аз соњањои гуногун таќозо дошта, 
чандин роњи њалли имконпазир дорад. 

Фаъолияти лоињавї - шакли ташкили таълим аст, ки дар он хонандагон лоињањои 
худро тањия мекунанд, марњила ба марњила аз  муайян кардани масъала то пешнињоди 

натиҷа мегузаранд. 

Равиши тањќиќотї - усули таълим, ки дар он хонандагон мустаќилона савол ва 

фарзияњо пешнињод менамоянд, мушоњида ё озмоиш гузаронида натиҷањоро тањлил 
мекунанд. 

Тафаккури муњандисї -  ќобилияти тарњрезї ва эҷоди њалли масъала, санҷиши он 

дар амал, тањлили ғалатњо ва бењтарсозии натиҷа мебошад. 

Мутобиќшавии супориш - имкони тағйир додани мушкилӣ ва њаҷми супориш 
вобаста ба сатњи омодагии хонандагон ва дастрасии захирањо аст. 

Муњити таълим њамчун «омӯзгори сеюм» - ташкили муњите, ки хонандагонро ба 

тањќиќоти мустаќилона, њамкорї ва ҷустуҷӯйи роњњои њалли масъалањо њавасманд 
мегардонад.  

 

Шарҳи мафҳумҳои асосӣ 

1. Саволњо барои муњокима дар гурӯњњо:  

1. Кадом фанњо ба ихтисораи STEM дохил мешаванд? 
2. Фарќи асосии супоришњои STEM аз супоришњои маъмулї дар чист? 
3. Њангоми шунидани ибораи  «равиши STEM»  дар  Шумо чї гуна тасаввурот 

пайдо мешавад? 
2. Дуруст ё нодуруст?  

Нишон дињед, ки кадом изњорот дуруст ва кадомашон нодуруст аст. 
 

Андешањо Дуруст Нодуруст 

1. Равиши STEM дар ибтидои солњои 2010-ум дар Аврупо пайдо 
шудааст.  

  

2. Идеяи асосии STEM — њалли масъалањое мебошад, ки ба њаёти 
воќеї наздиканд.  

  

3. Дар шакли STEM истифодаи технологияњои гаронарзиш њатмї аст.   
4. Яке аз принсипњои STEM – хусусияти байнифаннї доштан 
(интердисциплинарї)-и он мебошад.  

  

5. Яке аз принсипњои STEM — мукаммалгардонии донишњо мебошад.    
 

3. Супориши кӯтоњ 
Ба ин ду супориш назар кунед. Кадоме аз онњо ба муносибати STEM наздиктар 

аст? Чаро? 

а) Масоњати ќитъаи росткунҷаи заминро бо истифода аз харита (масштаб 1:10 000, 
тарафњо 500 м ва 800 м) муайян кунед.  

б) Масоњати ќитъаи заминро барои боғи мактаб бо истифода аз харита њисоб кунед. 

Пешнињод кунед, ки чї гуна ҷойгир кардани катњо ва минтаќањои сабз бо 

дарназардошти релеф ва равшании офтоб дар давоми рӯз бењтар аст. 
 

4. Баррасӣ  дар гурӯњњо 

Чунин масъала дода шуд: «Тасаввур кунед, ки мањаллаи шуморо дарёчаи кӯњї ба 
ду ќисм људо кардааст. Наќшаи пулеро аз маводи дастрас тарњрезї кунед, ки тавакал 
вазни як китобро  дошта бошад. Шарњ дињед, ки кадом шароитњои табиї (релеф, дарё, 
иќлим) дар тарњрезї ба назар гирифта шудаанд». 

Кадом донишњои фаннї дар ин масъала истифода мешаванд? 
 

5. Савол барои худбањодињї 
Кадоме аз ин ба пешнињодњо наздик аст: 

а) Хондани китоб ва наќл кардани мавод.  

б) Музокира кардани њодисањои табиї ва ҷустуҷӯи шарњи гуногун.  
в) Истифодаи донишњои географї барои њалли масъалањои воќеї.  

г) Кор кардан дар лоињањои тањќиќотї дар гурӯњ. 

МАШҒУЛИЯТИ 1 

 НАТИҶАҲОИ ТАЪЛИМ: 

1. Принсипҳои равиши STEM-ро шарњ дода, арзиши педагогии онро 
фањмонидан 

2. Хусусиятњои асосии супоришњои STEM-ро номбар кардан ва аз супоришњои 

анъанавӣ онњоро фарќ карда тавонед. 

 

АЗ МИСОЛҲОИ СОДА ОҒОЗ МЕКУНЕМ 

Чиро медонед ва мефаҳмед? 

1. ОМӮЗИШ ДАР АСОСИ STEM 

Одатан, шиносої бо ягон  консепсияи нав аз тавсифи принсип, равишњои асосї  

ва таъриф оғоз меёбад. Аммо имрӯз мо роњи дигарро интихоб мекунем. Ба ҷои он ки 

аввал фањмонем STEM чист ва чї гуна фаъолият мекунад, аз як мисоли воќеї оғоз 
мекунем. Вазъияте, ки дар он илм, технология, муњандисї ва математика барои њалли як 
мушкили воќеї ба њам мепайванданд. Њамин тавр, мо STEM-ро дар амал мебинем ва 
баъд мефањмем, ки он аз кадом принсипњо иборат аст ва чаро он кор мекунад. 

Аммо идеяи асосиро фавран баён мекунем: STEM — ин равишест, ки дар он 

соњањои гуногуни илм на дар алоњидагї, балки якҷоя кору фаъолият мекунанд, Моњияти 

он — дар њалли масъалањои мураккаб ва наздик ба њаёт аст, ки дар онњо ҷавоби «танњо 

математикї» ё «фаќат экологї» вуҷуд надорад.  

Имрӯз мо мањз аз чунин вазъият оғоз мекунем. 
 

Вазъияти таълимї: «Боғи шањрї» 

Шањрњои муосир асосан аз бетон ва асфалт иборатанд. Арзиши замин гарон аст 

ва ќитъањои озод каманд. Бо вуҷуди ин, одамон њамоно ба боғ, дарахт ва гулњо на танњо 
барои зебої, балки барои њавои тоза, соя, паст кардани гармї ва садо ниёз доранд. 

Дар назди  меъморон, муњандисон, экологњо ва иќтисодчиён чунин  савол 

меистад: Бе ишғоли  майдони иловагї, чї гуна шањрро аз нав сабзазор гардонем? 

Шумо меъморони ҷавон ва тарроњони шањред! Шумо дар озмуни бењтарин 
лоињаи сабзазор намудани муњити шањр иштирок мекунед. Вазифаи шумо дарёфти 

ҷойњои нав барои кабудизор кардани шањр мебошад. Аммо як шарт аст: роҳҳои њалли 

стандартї (боғњо дар бомњо, гулњо дар балконњо, растаниҳои печанда дар деворњо)-ро 
истифода намудан мумкин нест. Шумо бояд як роњи њалли комилан нав пешнињод 

кунед, ки дар шароити нињоят зич ҷойгир будани биноњо ва арзиши баланди замин 
амалї гардад. 

Натиҷаи кори шумо тарњ ё консепсияи лоиња бо тавсифи идея, ба њисоб гирифтан 
ва асосноккунии варианти интихобшуда хоњад буд. 

Бе шарњ маълум аст, ки ин масъалаи байнифаннї аст. Дар њаёти воќеї низ њамин 

тавр мебошад, мушкилот кам ба як соњаи илм тааллуќ дорад. Дар ин ҷо муњандисї, 

меъморї, экология, иќтисодиёт, география ва математика ба њам дар якҷоягї амал 
мекунанд. 

Барои пайдо кардани роҳи њалли ғайрианъанавї, танњо «нишастан ва фикр 

кардан» кофї нест. Омӯзгор дар ин вазъият наќши фаъол мебозад, ӯ баррасиро 
роњнамої мекунад, саволњои роњнамоикунанда медињад, идеяњои самтдињандаро 
пешнињод мекунад. Масалан: 

• Оё метавон фазои амудиро истифода бурд? 
• Чї мешавад, агар фазои зеризаминї ё зериобї истифода шавад? 
• Оё истгоњњои наќлиёт ё ошёнањои дохилии биноњоро ба минтаќањои сабз табдил 

додан мумкин аст? 

• Истифодаи платформањои шинокунанда ё пулњои бисёрќабата чї натиҷа медињад? 

 

 
ЧИРО БОЯД ДОНЕД? 

Варақаи иттилооттии 3.4-ро бодиққат хонда, фаҳмиши худро бо истифода аз 

варақаи худбаҳодиҳии 3.4.  санҷед. 
 

Варақаи иттилоотии  3.4 

Якчанд роњњои њалли имконпазир ва ҷузъи математикии онњо 

1. Боғњои зеризаминї, 
истифодаи наќбњои партофташуда ё 
толорњои махсуси зеризаминї, ки ба 
воситаи батареяњои офтобї равшанї 
дода мешавад.  

 Математика дар куҷост?  

• Геометрия: њисоб кардани 

масоњат ва њаҷми фазои 

зеризаминї, беҳсозӣ 

ҷойгиршавии минтаќањо  

• Тригонометрия ва оптика: њисоб кардани кунҷњои оинањо ва  воситањои 
равшанидињанда барои рушноии максималї  

• Арифметика ва таносубњо: арзёбии ниёз ба нерӯи барќ барои равшании LED4, 

муќоиса бо рӯшноии табиї 

2. «Ошёнаи боғ» дар бинои 

бисёрошёна – дар яке аз ошёнањо 

(масалан, ошёнаи 7-ум) ба ҷои њуҷрањои 

истиќоматї  боғи хурде бо дарахтњо, 

роњравњо ва ҷойњои истироњатї бунёд 

мешавад.  

Аз ҷињати меъморї, ин тарњи 

биноњоро ба ду ќисм ҷудо мекунад ва 
таъсири «монолити бетонї»-ро кам 
мекунад. Сокинони ошёнањои гуногун 

метавонанд бе баромад ба кӯча ба табиат 
дастрасї пайдо кунанд.  

Математика дар куҷост?  

• Тавозун ва устуворї: њисоб кардани борбардории иҷозатдодашудаи фаршњо (вазни 
хок, об, одамон, растанињо)  

• Њаҷм ва масоњат: муайян кардани андозаи боғ ва миќдори сабзазор 

• Геометрия: њисоб кардани дарозии роњравњои каҷхата ва мураккабшакл (масалан, 
гулбандњои мудаввар) 
 

3. Боғњои шинокунанда,  платформањое, ки  болои дарёњо ва кӯлњо бо растанињо 

пушонида, обро тоза мекунанд ва фазои сабзи нав ба вуҷуд меоранд. 

Математика дар куҷост? 

• Зичї ва њаҷм: њисоб кардани 
платформаи шинокунанда. 

• Масоњат: муайян кардани андозањо 
барои шумораи зарурии растанињо. 

• Алгебра: њисоб кардани самаранокии 
растанињо дар тозакунии об (массаи 

ифлоскунандањо/рӯз). 

 
4 Диоди махсуест, ки ҳангоми гузаштани ҷараёни барқ нур мебарорад (Light Emitting Diode) 

4. Купрук-боғњо, пайваст кардани 

биноњо ва мањаллањои шањр на танњо бо 

роњравњо, балки бо гузаргоњњои сабзи 

дорои дарахту алаф ва буттањо. 

Математика дар куҷост? 

• Вазни бор: њисоб кардани вазни хок, 
растанињо ва пиёдагардон. 

• Масоњат: муайян кардани андозае, ки 
барои миќдори муайяни растанињо 
зарур аст. 

• Геометрияи меъморї: њисоб кардани 
арка, парда ва сутунњо. 

Алоќамандии байнифаннї 

Дар њар яке аз мисолњои овардашуда, математика ба њар ќадами лоињасозї ворид 
шудааст, мо онро «равшан кардем» ва дидем. Аммо STEM пешнињод мекунад, ки мо 

масъалањоро васеътар дида бароем. Агар ба ин идеяњо аз дигар ҷињати дигар назар 
кунем, метавонем дар онњо самтњои дигар илмњоро низ пайдо кунем: 

География:  
• Тарњрезї ва таќсимоти минтаќањои шањр  
• Ба назар гирифтани шароити иќлим барои интихоби растанињо  

• Ба назар гирифтани умќи ҷойгиршавї ва шароити геологї  

• Ба назар гирифтани самти бод ва тағйирёбии њарорат 
 

Экология:  
• Бењтар кардани сифати њаво ва паст кардани сатњи садо  
• Таъсири сабзазор ва дарахтон ба њарорат, намнокї ва сифати њаво  
• Муњаё намудани муњити зист барои парандањо ва њашарот  
• Паст кардани таъсири «гармии шањрї» 

 

Иќтисодиёт:  

• Њисоб кардани хароҷот барои сохтмон ва нигоњдории объект  
• Муайян кардани муњлати бозгашти сармоягузорї  

• Ҷалби сармоягузорони хусусї тавассути моделњои тиҷоратї ва лоињањои иҷтимої  

• Арзёбии таъсири иќтисодї: афзоиши арзиши амволи ғайриманќул, ҷолибияти 

сайёњї, имкони ҷойгир кардани объектњои тиҷоратии хурд 

Њамчунин дар ин раванд лоињасозї, тарроњии меъморї, муњандисї ва 
ихтироъкорї низ иштирок доранд. Дар марњилаи тањия, метавон аз барномањои 
компютерї барои тарроњии наќшањо ва моделсозии 3D истифода бурд, ки ба кор ТИК  
илова мегардад. 

Албатта, њар гуна идея ё лоиња бояд шароити воќеї ва имкониятњоро ба инобат 

гирад. Њамеша мањдудиятњо вуҷуд доранд, хоњ захирањо бошанд, хоњ ваќт ё сатњи 

таҷрибаи хонандагон, ки бояд мутобиќ карда шаванд. Мо мехостем худи равиши 
STEM-ро нишон дињем, ки дар оянда ногузир ба шароити мушаххас ва имкониятњо 
мутобиќ мешавад. Њар як самт ё идея, ин як лоиња аст ва њар лоињаро бо мањдуд кардани 

маҷмӯи масъалањо метавон махсус гардондан ё сода кардан. Њамин тавр мутобиќсозї ба 
сатњи хонандагон ва захирањои дастрас амалї мешавад.  

Тањлили методї 

Дар ин тањлил мо ба масъалаи «Боғњои шањрї» аз ду ҷињат назар мекунем. Аввал 
муайян мекунем, ки муносибати STEM чї гуна дар сохтори вазъияти таълимї, аз 

муайян кардани масъала то ба даст овардани натиҷа,  татбиќ мешавад. 

Сипас, тањлил мекунем, ки хонандагон бо чунин кор кардан чиро меомӯзанд, 
кадом мањоратњо ташаккул меёбанд, кадом донишњо истифода мешаванд ва ин чї гуна 
бо муносибати босалоњият алоќаманд аст. 

 

1. Сохтори вазъияти таълимии «Боғњои шањрї»  

Бахш 
(Компонент) 

Тавсиф  

Контекст 
Хонандагон дар наќши меъмори ҷавон ва тарроњони шањр баромад 

мекунанд. Шарти озмун: ёфтани ҷойњои нав барои сабзазоркунию 
дарахтшинонї, бе истифодаи роњњои маъмулї. 

Мушкилот 
Дар шањр ҷойњои холї барои сабзазоркунию дарахтшинонї мавҷуд 
нестанд ва арзиши замин гарон аст. Зарур аст, ки њалли комилан нав 
пешнињод шавад. 

Амал 

Тањлили фазоњои имконпазир барои сабзазоркунї: амудї, 

зеризаминї, болои об, дохили бино ва ғ. Муњокима ва арзёбии идеяњо 

дар гурӯњњо бо назардошти меъёрњои амалї будан, фоидаовар ва 
навоварї. 

Интихоб 
Муќоиса ва интихоби бењтарин роҳҳо; асоснок кардани интихоби худ; 
ќабули ќарор дар бораи консепсияи нињоии лоиња. 

Натиҷа 

Пешнињоди лоиња бо наќшаи татбиќ: тарњ, тавсифи идея, марњилањои 

кор, њисобњо, захирањо ва муњлат. Баррасӣ оид ба он ки чї гуна 
идеяњоро метавон ба шароити гуногун ва захирањо мутобиќ кард. 

 

2. Хонандагон бо муносибати STEM чиро меомӯзанд 

‒ Дар раванди кор бо супориши «Боғњои шањрї» хонандагон чӣ гуна 

масъалањои мураккаб, воќеї ва ғайрианъанавиро бояд њал кунанд, меомӯзанд. 

‒ Онњо тафаккури полимодалиро (масъалањои мураккаб ва воќеиро бо чандин 

роњ њал кардан), яъне ќобилияти баррасии масъала аз ҷињатњои гуногун ва 
нуќтаи назари мухталифро рушд медињанд.  

‒ Рушди мањорати байнифаннї, истифодаи дониш аз илмњои гуногун. Худи 
донишњо дар ин раванд тавассути тањќиќоти мустаќил ва фаъолияти амалї ба 
даст меоянд. 

‒ Дар ҷараёни кор салоњиятњои калидӣ ташаккул меёбанд ва зоњир мешаванд 
(мањоратњо, амалњо ва истифодаи дониш дар амал).  

‒ Салоњиятнокї васеъ мешавад, таҷриба дар њалли масъалањо, њар ќадар 
масъала мушкилтар бошад, њамон ќадар сатњи салоњият баландтар мешавад. 

 

Хулосабарорї 
Тањлили методї нишон дод, ки равиши STEM донишњои гуногунро ба њам 

мепайвандад, салоњиятњои калидї (4К+)-ро рушд медињад ва хонандагонро барои њалли 
масъалањое омода месозад, ки ба њаёти воќеї наздиканд. Сохтори вазъияти таълимї ба 

онњо кумак мекунад, ки мушкилотро бинанд, роњи њалли онро ёбанд ва дар гурӯњ кор 
кунанд. 

2. РАВИШИ STEM: ПРИНСИП, ШАКЛИ СУПОРИШ ВА ИМКОНИЯТЊОИ 

ПЕДАГОГЇ 
 

Пайдоиш ва рушди STEM 

STEM — ихтисораи чор самти асосї аст: илм (Science), технология (Technology), 
муњандисї (Engineering) ва математика (Mathematics). Ин равиш дар ибтидои солњои 
2000-ум   њамчун посух ба номувофиќии байни мактаб ва талаботи иќтисодиёт дар 

ИМА ба вуҷуд омадааст. 

Дар оғоз, STEM барои тайёр кардани муњандисон ва мутахассисони соњањои 

техникї равона шуда буд. Аммо бо мурури замон, он маќсадњои педагогї — аз ҷумла 

рушди мањоратњои чандҷониба, ќобилияти кор дар марзи фанњо ва баланд бардоштани 

шавќу рағбат ба омӯзишро низ фаро гирифт 

Бо гузашти ваќт, ба STEM њарфи A – Arts (санъат ва эҷодкорї) илова карда шуд, 

ки онро ба STEAM табдил дод. Ин тағйирот имкон дод, ки равишњои даќиќ ва 
гуманитарї ба њам пайваст шаванд. Таъкид шуд, ки инноватсияњо на танњо аз њисобу 

тањлил, балки аз идеяњои эҷодї низ ба вуҷуд меоянд. Имрӯз, равиши STEAM ба 

стратегияњои миллии таълимии аксар кишварњо, аз ҷумла Кореяи Ҷанубї, Финландия 
ва Сингапур ворид шудааст. 
 

Принсипњои калидии таълими STEM 

1. Байнифаннї, мутањид кардани физика, химия, биология, география, технология 
ва муњандисї бо математика барои њалли масъалањои мураккаб. 

2. Самтгирии амалї, таълим тавассути масъалањое, ки воќеї ё наздик ба њаёти 
хонандагонанд мебошад. 

3. Равиши тањќиќотї, гузоштани саволњо, тарњрезии наќша, ҷустуҷӯйи мустаќили 
иттилоот, гузаронидани озмоишњо ва моделсозї. 

4. Њамкорї – кор дар гурӯњ, таќсимоти наќшњо ва масъулияти муштарак барои 

натиҷа. 
Дар муњити STEM на танњо мазмуни таълим, балки наќши иштирокчиёни 

раванди таълим низ тағйир меёбад. Дар њоле ки хонанда эҷодкунандаи фаъоли 

донишњои худ мешавад, омӯзгор њамчун ташкилкунанда ва роњнамо (фасилитатор) 
баромад мекунад.  

Таваҷҷуњ аз фањмондан ва такрори маводи тайёр ба эҷоди вазъиятњои таълимї 

мегузарад, ки дар онњо тањлил, фарзия гузоштан, озмоиш ва пешнињоди натиҷањо талаб 
карда мешавад. 

Ин принсипњо дар намудњои супоришњои мушаххас таҷассум меёбанд, ки 

дарсњоро пурмазмун ва ҷолиб мегардонанд. Ба шарофати гуногуншаклии супоришњо, 
STEM ба манбаи муњими њавасмандгардонии таълим табдил меёбанд. 
 

Намуди супоришњо ва робитаи онњо бо њавасмандии таълим 

Яке аз бартарињои асосии тањсилоти STEM ангезаи баланди таълимї мебошад. 
Ин ангеза ба шарофати хусусиятњои хоси супоришњо ба даст меояд: 

 

• Контекст – фаро гирифтан ба вазъиятњои воќеї ё наздик ба њаёт: 

‒ Чї гуна метавон нақшаи ҳудуди сайёњиро бо дарназардошти релефи мањал 

таҳрезӣ кард? 

‒ Кадом графики афзоиши растанї воќеиятро бењтар инъикос мекунад? 

‒ Чї гуна метавон хонаро дар гармињои тобистон бе кондитсионер ва 
вентилятор хунук кард? 

Чунин супоришњо шавќовар буда, метавонанд ба лоињаи пурраи STEM табдил ёбанд. 

• Кушодагї, мавҷудияти роњњои гуногуни њалли масъала ва набудани як ҷавоби 
«дуруст»: 

‒ Чї гуна метавон њавокашии ошхонаи мактабро ба шакли табиї бењтар кард? 

‒ Чї гуна метавон њавлии мактабро бо дарназардошти равшании табиї аз нав 
тарњрезї кард? 

Хонандагон роҳҳои гуногунро пешнињод мекунанд, муќоиса менамоянд ва 
бењтаринро интихоб мекунанд. 

 

• Хусусияти лоињавї ва тањќиќотї, супоришњо бо модели зерин таҳия мешаванд: 

мушкилот → фарзия → тарњрезї → санҷиш → рефлексия 

‒ Тањќиќ кунед, ки кадом навъи хок намиро бењтар нигоњ медорад. Озмоиш 

гузаронед, натиҷањоро сабт намоед ва хулоса бароред. 

‒ Чї гуна њарорати њаво дар ќисмњои гуногуни мањал (назди дарё, соя, фазои кушод) 

таќсим мешавад? Санҷед, муќоиса намоед ва фарќиятњоро шарњ дињед. 

Њамин тавр, хонанда аз роње мегузарад, ки ба равиши илмї наздик аст, аз 

проблемагузорї то озмоиш ва тањлили натиҷањо. 

• Моделсозї ва аёнӣ, истифодаи воситањои раќамї, сохтани модел, график ва 
схемњо: 

‒ Харитаи самти њаракати бодро барои мањалли худ бо истифода аз маълумоти 
мушоњида ва хидматњои онлайнї тартиб дињед. 

‒ Диаграммаи таќсимоти нури офтобро дар њавлии мактаб дар фаслњои гуногун 
тартиб дињед. 
Ин равиш география ва фанњои табииро намоён ва фањмо мегардонад. 

Мутобиќсозї – имкони тағйир додани дараҷаи душвории супоришњо вобаста ба 
сатњи тайёрии хонандагон ва захирањои дастрас. 

Масалан:  
Супориш – тарњрезии модели пул дар болои дарё 

‒ Роҳи сода (бо захирањои мањдуд): сохтани макет аз маводи дастрас (коғаз, 

картон, чӯбчањо), арзёбии устуворї ба таври аёнӣ ё бо бори сабук. 

‒ Роҳи мураккаб (барои хонандагоне, ки омодагии нисбатан бештар доранд): 
њисоб кардани имконияти борбардорї, маводи истифодашаванда ва арзиши он, 
сохтани модели раќамии 3D дар барномањои ройгони компютерї (масалан, 
Tinkercad). 
Бисёрќабатии супориш имкон медињад, ки њар як хонанда дар сатњи дастрас ба 

мавзуи умумї кор кунад, дар њоле ки шавќ ва иштироки фаъол нигоњ дошта мешавад. 
 

Мушкилоти татбиќ ва тавакал 

1. Мушкилоти асосї ба тайёрии методии нокифояи омӯзгорон ва камбуди 
супоришњои тањияшудаи STEM, ки омодаи истифода дар дарс бошанд, марбут 
аст. 

2. Дар як ќатор муассисањои таълимї захирањои моддї ва техникии мањдуданд 

(таҷњизоти лабораторї, компютерњо, интернет), ки ниёз ба мутобиќсозии 
супоришњо бо шароити дастрасро ба миён меоранд. 

3. Мањдудияти ваќт дар дарсњо иҷрои пурраи лоињањоро душвор месозад. Шакли 

STEM барои хонандагон низ метавонад дар марњилањои аввал ғайриоддї ва нав 

бошад. Бо вуҷуди ин, хонандагон одатан зуд мутобиќ мешаванд, агар супоришњо 
хуб тарњрезї шуда, ба сатњи онњо мувофиќ бошанд. 

4. Хатаре низ вуҷуд дорад, ки равиши STEM расмї ва сатњї гардад: яъне, зери номи 

он супоришњои ҷолиб, вале бидуни њамгироии фаннї ва системавї пешнињод 
шаванд. 

5. Татбиќи STEM њам барои омодасозии дарсњо, њам барои тағйир додани муњити 

таълимї ваќт талаб мекунад. Худи фазои таълим бояд ба омӯзгори сеюм табдил 
ёбад, тањќиќотро њавасманд кунад, њамкориро дастгирї намояд ва ба хонандагон 
кумак расонад, ки худ мустаќилона роњњои њалли масъалањоро пайдо кунанд.  

3. НАМУНАИ ВАЗЪИЯТЊОИ ТАЪЛИМЇ ДАР ШАКЛИ STEM 

Дар ин бахш намунањои вазъиятњои таълимї оварда шудаанд, ки дар шакли STEM тарњрезї шудаанд ва ба мавзуъњои гуногуни 

барномаи таълимии мактабї марбутанд. Њар як вазъият тавассути мазмуни фаннї ва унсурњои STEM, ки метавонанд истифода 

шаванд, тавсиф ёфтааст. Супоришњоро метавон ба сатњи омодагии хонандагон, шароит ва имкониятњои мактаби мушаххас мутобиќ 

сохт. 

Барномаи таълимї Вазъияти таълимї Унсурњои STEM 
Натиҷаи 

интизоршаванда 

Чиро ворид кардан 
мумкин аст 

Синфи 7 

Иќлим ва обу њаво 

Шумо — кормандони истгоњи обу 

њавосанҷї њастед. Пешгӯии обу њаворо 
бо истифода аз мушоњида ва маълумоти 

бойгонї барои 3 рӯз тартиб дињед,  

География: иќлимшиносї; 
Математика: омор;  
ТИ: хизматрасонии обу њаво 

Пешгӯйї ва 
љадвал, графики 
њарорат 

Дар рафти дарс: 
мини-лоиња пас аз 
шарњи 
нишондињандањои 
асосии обу њаво 

Минтаќањои табиї 
Шумо мутахассиси соњаи экологияед. 
Барои њифзи гуногуншаклии биологї дар 
минтаќаи муайян тавсияњо тањия намоед  

География: минтаќањои табиї; 
Биология: экосистемањо; 
Экология 

Наќшаи 
чорабинињо 

Дар охири дарс: 
тањкими мавзуъ 

Синфи 8 

Релеф ва геология 

Шумо — муњандисони сохтмонед. 
Майдонеро барои сохтмони пул бо 
назардошти релеф ва шароити геологї 
интихоб кунед  

География: релеф, сохтори хок; 
Муњандисї; Математика: њисобњо 

Интихоби 

асосноки ҷой 
Дар аввали дарс: 
масъалаи мушкил 

Ањолии Тоҷикистон 

Шумо — демограф њастед. Тағйироти 
шумораи ањолии кишварро тањлил кунед 

ва барои 10 сол пешгӯї намоед 

География: демография; 

Математика: пешгӯї; ТИК: Excel 

График ва 

пешгӯї 

Дар рафти дарс: пас 
аз шарњи омилњои 
афзоиши ањолї 

Синфи 9  

Минтаќањои 
иќлимї 

Шумо — агроном. Муайян намоед, кадом 
зироатњоро дар минтаќањои иќлимии 
додашуда парвариш кардан мумкин аст 

География: иќлим; Биология: 
растанињо; Иќтисод: кишоварзї 

Ҷадвали 
зироатњо бо 
асосноккунї 

Дар охири дарс: 
тањкими мавзуъ 

Саноат 

Шумо — мушовирони иќтисодї. Наќшаи 

ҷойгиркунии корхонањои саноатиро бо 
назардошти захирањо ва наќлиёт тањия 
намоед 

География: иќтисод; Математика: 
оптимизатсия; ТИК: харитањо 

Харитаи 

ҷойгиркунии 
корхонањои 
саноатї 

Дар рафти дарс: 
мини-лоиња 

Синфи 10  

Мушкилоти 
глобалии инсоният 

Шумо — тањлилгарони СММ. Наќшаи 
коњиши партови CO₂-ро дар кишвари 
интихобшуда тањия намоед 

География: экология; 
Математика: омор; ТИК: 
презентатсия 

Наќша бо 
њисобњо 

Лоињаи 

дарозмуддат: оғоз 
дар аввали мавзуъ 

Истифодаи табиат 

Шумо — мушовирони рушди устувор. 

Таъсири истихроҷи захирањои табииро 
ба муњити зист арзёбї намоед 

География; Экология; Иќтисод 
Гузориш бо 
пешнињодњо 

Дар рафти дарс 

Урбанизатсия 
Шумо — банаќшагирони шањр. Лоињаи 
«долонњои сабз»-ро дар шањр тањия 
намоед 

География: урбанизатсия; 
Биология: сабзсозї; Математика: 
масоњатњо 

Наќша ва 
њисобњо 

Дар аввали дарс: 

масъалаи оғозин 

Синфи 11 

Хоҷагии ҷањонї 
Шумо — иќтисоддон. Баланси савдои 
кишварро моделсозї кунед ва роњњои 
бењбудиро пешнињод намоед 

География: иќтисод; Математика: 
тањлил; ТИК: графикњо 

Ҷадвал ва 
тавсияњо 

Дар охири дарс: пас 

аз омӯзиши мавзуъ 
+ њамчун кори 
хонагї 

Географияи 
рекреатсионї 

Шумо — менеҷерони сайёњї. Сайрхати 
сайёњии экологиро тањия намоед 

География: сайёњї; Экология; 
Таърих; Математика: њисоб 
масофањо 

Харитаи роњ бо 
њисобњо 

Дар рафти дарс: 
њамчун мини-лоиња 

Геоиќтисод: таъсири 
иќлим ба кишоварзї 

Шумо — тањлилгарон. Моделсозї кунед, 

ки чї гуна тағйирёбии иќлим (масалан, 
коњиши боришот) ба њосилнокї таъсир 
мерасонад ва зироатњо ё технологияњои 
алтернативиро пешнињод намоед 

География: иќлим, кишоварзї; 
Математика: омор, графикњо; 
ТИК: симулятсияњо, графикњо; 
Экология 

Графики 
вобастагии 
њосилнокї аз 
боришот, 
тавсияњо барои 
технологияњои 
кишоварзї 

Дар аввали дарс — 
њамчун масъалаи 

проблемавии оғозин 

 

Ин мисолњо нишон медињанд, ки STEM метавонад њам дар раванди омӯзиши маводи нав ва њам дар марњилаи тањкими дониш 

ё кори лоињавї татбиќ шавад. Аз ҳама муҳим, нигоњ доштани алоќаи байнифаннї, пайванд бо њёти воќеї ва имкони тањќиќоти 
мустаќилонаи хонандагон мебошад. 

Ҷузъи ҷудонашавандаи чунин шакли кори гурӯњї аст: таќсими наќшњо, ҷустуҷӯи муштараки роњњои њалли масъала ва 
мубодилаи идеяњо. Њамгироии њамаи ин унсурњо фањмиши амиќтари маводро таъмин мекунад ва ангезаи баланди таълимии 
хонандагонро нигоњ медорад. 



 

1. Муносибати STEM дар вазъияти таълимии фанни география ба њамгироии дониш ва 
мањорат аз соњањои гуногун мусоидат мекунад, ки масъалањоро ба шароити воќеии 

ҳаётӣ наздиктар месозад. 

2. Сохтори вазъияти таълимї имкон медињад, ки раванди омӯзиш ба тавре ташкил 

шавад, ки хонандагон дар кори гурӯњї омӯзанд: пайдо кардани мушкилот, роњњои 

њал ва асоснок намудани онро омӯзанд. 

3. Алоќаи байнифаннї ва самтгирии амалии супоришњо њавасмандї ва иштироки 
хонандагонро, хусусан ваќте ки контекст ба њаёти онњо наздик аст, фаъол мекунад. 

4. Мутобиќшавї имкон медињад, ки он бо дарназардошти фарќиятњо дар захирањо ва 

сатњи тайёрии хонандагон дар шароити гуногуни муассисаҳои таълимии Тоҷикистон 
татбиќ гардад. 

5. Рушди салоњиятњои калидї (4К+) - натиҷаи кор бо чунин супоришњо мебошад. 

 

 

1. Шумо дар ҷараёни дарс кадом маълумотњои навро дар бораи муносибатии 
STEM аз худ кардед? 

2. Кадом намунањои вазъиятњои таълимї ба шумо ҷолибтар намуданд? Сабаб дар 
чист? 

3. Кадом афзалиятњои муносибатњои STEM-ро барои кори худ муњимтар 
мешуморед? 

4. Шумо кадом душворињоро њангоми татбиќи STEM дар амалияи худ мебинед? 

5. Ба назари шумо, кадом шароити калидї барои татбиќи муваффаќонаи STEM дар 
дарсњои шумо мусоид мебошад? 

6. Кадом вазъияти таълимиро шумо метавонед ба шароити худ мутобиќ созед ва 
дар дарс истифода баред? 

7. Барои он ки муносибати STEM самараноктар бошад, кадом тағйиротро дар 
муњити таълим бояд пешбинї кард? 

 

 

 

 

 

Ҷамъбаст: хулосаҳоои асосӣ 

Саволҳо барои робитаи мутақобила  

Ҷавоби дурустро интихоб кунед 

1. Хусусияти асосии STEM чист? 

а) Омӯзиш танњо бо такя ба илмњои табиї ва фаннњои наздик  
б) Њамгироии дониш аз соњањои гуногун барои њалли масъалањои мураккаб  
в) Афзалият додан ба истифодаи кори лоињавї бо миќдори ками назария  
г) Истифодаи њатмии технологияњои раќамї дар раванди таълим 

2. Муносибатњои STEM аз машќњои анъанавї бо чї фарќ мекунанд? 

а) Набудани ҷавоби даќиќ ва ягона  
б) Алоќамандї бо вазъиятњои воќеии њаётї 

в) Истифодаи кори гурӯњї дар њар марњила  

г) Истифодаи захирањои электронї њангоми иҷрои супориш 

3. Робитаи байнифаннї дар заминаи STEM чї маъно дорад? 

а) Якҷо якчанд мавзуъ дар дохили як фан  
б) Њамгироии маълумотњо аз фанњои гуногуни таълимї  

в) Омӯзиши пайдарпайи илмњо ба таври ҷудогона 
г) Истифодаи роњњои гуногуни њалли масъала дар як супориш 

4. Кадом банди зерин принсипи кушодагии супоришро инъикос мекунад? 
а) Имкони истифодаи як роњи дурусти њалли масъала  

б) Мавҷудияти чандин варианти имконпазири њалли масъала  

в) Дастури пайдарпай ва даќиќ барои иҷрои супориш  

г) Мавҷудияти ҷавоби дуруст ва имкони санҷиш бо намуна 

5. Чї чиз афзалияти асосии кори лоињавии STEM аст? 
а) Имкони интихоби мустаќили мавзуи тањќиќот  

б) Набудани зарурати кори гурӯњї  
в) Мутобиќати даќиќи супориш бо барномаи фаннї  

г) Имкони иҷрои кор бе донишњои пешакї 

6. Кадом омил метавонад татбиќи STEM-ро дар муассисаи таълимӣ душвор созад? 

а) Мавҷудияти шумораи зиёди супоришњои тайёр  
б) Камбуди супоришњои тайёр ва мањдудият дар захирањо  

в) Њавасмандии нокифоя ва иштироки камтар аз ҷониби хонандагон 
г) Дастгирии маъмурият ва њамкорон 

7. Мутобиќкунии муносибатњои STEM чї маъно дорад? 

а) Имкони тағйири мавзуъ дар ҷараёни иҷрои кор  

б) Интихоби дараҷаи душворї мувофиќ ба имконияти хонандагон 

в) Истифодаи танњо он захирањое, ки дар муассисаи таълимӣ мавҷуданд  
г) Истифодаи технологияњои гуногун дар як лоиња 

 

 

ХУДБАҲОДИҲӢ: ЧЇ ДАР ХОТИРАМ МОНД, ЧИРО 

ФАҲМИДАМ? 

Варақаи худбаҳодиҳии 4 

МАШҒУЛИЯТИ 2 

НАТИҶАҲОИ ТАЪЛИМ: 

1. Таҳияи вазъиятҳои таълимӣ дар асоси муносибати STEM  
2. Мутобиқ сохтани муносибати STEM ба сатҳи гуногуни омодагии хонандагон 

ва шароити мавҷуда 

 

 

Кори амалии 1. Такмил ва мутобиќсозии супоришњои STEM 

Маќсад:  омӯхтан ва мутобиќсозии супоришњои тайёри STEM, муайян кардани 

робитањои байнифаннї ва салоњиятњое, ки дар раванди иҷрои онњо ташаккул меёбанд. 

Супоришњо барои кори дунафарї ё кор дар гурўњои хурд: 
1. Яке аз фаъолиятњои супоришњои STEM-ро аз ќисми 3 интихоб намоед. 
2. Онро васеъ намоед: 

‒ супоришро мушаххас ё шароити нав илова намоед, онро мураккабтар созед ё 
марњилањои иловагии корро ворид намоед; 

‒ имкони иҷрои супоришро дар сатњњои гуногуни душвор пешбинї намоед. 
3. Муайян намоед, ки кадом фанњо дар ин супориш њамгиро мешаванд. 
4. Салоњиятњое, ки дар хонандагон ташаккул меёбанд, тавсиф намоед (бо нишон 

додани он ки онњо дар кадом амалњо зоњир мешаванд). 
5. Бо истифода аз вараќаи санљишї (чек-лист)  худбањодињї гузаронед. 

 

Љузъи супориш Тавсиф 

Варианти ибтидоии супориш 
(тавсифи вазъияти таълимї аз 

ҷадвал) 

 

Варианти васеъи супориш (иловањо 

ва тағйиротро тавсиф намоед 

 

Фанњои њамгирошаванда (масалан: 
физика, география, иќтисодиёт, 
биология, ТИ) 

 

Салоњият Чї гуна дар супориш зоњир мешавад 

Тафаккури интиќодї  

Эҷодкорї  

Муошират  

Њамкорї  

Ќобилияти омӯхтан  

 

 

 

 

 

 

КОРИ АМАЛӢ: АЗ ТАҲЛИЛ ТО ТАРҲРЕЗӢ 



72 
 

Чек-лист барои худбањодињї Ња Ќисман Не 

1. Шароит ё марњилањои нав илова шуда ☐ ☐ ☐ 

2. Вариантњое, ки барои сатњњои гуногуни душворї 
пешбинї шудаанд 

☐ ☐ ☐ 

3. Њамаи фанњои дар супориш ҷойдошта муайян шудаанд ☐ ☐ ☐ 

4. Салоњиятњо ва намунањои зуњури онњо даќиќ тавсиф 
шудаанд 

☐ ☐ ☐ 

5. Супориш дар шароити воќеї иҷрошаванда аст ☐ ☐ ☐ 

 

 

Кори амалии 2. Сохтори вазъияти STEM 

Маќсад: таќвият бахшидани ба мањоратњои васеъсозии супориши тайёри STEM 

ва тавсифи унсурњои он тибќи сохтори вазъияти таълимї. 

Супоришњо барои кори дунафарї: 

1. Яке аз супоришњои STEM-ро аз ќисми 3 интихоб намоед. 
2. Тавсифи вазъияти таълимиро васеъ намоед:  

‒ Шароити иловагї ворид кунед;  

‒ Дар супориш сатњњои гуногуни душвориро пешбинї намоед. 
3. Супориши тањияшударо ба сохтори вазъияти таълимї таќсим кунед: контекст – 

мушкилот – амал – интихоб – натиҷа 

4. Кори худро бо ҷуфти дигар иваз намоед ва бо истифода аз чек-лист арзёбии 

њамдигарро  анҷом дињед. 
 

Унсури вазъияти таълимї Тавсиф 

Контекст  
Вазъияти воќеї ё эњтимолии 
таълимиро тавсиф намоед, ки аз он 

кор оғоз меёбад. 

 

Мушкилот  
Мушкилот ё зиддиятро муайян 
намоед, ки бояд њал карда шавад. 

 

Амал  
Кадом ќадам ва намудњои 
фаъолиятро хонандагон барои њалли 

масъала иҷро мекунанд? 

 

Интихоб 

Ќарор чї гуна ва аз рӯйи кадом 
меъёрњо ќабул карда мешавад? Оё 
роњњои алтернативии њал 

мавҷуданд? 

 

Натиҷа  

Натиҷаи кор дар чї зоњир мешавад: 

мањсул, хулоса, рӯнамо, њисоб ва ғ. 

Чек-лист барои арзёбии њамдигар 

Меъёрњо Ња Ќисман Не 

1. Контекст воќеї ва фањмо мебошад ☐ ☐ ☐ 

2. Мушкилот даќиќ ва равшан баён шудааст ☐ ☐ ☐ 

3. Амалњои хонандагон иҷрошаванда мебошанд ☐ ☐ ☐ 

4. Имкони интихоби роњњои гуногуни њалл  ва меъёрњои 

арзёбї мавҷуд аст 
☐ ☐ ☐ 

5. Натиҷа мушаххас ва ченшаванда аст ☐ ☐ ☐ 

6. Сатњи гуногуни мураккабї пешбинї шудаанд ☐ ☐ ☐ 

7. Супориш дар шароити дарс иҷрошаванда аст ☐ ☐ ☐ 

 

Кори амалии 3. Тањияи супориши шахсии STEM  

Маќсад: коркарди пурраи марњилањои таҳияи вазъияти таълимї бо истифода аз 
равиши STEM. 

Супоришњо барои гурӯњњо: 
1. Мавзуъеро аз барномаи таълимї интихоб намоед. 
2. Контекстро муайян кунед (вазъияти воќеї ё наздик ба воќеият). 
3. Мушкилотеро тавсиф намоед, ки бояд њал карда шавад. 

4. Амалњои хонандагонро муайян кунед (тањлил, таҷриба, њисобњо ва ғ.). 
5. Имконоти алтернативї ва интихоби роњњои њалли гуногунро пешбинї намоед. 

6. Натиҷаро тавсиф намоед (мањсул, хулоса, рўнамо). 
7. Имкониятњо барои сатњи гуногуни проблема илова намоед. 
8. Муайян созед, ки кадом фанњо њамгиро мешаванд ва кадом салоњиятњо ташаккул 

меёбанд. 

Унсурњои вазъиятњои 

таълимї 
Тавсифи шумо  

Контекст  

Мушкилот  

Амал  

Интихоб  

Натиҷа  

Вариантњои сатњњои 

душворї 

 

Фанњои њамгирошаванда 
 

Салоњиятњои калидї 

(4К+)  

